
ላዕለዋይ ልኡኽ ኤርትራ፡ ምስ ዝተፈላለዩ ሚኒስተራት ግብጺ ተዘራሪቡ
ብሓላፊ ቁጠባዊ ጉዳያት ህግደፍ 

ኣቶ ሓጐስ ገብረሂወትን ሚኒስተር 
ንግድን ኢንዳስትሪን ኣቶ ነስረዲን 
ሳልሕን ዝቘመ ላዕለዋይ ልኡኽ 
መንግስቲ ኤርትራ፡ ኣብ ሪፓብሊክ 
ግብጺ ዝገብሮ ዘሎ ርክባት ብምቕጻል፡ 
ትማሊ 15 ሚያዝያ፡ ምስ ሚኒስተር 
መጐዓዝያ ሌተናል ጀነራል ካምል 
ኣልወዚር፡ ሚኒስተር ኤለክትሪሲቲን 
ተሃዳሲ ጸዓትን ማሕሙድ ዕስመት፡ 
ሚኒስተር ሕርሻን መሬትን ዓላእ 
ፋሩቕ፡ ከምኡ’ውን ኣካየድቲ 
ብዓል-መዚ መድሃኒትን ዝተፈላለያ 
ኩባንያታትን ኣብ ምዕዛዝ ሽርክነታዊ 
ምትሕግጋዝ ዘትዩ።

ኣብ’ቲ ርክባት፡ ኣብ መንጎ ክልተአን 
ሃገራት ክካየድ ብዛዕባ ዝኽእል 
መጐዓዝያ ባሕሪ፣ ምውሓስ ቀረብ 
ኣገልግሎት ኤለክትሪሲቲን ተመኩሮ 
ተሓዳሲ ጸዓትን፣ ኣብ መዳይ 
ምኽዕባትን ምምስራሕን ሕርሻዊ 
ምህርቲ ክግበር ብዛዕባ ዝከኣል 
ምትሕግጋዝ፣ ከምኡ’ውን ንግዳዊ 
ዝምድናታት ንምዕዛዝ ብስፍሓትን 
ዕምቈትን ተዘትዩ።

ላዕለዋይ ልኡኽ ኤርትራ 
ኣቐዲሙ’ውን፡ ብ14 ሚያዝያ 
ምስ ሚኒስተር ኢንዳስትሪ ኻልድ 
ሃሽም፣ ብ13 ሚያዝያ ድማ ምስ 

ሚኒስተር ጉዳያት ወጻኢ ዶ/ር በድር 
ዓብደልዓጢን ሚኒስተር ወፍሪን ናይ 
ወጻኢ ንግድን ዶ/ር መሓመድ ፈሪድ 
ሳልሕን፡ ኣብ ምድንፋዕ ቊጠባዊ 

ዝምድናታት ምዝታዩ ዝዝከር’ዩ።
ብዘይካ’ዚ፡ ምስ ሓለፍቲ ፍርያት 

ግብጺ ዘላሊን ንሰደድ ዘተባብዕን ትካል 
ንግዳዊ ኣገልግሎት፣ ኣብ ውሽጢ 

ግብጽን ወጻእን ዓበይቲ ሕርሻዊ፡ 
ኢንዳስትሪያውን ልምዓታውን 
ንጥፈታት ዘሰላስል መንግስታዊ 
ትካል ‘ብዓል-መዚ መጻኢ ግብጺ’፡ 

ከምኡ’ውን ኣመሓደርቲ ማእከላይ 
ባንክን ሃገራዊ ባንክን ግብጺ በብጽላቱ 
ኣብ ዝገበሮ ምይይጥ፡ ኣብ ናይ ሓባር 
መረዳእታ ተበጺሑ’ሎ።

ተሰነይ - ኣብ ተጠቃምነት ጸጋታት ባሕሪ ዘተኰረ ሰሚናር ተኻዪዱ
ሓላፊ ጨንፈር ሚኒስትሪ ሃብቲ 

ባሕሪ ዞባ ጋሽ-ባርካ ኣቶ ብርሃነ ተኽለ፡ 
ኣብ ንኡስ ዞባ ተሰነይ ተሳታፍነት 
ሕብረተሰብ ኣብ ተጠቃምነት 
ጸጋታት ባሕሪ ንምብራኽ ዝዓለመ 
ሰሚናር ኣካዪዱ።

ምስ ተቐማጦን ወነንቲ ትካላትን 
ኣብ ዘካየዶ ርክብ፡ ኣቶ ብርሃነ፡ 
ገማግም ቀይሕ ባሕሪ ኤርትራ 
ብርክት ዝበለ ሂወታውን 
ዘይሂወታውን ጸጋታት ከምዝርከቦ 
ብምጥቃስ፡ ሚኒስትሪ ሃብቲ ባሕሪ 
መረዳእታ ህዝቢ ብምዕባይ ኣብ 
ረብሓ ሓፋሽ ዝውዕለሉ መዳያት 
ንምንዳይ ይሰርሕ ከምዘሎ ገሊጹ።

ጸጋታት ባሕሪ ናብ ኩሉ ክፋል 
ሕብረተሰብ ንኽባጻሕ ዝተፈላለየ 
ንጥፈታት ይካየድ ከምዘሎ 
ብምሕባር ድማ፡ ዓሳ ምስ ዘለዎ 
ሃብታም መኣዛዊ ትሕዝቶ፡ ዝበዝሐ 
ክፋል ሕብረተሰብ ብቐረባ ዝረኽበሉ 

ኣገባባት ንምፍጣር ጻዕሪታት ይካየድ 
ከምዘሎ ኣረዲኡ።
እቲ ጨንፈር፡ ኣብ ዲጋታት ዓሳ 

ናይ ምርባሕ ሓላፍነት ወሲዱ 

ይነጥፍ ከምዘሎ ብምብራህ ድማ፡ 
ኣብ ከባቢ ዲጋታት ዝነብሩ ዜጋታት 
ተጠቀምቲ ናይ’ቲ ዕድል ኮይኖም 
ከምዘለዉ ሓቢሩ።

ተጠቃምነት ከሚካላዊ ድኹዒ 
ንምውጋድ፡ ሚኒስትሪ ሃብቲ ባሕሪ 
ምስ ሚኒስትሪ ሕርሻ ብምውህሃድ 
ካብ ጻህያይ ባሕሪ ዝዳሎ ባህርያዊ 

ድኹዒ ንምዝርጋሕ ይሰርሕ 
ከምዘሎ፣ ሓረስቶት ኣብ ግራውቶም 
ዘካየድዎ ፈተነ ድማ ኣድማዒ 
ምዃኑ ከምእተረጋገጸ ብምሕባር፡ 
ተጠቃሚ እኹል ባህርያዊ ድኹዒ 
ብቐረባ ዝረኽበሉ ባይታ ንምፍጣር፡ 
ኣካል ናይ’ቲ መደብ ከምዝዀነ 
ኣብሪሁ።

ኣብ መወዳእታ፡ ንኣገዳስነት 
ኣዮዲን ዝተሓወሶ ጨው ኣብ ጥዕና 
ዝምልከት መብርሂ ድሕሪ ምሃብ፡ 
ህዝቢ ኣዮዲን ዘለዎ ጨው ክጥቀም 
ኣተሓሳሲቡ።

ኣመሓዳሪ ንኡስ ዞባ ተሰነይ ኣቶ 
ስዩም ገብረእየሱስ ብወገኑ፡ ሚኒስትሪ 
ሃብቲ ባሕሪ ህዝቢ ጸጋታቱ ኣለልዩ 
ኣብ ጥቕሚ ንኸውዕሎ ንዝገብሮ 
ዘሎ ጻዕሪ ብምምስጋን፡ ብሞያውያን 
ዝወሃብ ሓበሬታ ብግቡእ ክስራሓሉ 
ኣዘኻኺሩ።



ሓዳስ   ኤርትራ

ኩባንያ ፍርያት ባሕሪ ኤርትራ ጨንፈር ኣስመራ፡ ውሑስ ቀረብ ዓሳ 
ንምርግጋጽ ይሰርሕ ከምዘሎ፡ ኣካያዲ ስራሕ ማይ’ቲ ጨንፈር ኣቶ ዮሴፍ 
ገብረማርያም ሓቢሩ። 

እቲ ቀንዲ ትካል ኣብ ኣስመራ ኰይኑ፡ ኣብ ባጽዕ’ውን ጨንፈር ዕድጊ 
ከምዘለዎ ብምጥቃስ፡ ህዝቢ ኣብ’ተን ንመሸጣ ተዋዲደን ዘለዋ ሕጋውያን 
ነቝጣታት፡ ውሕስነቱ ዝተረጋገጸ ዓሳ ብርትዓዊ ዋጋ ክዕድግ ብምዝኽኻር፡ 
ካብ’ተን ነቚጣታት ዓዲጎም ብክቡር ዋጋ ንዝሸጡ ዘይሓላፍነታውያን ሰባት 
ንምቊጽጻር፡ ምስ ዝምልከቶም ኣካላት ብምትሕብባር ከምዝስራሕ ገሊጹ።

ሓላፊ ጨንፈር ሃብቲ ባሕሪ ዞባ ማእከል ኣቶ ኤሳው ትኩእ ብወገኑ፡ 
ኣብ’ተን ሕጋውያን ነቝጣታት ዝቐርብ ዓሳ ውሕስነቱ ዘተኣማምንን ብዋጋ 
ርትዓውን ስለዝኾነ፡ ህዝቢ ብግቡእ ክጥቀመሉ ተላብዩ።

ኣቶ ኤሳው ወሲኹ፡ ኣብ ዞባ ማእከል ካብ ዝርከባ ዓሳ ክዝራኣለን ዝኽእላ 
85 ዲጋታት፡ ዛጊት ኣብ’ተን 68 ዓሳታት ከምእተዘርአን ዕዉት ከምዝዀነን 
ብምሕባር፡ መጠን ናይ’ቲ ኣብ 2025 ዝተረኽበ ምህርቲ ካብ’ቲ ናይ 2024 
ብ38 ሚእታዊት ከምዝዓቢ ኣነጺሩ።

ኣባላት ናይ’ቲ ትካል ብወገኖም፡ ህዝቢ ፈቐዶ ጎደና ካብ ዝሽየጥ ክጥንቀቕ 
ምዒዶም።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ኩባንያ ፍርያት ባሕሪ ኤርትራ፡ ቀረብ 
ዓሳ ኣብ ኩሉ ንምብጻሕ ይሰርሕ

ድባርዋ - ኣብነታዊ ሓረስታይ ተመጒሱ
ኣብ ንኡስ ዞባ ድባርዋ - ምምሕዳር 

ከባቢ ደምበ ጉዕፍ ዝነብር፡ መሬቱ 
ብግቡእ ብምዝላይ ልዑል ምህርቲ 
ክሓፍስ ዝበቕዐ ኣብነታዊ ሓረስታይ 
መልኣከ ተስፋእንድርያስ፡ ብዓድን 
ክኢላታት ሕርሻን ሞጎስ ረኺቡ። 
ኣመሓዳሪ ናይ’ቲ ምምሕዳር 

ከባቢ ኣቶ ተወልደ ገብረሚካኤልን 
ኣነባባሪት ዝባን ሰጊ ወ/ሮ ግደይ 
ገረንስኤን ንኤሪና ኣብ ዝሃብዎ 
ሓበሬታ፡ ሓረስታይ መልኣከ 
ኩሉ ግዜኡን ዓቕሙን ልዕሊ 
5 ሄክታር ናይ ሕርሻ መሬቱ 
ኣብ ምዝላይ፡ ከምኡ’ውን ህዝቢ 
ዝንቀሳቐሰሉ መንገዲን ብፍግረ 

መሬት ዝተባሕጎጐ ከባቢታትን ኣብ 
ምምድማድ ከምዘሕልፎ ብምግላጽ፡ 
ብጻዕሩ ትሕተ-ባይታዊ ማይ ናይ’ቲ 
ከባቢ ከምዝሃብተመ ኣብሪሆም።

ክኢላ ሕርሻ ኣቶ ሃብቶም ሰመረ 
ድማ፡ ንተበግሶ ሓረስታይ መልኣከ 
ብምምጓስ፡ ክኢላዊ ምኽርን ደገፍ 
ናውትን ክግበረሉ ምዃኑ ሓቢሩ።

ኣብነታዊ ሓረስታይ መልኣከ 
ተስፋእንድርያስ ብወገኑ፡ ኣብ 
መደባት ህንጸትን ልምዓትን 
ሃገር ብዘጥረዮ ሞያ፡ መነባብሮኡ 
ንምቕያርን ከባቢኡ ንምጽላውን 
ይነጥፍ ከምዘሎ ብምጥቃስ፡ ብዝለዓለ 
ከምዝቕጽሎ ሓቢሩ።

ዓሰብ - ስፖርታውን ትምህርታውን ቅነ  ተዛዚሙ

ኣብ ንኡስ ዞባ ዓሰብ፡ ብምኽንያት 
ቅነ ኣብያተ-ትምህርቲ ክካየድ ዝጸንሐ 
ስፖርታውን ትምህርታውን ውድድራት፡ 
ብ11 ሚያዝያ ተዛዚሙ።
ኣብ’ዚ ካብ 7 መጋቢት ንልዕሊ ሓደ 

ወርሒ ዝቐጸለ ቅነ፡ ካብ መዋእለ-ህጻናት 
ክሳብ 2ይ ደረጃ ዝተዘርግሓ 14 ኣብያተ-

ትምህርቲ ተሳቲፈን።
እቲ ኣስታት 4 ሽሕ ተመሃሮ ዘሳተፈ 

ውድድራት፡ ዝተፈላለየ ዓይነታት ስፖርት፡ 
ከምኡ’ውን መደረ፡ ክትዕ፡ ከምኡ’ውን 
ሓፈሻዊ ፍልጠት ዘጠቓለለ ነይሩ። 
ሓላፊ ኣብያተ-ትምህርቲ ን/ዞባ ዓሰብ 

መምህር ካሕሰ ሞጎስ፡ እቲ ቅነ ኣብ 

ርእሲ’ቲ ናይ ምዅስኳስ ፍቕሪን ስኒትን 
ብልጫኡ፡ ተመሃሮ ዝንበለታቶም ከለልዩን 
ከማዕብሉን፣ ከምኡ’ውን ርእሰ-ምትእምማን 
ከጥርዩን ክብሪታት ሕብረተሰቦም 
ክሰርጾምን ባይታ ከምዝፈጠረ ሓቢሩ።
ኣብ መወዳእታ፡ ንዕዉታት ሽልማት 

ተዓዲሉ።

ዓዲ ቐይሕ - ባህልን ክብርታትን ናብ ሓድሽ 
ወለዶ ንምስራጽ ይስራሕ

ኣብ ን/ዞባ ዓዲ-ቐይሕ፡ ኣብ 
ሃይማኖታውን ማሕበራውን ጽንብላት 
ንዝግበር ምድግጋፍ ብምዅስኳስ፡ ባህልን 
ክብርታትን ናብ ሓደስቲ ወለዶታት 
ንምስራጽ ዝካየድ ጻዕሪ ብዝበለጸ ክስራሓሉ 
ምዃኑ፡ ኣባላት ባይቶ ዞባ ደቡብ ገሊጾም።
ንሳቶም ኣብ ዝሃብዎ መብርሂ፡ ንዘመናት 

እናተወራረሰ ዝመጸ ምትሕግጋዝን 
ምድግጋፍን ኣካል መንነትና ስለዝዀነ፡ 
ብስድራ-ቤትን ኮምን ብዝለዓለ ደረጃ 
ክድፋኣሉ ከምዝግባእ ኣገንዚቦም።
ሓላፊ ህዝባዊ ርክባት ንኡስ ዞባ 

ዓዲቐይሕ ኣቶ ብርሃነ መለስን መንእሰይ 
ናስር ኣሕመዲንን ብወገኖም፡ ምክብባርን 

ምንብባርን ከም ህዝቢ ዘቘመና ጭዋ 
ባህልን ክብሪታትን ከምዝዀነ ብምጥቃስ፡ 
መመሊሱ ክጐልሕ ዘለዎ ምዃኑ 
ሓቢሮም።
ኣብ መወዳእታ፡ እናተጋነነ ዝመጽእ ዘሎ 

ምግፋሕ ውራያት መግትኢ ክግበረሉ 
ተላብዮም።

ብሽኳ - ጽበት መምሃሪ ክፍልታት ንምቅላል ተበግሶ ተወሲዱ
ነበርቲ ምምሕዳር ከባቢ ብሽኳ - ንኡስ 

ዞባ ሻምብቆ፡ ሕጽረት መምሃሪ ክፍልታት 
ንምቅላል፡ ገንዘቦምን ጉልበቶምን 
ኣወሃሂዶም ብዝወሰድዎ ተበግሶ፡ 6 
ተወሳኺ ክፍልታት ይሰርሑ ኣለዉ።
ሓላፊ ጨንፈር ትምህርቲ ኣብ’ቲ ንኡስ 

ዞባ መምህር ዑስማን እድሪስ፡ ንህንጸት 
ናይ’ቲ ክፍልታት ንዝተገብረሎም ናይ 

ናውቲ ሓገዝ ብምምስጋን፡ 80 ሚእታዊት 
ናይ’ቲ ስራሕ ከምእተዛዘመ ኣብሪሁ።
ንኣበርክቶ ኣባላት ሓይልታት 

ምክልኻል ዝመጐሰ መምህር ዑስማን፡ 
ኣብ ምምሕዳራት ከባቢ ግርመ፡ ቢንቢናን 
ዓደባዓረን’ውን ተመሳሳሊ ተበግሶ ተወሲዱ 
ከምዘሎ ሓቢሩ።
ኤሪና ዝተወከሰቶም ነበርቲ፡ ብሰንኪ 

ራሕቂ ቦታን ጽበት መምሃሪ ክፍልታትን 
ዘጋጥም ምስንኻላት ካብ መኣዲ ትምህርቲ 
ንምፍታሕ ዝተወስደ ስጉምቲ ምዃኑ 
ብምግላጽ፡ ንዕብየት ናይ’ታ ቤት-ትምህርቲ 
ጻዕሮም ከምዘዛይዱ ኣረጋጊጾም።
ነበርቲ ምምሕዳር ከባቢ ብሽኳ፡ 

ኣቐዲሞም’ውን ኣርባዕተ መምሃሪ 
ክፍልታት ሰሪሖም ምንባሮም ዝፍለጥ’ዩ።

ፎሮ - ምውዳድ ማሕበራዊ ኣገልግሎታት ኣብ ምጥርናፍ ዓድታት ኣበርክቶ ይገብር
ኣብ ንኡስ ዞባ ፎሮ በብእዋኑ ዝተዋደደ 

መሰረታዊ ማሕበራዊ ኣገልግሎታት፡ 
ኣብ ምጥርናፍ ዜጋታት ዓቢ ኣበርክቶ 
ከምዝገበረ፡ ኣመሓደርትን ዓበይቲ ዓዲን 
ምምሕዳራት ከባቢ ላሓዜንን ኩምሆለን 
ገሊጾም።
ንሳቶም ንኤሪና ኣብ ዝሃብዎ 

ሓበሬታ፡ እናሰፍሐን እናማዕበለን ዝመጸ 
ኣገልግሎታት ትምህርቲ፡ ጥዕና፡ ማይን 
ተንቀሳቓሲ ቴለፎንን፡ ንጥርናፈ ናይ’ተን 
ኣብ ርሑቕ ከባቢታት ፋሕ ኢለን ዝነበራ 

ዓድታት ከምዝደረኸ፣ ኣብ ምምሕያሽ 
ህይወት ዜጋታት’ውን ኣስተዋጽኦ 
ከምዝገበረ ኣረዲኦም።
ንሳቶም ኣስዒቦም፡ ብማእከል ዓዶም 

ዝሓልፍ ናይ ቅጥራን ጽርጊያ ባጽዕ - 
ፎሮ፡ ኣብ ማሕበረ-ቁጠባዊ ንጥፈታቶም 
እወታዊ ጽልዋ ከምዝገበረ ብምጥቃስ፡ 
ሕጽረት ቀረብ ማይ ንምቅላል ኣብ ዝካየድ 
ጻዕሪ ኣበርክቶ ክገብሩ ዘለዎም ቅሩብነት 
ኣረጋጊጾም። 
ዓበይቲ ዓዲ ብግደኦም፡ ኣብ ማእከላይ ቦታ 

ብምጥርናፎም፡ ደቆም ከምህሩ፡ ከምኡ’ውን 
ጥዕና ህዝቢ ብሓፈሻ ናይ ኣደን ዕሸልን 
ድማ ብቐንዱ ከውሕሱ በቒዖም ምህላዎም 
ብምሕባር፡ መስመር ማይ ላሓዜን ዘላቒ 
ፍታሕ ክግበረሉ፣ ቤት-ትምህርቲ መባእታን 
ማእከላይን ደረጃ ላሓዜን ድማ ናብ 
ካልኣይ ደረጃ ክትዓቢ ተላብዮም።
ላሓዜን ኣብ ቀንዲ መስመር ባጽዕ - ፎሮ 

ዝተደኰነት ኰይና፡ ካብ ወደባዊት ከተማ 
ባጽዕ ንሸነኽ ደቡብ ኣስታት 22 ኪሎ-
ሜተር ርሒቓ ትርከብ።

ተስፊት ሓጐስ

ቻይና፡ ካብ ‘ፍወሳ ብነውጺ’ ከመይ ኣምለጠት፧

ብመረዳእታን ግንዛበን ሓደስቲ 
ሊበራላውያን፡ ንዝኾነ ቁጠባ ብመጎታዊ 
መገዲ ክውድብ ዝኽእል ዕዳጋ ጥራይ 
እዩ። እዚ ንክኸውን ድማ ዋጋታት ናጻ 
ክግደፉ ኣለዎም። “ንኹሉ ዋጋታት 
ብሓንሳእ ናጻ ምግዳፍ” ተዛቢዑ ንዝጸንሐ 
ተዛማዲ ዋጋታት ዝእርም ስጉምቲ ምዃኑ 
ስነ-መጎት ፍወሳ ብነውጺ የመልክት። 
ከም ኣብነት ዝተዛብዐ ዋጋታት ዝቐርብ 
ድማ ብስታሊናዊ ውርሻ ዝግለጽ ትሑት 
ዋጋ ኣቑሑ ዓበይቲ ኢንዱስትሪታትን 
ኣብ ምፍራይ ዝሕግዝ ማሽነሪታትን 
መሳርሒታትን ከምኡ’ውን ኣዝዩ 
ልዑል ዋጋታት ኣቑሑ ፈኮስቲ መሳንዕ፡ 
ኣገልግሎታትን ሃለኽቲ ኣቑሑን እዩ። ኣብ 
1990፡ ኣህጉራዊ ማዕከን ገንዘብ፡ ዓለማዊ 
ባንክ፡ ውድብ ቁጠባዊ ምትሕግጋዝን 
ልምዓትን ከምኡ’ውን ባንክ ኤውሮጳ 
ንዳግመ-ህንጻን ልምዓትን ብሓባር 
ዘዳለውኦ ጸብጻብ ነዚ ዝስዕብ ይጠልብ፡

ብዕዳጋ ናብ ዝምራሕ ቁጠባ ዝግበር 
ምስግጋር ዕዉት ንክኸውን ዝለዓለ 
ኣገዳስነት ዘለዎ ንዋጋታት ናጻ ብምግዳፍ 
ምቕርሐ ጸጋታት ከምዘማእዝን ምግባር’ዩ። 
ኣብ ዋጋታት ዘሎ ኣጠቓላሊ ቁጽጽር 
ብእዋኑ ምእላይ ኣብ ማክሮቁጠባ ንዘሎ 
ሕጽረትን ዘይምምዝዛንን ከምዘኽትም 
ዝገብርን ብእኡ ንዝፍጠር ቁጠባዊ ስቅያት 
ዘወግድን’ዩ።

ከምዚ ዝበለ ንዋጋታት ብኣልማማ ናጻ 
ዝገድፍ ስጉምቲ፡ ንሓፈሻዊ ኩነታት ዋጋ 
ንምቁጽጻር ብዘኽእል ናይ ምርግጋእ 
(ስታብላይዜሽን) ፖሊሲ ክድገፍ ኣለዎ። 
ደገፍቲ ብዝኾኑ ማክሮ-ስጉምታት ክሳዕ 
ዝተሰነየ ንዋጋ ናጻ ምግዳፍ “ሓንሳእ 
ናብ ዝርአ ወሰኽ ዋጋታት እንተዘይኮይኑ 
ቀጻሊ ናብ ዝርአ ዝቕባበ ዝመርሕ 
ኣይኮነን” ይብሉ እቶም ብነውጺ 
ዝፍውሱ። ኣብ ቁጠባ ማሕበርነታውያን 
ሃገራት ናይ ዝተራእየ ቀጻሊ ዝቕባበ 
ሓቀኛ መንቀሊታት ከኣ ብሰንኪ ሕጽረት 
ባጀት፡ ፈኲስ ገንዘባዊ ፖሊሲታት፡ ወሰኽ 
ደሞዝ ዝኣመሰሉ ዝሰዓበ ዝያዳ ጠለብ’ዩ። 
ብዓይኒ ፈወስቲ ብነውጺ፡ እዚ ብድሆታት 
“ብርቱዕ ዓቐን ብዘለዎ ማክሮቁጠባዊ 
ኦስተሪቲ” እዩ ዝፍወስ። ምኽንያቱ 
ባህሪ ናይዚ ብድሆታት ቅርጻዊ ዘይኮነስ 
ገንዘባዊ እዩ ዝብል እምነት ስለዘለዎም።

እቲ፡ ንዋጋታት ብኣልማማ ናጻ ብምግባር 
ሓንሳእ ክኽሰት ትጽቢት ዝተገብረሉ 
ወሰኽ ናይ ዋጋታት ከኣ “ንዝጸንሐ ትርፊ 
ገንዘብ (ሊኵዲቲ) ዝመጺ” ከምኡ’ውን 
ነቲ ናይ ኦስተሪቲ መደብ ዝድርዕን እዩ 

ብዝብል መረዳእታ ሓንጎፋይ ዝተባህለ 
ነበረ። ብኻልእ ኣበሃህላ፡ እቲ ኣብ ሓፈሻዊ 
ዋጋታት ዝስዕብ ወሰኽ፡ ብውህለላ ናይ 
ዝተቐመጠ ገንዘብ ክብሪ ብእኡ ኣቢሉ 
ድማ ነቲ ኣብ ቁጠባ ማሕበርነታውያን 
ከም ሕዱር ሕማም ዝግለጽ ዝያዳ 
ጠለብ ዝንኪ’ዩ ዝብል’ዩ። ዜጋታት ኣብ 
እዋን ማሕበርነት ንዘዋህለልዎ ንእሽቶ 
ሃብቲ ምምንዛዕ ድማ ስለቲ መስርሕ/
ምስግጋር ክኽፈል ዘለዎ ኣድላዪ ዋጋ 
እዩ ተባህለ። ብውጽኢት ክርአ እንከሎ 
ድማ ነቶም ገንዘብ ዘይኮነ (ዓይነታዊ) 
ጸጋ ዝነበሮም ጎይቶት (ኤሊት) ዘርብሕ 
ዳግመ-ምቕርሐ ኮነ። ካብ ታሕቲ (ትሑት 

እቶት ካብ ዘለዎም) ናብ ላዕሊ ዝግበር 
ዳግመ-ምቕርሐ ጸጋ ኣካል ናይ ፍወሳ 
ብነውጺ ካብ ዝኸውን ሓያለይ ዝገበረ’ዩ፣ 
ኣብ ምዕራብ ጀርመን ድሕሪ ምብቃዕ 
ውግእ ካብ ዝተገብረ እረማ ዋጋታትን 
ባጤራን ጀሚሩ። ዝምድናታት ዕዳጋ ኣብ 
ልዕሊ ሕብረተሰብ ብሓደ ለይቲ ምስግዳድ 
ዝዓበየ ዘይምዕሩይነት ምስግዳድ ማለት’ዩ።

እቶም ብነውጺ ዝፍውሱ፡ ብዙሕ 
ኣድህቦ ዘይሃብዎ ጉዳይ እንተነይሩ ነቲ 
ብዕዳጋ ዝምራሕ ሓድሽ ቁጠባ ዘቕውማ 
ትካላት ዓይነትን ቅርጽን ከመይ ክኸውን 
እዩ ዝብል’ዩ። እቲ ከም ሊፕቶን፡ ሳክስን 
ካልኦትን ከምኡ’ውን ኣብ ማሕበርነታዊ 
ደንበ ዝነበሩ ስነቑጠበኛታት ዘቕረብዎ 
ጥቕሉል እማመ ድማ ናይ ዕዳጋ ቁጠባ 
“ክፈጥር” ኣይከኣለን። ነቲ ምእኩል ቁጠባ 
ምዕናው ጥራይ ብዕዳጋ ዝምራሕ ቁጠባ 
ከምዘጨብጭብ እዩ ነይሩ እቲ ትጽቢት። 
እቲ መምርሒ ናይ ምዕናው እምበር ናይ 
ምህናጽ ኣይነበረን። እቲ ትጽቢት፡ እቲ 
ብምእኩል ውጥን ዝምራሕ ቁጠባ ሓንሳእ 
“ብነውጺ ምስ ሞተ” እቲ “ዘይርአ ኢድ” 
ዕዮኡ ክጅምርን ተኣምራታዊ ብዝኾነ ገለ 
መገዲ ከኣ ብዕዳጋ ዝምራሕ ቁጠባ ቦሎኽ 
ክብል’ዩ ዝብል ነበረ።

እዚ፡ ነዛ ፍልጥቲ ተምሳሌት ኣዳም ስሚዝ 
ምጉዕጻጽ’ዩ። እቲ ኣብ ቅድሚ ኣዒንቱ 

ይኽሰት ንዝነበረ ኢንዱስትርያዊ ሰውራ 
ብዕምቈት ዝዕዘብ ዝነበረ ኣዳም ስሚዝ፡ 
እቲ “ንሓደ ነገር ብኻልእ ናይ ምልውዋጥ፡ 
ብበደላ ናይ ምቅይያርን ምሽይያጥን ባህሪ 
ደቂሰብ” ከም “መሰረታዊ መትከል ናይ 
ዕዮ ክፍፍል” እዩ ርእይዎ። እንተኾነ እዚ 
መትከል “ብመጠን ናይቲ ዕዳጋ ዝድረት” 
ምዃኑ ብኡ ንብኡ ኣጠንቀቐ። ብኣገላልጻ 
ስሚዝ፡ ዕዳጋ፡ ኣብኡ ንዝካየድ ልውውጥ 
ዘቀላጥፋ ትካላት ክምዕብላ እንከለዋ 
ደፋእ እናበለ ከምዝዓቢ’ዩ። ተራ ናይቲ 
ዘይርአ ኢድ ከምኡ’ውን ስርዓተ ዋጋታት 
ቀስብቐስ ዝገሃድ ከኣ ኣብዚ ጉዕዞ’ዩ። 
ፍወሳ ብነውጺ ግና ብኣንጻሩ ሓንቲ ሃገር 
“ብዕዳጋ ናብ ዝምራሕ ቁጠባ ክትዘልል” 
ትኽእል’ያ ኢልና ክንኣምን ይደልየና።

ፍወሳ ብነውጺ ዝእዝዞ ዕንወት ኣብ 
ቁጠባዊ ስርዓት ጥራይ ዝተደረተ ኣይኮነን። 
ክማላእ ኣለዎ ዝብሎ ካልእ ኩነት’ውን 
ኣሎ፣ “ሰውራዊ ለውጢ ኣብ ትካላት”። 
ሊፕቶንን ሳክስን ድማ “ብዕዳጋ ናብ 
ዝምራሕ ቁጠባ ኣብ ዝግበር ምስግጋር፡ 
ምዕናው በይነ-ሰልፋዊ ስርዓት ዴስነት 
ኣዝዩ ኣድላዪ ኩነት” ምዃኑ ኣነጺሮም 
ዘስፈርዎ’ዩ። ብተግባር ከኣ እቲ ሂምታ 
ዝፈጠረ ስጉምቲ ብፕረዚደንት ቦሪስ 
የልሲን ኣብ ጥሪ 1992 ቅድሚ ምትግባሩ 
ኣብ ታሕሳስ 1991 ምዕናው ሕብረት 

ሶቬትን በይነ-ሰልፋዊ ስርዓት ዴስነታን 
ጠሊቡ። ኣብ እዋን ሚካኤል ጉርቫቾቭ፡ 
ሱርበተኻዊ እረማ ዋጋታት ምክያድ ዝብል 
ሓሳብ ካብ 1987 ኣትሒዙ እኳ እንተነበረ 
ሶቬታውያን ብዘቕርብዎ ሓባራዊ 
ጥርዓንን ምሁራት ብዘቕረብዎ ተኽእሎ 
ህዝባዊ ናዕብን ክትግበር ኣይተኻእለን። 
ሽሕ’ኳ ፍረ ኣይረኸቦ ጉርቫቾቭ ከም ናይ 
ቻይና ደፋእታዊ እረማ ንምክያድ ፈቲኑ 
ምንባሩ ድማ ይፍለጥ።

እቲ ሂምታዊ ኣገባብ፡ ኣብ ነዊሕ እዋን 
ረብሓ ከምዝርከብ መብጽዓ ብምእታው 
ንረብሓ ሰራሕተኛታትን ትካላትን 
ከምኡ’ውን ኣካላት መንግስቲ ብቐጥታ 
ዝጸሉ ናይ ሓጺር እዋን ቃንዛ ኣዘዘ። 
ንዋጋታት ብሱር-መሰረቱ ናጻ ምግባር 
ዝብል ኣምር ፖለቲካዊ ቅቡልነት 
ዝረኸበ ድማ እቲ ሕብረት ምስ ፈረሰ’ዩ። 
“ምውዳቕ በይነ-ሰልፋዊ ስርዓት ዴስነት” 
ንትግባረ ሂምታዊ ኣገባብ “ኣዝዩ ኣድላዪ 
ኩነት” ኮይኑ ተረኽበ። እቲ ሂምታዊ 
ኣገባብ ግና “ኣድማዒ መሰጋገሪ 
ብዕዳጋ ናብ ዝምራሕ ቁጠባ” ክኸውን 
ኣይከኣለን። ዋጋታት ከምቲ ትጽቢት 
ዝተገብረሉ ሓንሳእ ጥራይ ክንዲ ዝውስኽ፡ 
ኣብ ሩስያ ንኣዝዩ ነዊሕ እዋን ኣዝዩ ልዑል 
መጠን ዝቕባበ፡ ምንቁልቋል ፍርያትን 
ትሑት መጠን ዕብየትን ተራእየ። ዳርጋ 

ኣብ ኩለን እተን ንዝተወሰነ መዳይ ናይዚ 
ነውጺ ዘተግበራ ማሕበርነታውያን ዝነበራ 
ሃገራት ድማ ከቢድን ዝተናውሐን ቁጠባዊ 
ምንቁልቋል ተራእየ። ኪኖ’ቲ ብቑጠባዊ 
መመልከቲታት ዝተሰነደ ዕንወት ከኣ 
ኣብ ዝርገሕ ትምህርቲ፡ ምእላይ ድኽነትን 
ህዝባዊ ጥዕናን ምንቁልቋል ተራእየ።

ክልተ ኣገባብ ዝኽተል ስርዓተ-ዋጋክልተ ኣገባብ ዝኽተል ስርዓተ-ዋጋ

  ቻይና ዝተኸተለቶ ፖሊሲታት እረማ 
ዕዳጋ ብመንጽር ማክሮ-ቁጠባዊ ውጽኢቱ 
ክርአ እንከሎ ኣንጻር ናይቲ ኣብ ሩስያ 
ዝተኸስተ’ዩ። መጠን ዝቕባበ ቻይና 
ትሑት ወይ’ውን ምጡን ክኸውን 
እንከሎ ኣብ መጠን ፍርያታ ግና ኣዝዩ 
ቅልጡፍ ዕብየት ተራእየ። ቻይና፡ ንዝነበራ 
ስርዓተ ዋጋታትን ውጥንን ብምዕናው 
“ካብቲ ዕንወት” ከም ገለ ኢሉ ብዕዳጋ 
ዝምራሕ ቁጠባ ቦሎኽ ክብል ክንዲ 
ምምዕዳው፡ ንትካላዊ ክዉንነታ ውሁብ 
ብምውሳድ ኣብ ፈተነኣ ዝተመርኮሰ 
ሓድሽ ቁጠባዊ ስርዓት ክትሃንጽ’ያ 
ኣንቂዳ። ዕዳጋታት ከኣ ኣብ ደረት ናይቲ 
ዝነበረ/ዘገልገለ ስርዓት ዳግም ከምዝፍጠር 
ገበረት። ቻይና ዘካየደቶ እረማ ደፋእታዊ’ዩ 
ዝበሃል ብኣሳጉማኡ ጥራይ ዘይኮነ፡ ካብ 
ደረት ናይቲ ዝነበረ ኢንዱስትርያዊ 
ስርዓት ውሽጢ ንምእታው ንዝተኻየደ 

ምንቅስቓስ’ውን ብምጥቕላል’ዩ። እቲ 
ዘካየደቶ ደፋእታዊ ምስግጋር ናብ 
ዕዳጋ፡ ዲናሚካዊ ዕብየት፡ ኢንዱስትርያዊ 
ተሓድሶን ወሰንቲ መዳያት ቁጠባኣ 
መንግስቲ ከምዝቆጻጸር ብምግባርን 
ንፖለቲካዊ ቁጠባ ምሉእ ብምሉእ 
ከምዝልወጥ ገበረት። ቻይና ናይ ዘካየደቶ 
እረማ ቀንዲ መለለዪ ድማ እቲ ክልተ-
ኣገባብ ዝኽተል ስርዓተ ዋጋታት’ዩ። እዚ 
ከኣ ኣንጻር ፍወሳ ብነውጺ’ዩ። ምኽንያቱ፡ 
መንግስቲ ንኹሉ ዋጋታት ብሓንቲ ሂምታ 
ናጻ ስለዘይገበሮ። ንቑጠባ ቻይና ወሰንቲ 
ዝተባህላ ኢንዱስትሪታት’ውን ብውጥን 
ከምዝካየዳ ገበረት። ኣብ ምውሳን ዋጋታት 
ድማ ኣገደስቲ ናይ ዝኾኑ ኣቑሑ ዋጋታት 
ብውሳነ (መንግስቲ) ክንጸር እንከሎ ዝያዳ 
ናይ ዝኾነ ምህርቲ ስዒቡ ድማ ኣገደስቲ 
ናይ ዘይበሃሉ ኣቑሑ ዋጋታት ናጻ 
ገደፈቶ። ከም ውጽኢቱ ድማ ዋጋታት 
ቀስብቐስ ብዕዳጋ ተወሰኑ።

ቻይና ዝተኸተለቶ ክልተ ዝመገዱ 
ኣገባብ ከም ናይ ዋጋታት ፖሊሲ ጥራይ 
ክርአ ኣይግባእን። ብትኽክል ንምዝራብ 
ድማ ንጡፍ ተሳትፎ መንግስቲ 
ዝተራእየሉ ዕዳጋ ናይ ምፍጣርን ናይ 
ምቁጽጻርን መስርሕ’ዩ ነይሩ። ቅድሚ’ቲ 
እረማ፡ ኢንዱስትርያዊ ቁጠባ ቻይና ምስ 
ናይ ሓንቲ ደገፍቲ ኣሃዱታት ዘለዋኣ 

ፋብሪካ ዝመሳሰል ኣወዳድባ እዩ ነይሩዎ። 
እቲ ክልተ ኣገባብ ዝኽተል ስርዓተ 
ምውሳን ዋጋታት ድማ ነተን ማሕበርነታዊ 
ኣገባብ ምፍራይ ዝኽተላ ዝነበራ ኣሃዱታት 
ኣብ መኽሰብ ናብ ዘተኩራ ትካላት 
ከምዝልወጣን ዝምድናታት ዕዳጋ ድማ 
ከምዝዕንብብን ገበረ። እዚ ምስእናይ 
ማሕበራውን ኣከባብያውን ሳዕቤኑ ምዃኑ 
ክዝንጋዕ የብሉን። ነፍሲወከፍ ስጉሚ 
ናይቲ ቁጠባዊ ምስግጋር ድማ ብመንግስቲ 
ዝቕለስ ነበረ። እቲ ብሓንቲ ሂምታ 
ዋጋታት ናጻ ይገደፉ ዝብል ፍወሳ ብነውጺ 
ብኣንጻሩ ነቲ ዝነበረ ናይ ምፍራይ ሰንሰለት 
ብዝምድናታት ዕዳጋ ከይተተክአ ተበታቲኑ 
ከምዝተርፍ ዝገበረ’ዩ። ኣብዚ ባዶሽ ድማ 
እቲ ዝነበረ ምእኩል ቅርጺ ይኹን ዕዳጋ 
ብኣድማዕነት ክዓዪ ኣይከኣለን።

ኣብ መወዳእታ 1970ታት፡ ቻይና 
ኣብ ናይ ማኦነት ዝነበራ ሰውራዊ 
ሃንቀውታታት ክትሓድጎ ጀሚራ ነበረት። 
1980ታት ድማ ከምቲ ብዙሕ እዋን 
ዝስመ ኣብ መንጎ ዓቃባውያንን ደለይቲ 
እረማን ብዝነበረ ክርክር ኣይኮነን ዝግለጽ። 
መድረኻዊ ሕቶ ናይ 1980ታት 
ምክያድ እረማ ኣይኮነን ነይሩ። እቲ ሕቶ 
እቲ እረማ ብኸመይ ይካየድ፡ ነቲ ዝነበረ 
ስርዓት ብምዕናው ዶ ወይስ ካብቲ ዝነበረ 
ስርዓት ሓድሽ ስርዓት ከምዝውለድን 
ዝዓብን ብምግባር ዝብል’ዩ ነይሩ።

ብተምሳሌታዊ ኣገላልጻ ድማ፡ እማመ 
ፍወሳ ብነውጺ ንሓደ ቤት ምሉእ ብምሉእ 
ኣፍሪስካ ካብ ባዶ ሓድሽ ምህናጽ ዝብል 
እንተኾይኑ ቻይና ዝተኸተለቶ እረማ ድማ 
ንብምልእታ እታ ቤት ኣብ ሓደጋ ዘየእቱ 
ክፋላ ብምእላይን ተዓጻጺፍካ ዳግምስርርዕ 
ምክያድን ዝብል ነበረ። እታ ቤት ድማ 
በዚ ኣገባብ መሰረታዊ ለውጢ ከምትገብር 
ከይተዘንግዐ ምዃኑ’ዩ።

ቻይና፡ ኣብቲ ፈላሚ ናይ እረማ ዕቑድ 
(1978-1988) ኣብ ገለ ወሰንቲ ዋጋታት 
ዝነበረ ቁጽጽር እዋኑ ከይኣኸለ ብምእላይ 
ናብ ዕንወት ዝመርሕ ስጉምቲ ዳርጋ 
ኣተግቢራ ነይራ’ያ። እንተኾነ ብቕልጡፍ 
ካብ ምትግባሩ ተዓቂባ። ቻይና ዝተኸተለቶ 
ናይ ምርካብ፡ ዳግመ-ኢንዱስትርያውነትን 
ዳግመ-ምጽንባር ምስ ዓለምለኻዊ 
ርእሰማልነትን ድማ ነቲ ትጽቢት 
ዝተገብረሉ ምጽንባር ትካላታ ምስ ትካላት 
ሓድሽ ሊበራላዊ ርእሰማልነት ዘይተዛዘመ 
ዕዮ ከምዝኸውን ገይሩዎ ይርከብ። 
ቻይና፡ ቁጠባዊ ዕብየት ከተረጋግጽን ከፊላዊ 
ትካላዊ ምጽንባር ከተካይድን ዘኽኣላ 
ወሳኒ ረቛሒ ድማ ካብ ፍወሳ ብነውጺ 
ስለዘምለጠት’ዩ።

ስነቑጠበኛታት ሓድሽ ክላሲካውነት፡ 
ንፍወሳ ብነውጺ ኣብ መንጎ ኣብ ምዕራብ 
ዝርከቡ ስነቑጠበኛታትን ኣብ ምብራቕ 
ዝርከቡ ማሕበርነታውያን ደገፍቲ ዕዳጋን 
ዘራኽብ ናይ ሊቅነት ድንድል እዮም 
ዝገልጽዎ። በቲ ኻልእ መዳይ ከኣ ብዛዕባ’ቲ 
ቻይና ካብ ፍወሳ ብነውጺ ዘምለጠትሉ 
ስነቑጠባ፡ ደፋእታዊ ምስግጋር ናብ ዕዳጋ 
ንፈልጦ ውሑድ’ዩ። ኣብዛ መጽሓፍ ከኣ 
ነቲ ክልተ ኣገባብ ዝኽተል ስርዓተ ዋጋታት 
ዝምልከት ታሪኻውን ትንተናውን ትሕዝቶ 
ቀሪቡ ኣሎ።

                     ይቕጽል                     ይቕጽል

ኣብ ዝሓለፈ ሕታም ናይዚ ጽሑፍ፡ ቻይና ናብ ዓለምለኻዊ ርእሰማልነት ብምጽንባራ 
ቁጠባዊ ዕብየት ከተረጋግጽ ከምዝኸኣለት ተመልኪቱ ነይሩ። እንተኾነ ቻይና ዘካየደቶ 
ምጽንባር ምሉእ ከምዘይኮነ ማለት ትካላዊ ኣቃውማኣ ናብ ትካላዊ ኣቃውማ ሓድሽ 
ሊበራላውነት (ፍጹም ናጻ ዝኾነ ዕዳጋ) ከምዘይተሰጋገረን እዚ ከኣ ነቲ ብእዉጅ 
ዝተገልጸ ዓወት ምዕራባዊ ቁጠባዊ ሊበራላውነት ዝበድሀ ምዃኑን ተመልኪቱ። ቀንዲ 
ረቛሒ ናይዚ ኩነት ድማ ቻይና ካብ ፍወሳ ብነውጺ ከተምልጥን ደፋእታዊ ምስግጋር 
ክትገብርን ብምምራጻ’ዩ። ነዚ፡ ምስቲ ሩስያ ዝተኸተለቶ ፍወሳ ብነውጽን ንሱ ዝፈጠሮ 
ውጽኢት ብምንጽጻርን ድማ ኣብ መንጎአን ዘሎ ቁጠባዊ ቈመና ዝወሰነ ምዃኑ 
ተመልኪቱ። ንመጎት ወይ ኣምራት ፍወሳ ብነውጺ ዝምልከት ሓጺር መብርሂ’ውን 
ቀሪቡ ነይሩ። እዚ ጽሑፍ ብኢዛበላ ወበር ኣብ ዝተጻሕፈት ‘ሃው ቻይና ኢስከይፕድ 
ሾክ ተራፒ’ ዝብል ዝተመርኮሰ ኮይኑ መቐጸልታኡ ድማ ይስዕብ፡-

ካልኣይ ክፋል



ሓዳስ   ኤርትራ

ገርጊስ ፍቓድ ድራር

ዞባ ዓንሰባ

ስእሊ - ሳልሕ ዓብደልቃድር

በዓለ ፋሲካ 2026፡ ብደረጃ ሃገር 
ኣብ ከተማ ከረን’ዩ ብ12 ሚያዝያ 
ተጸንቢሉ። እቲ ካብ ሰዓት ሰለስተ 
ድሕሪ ቀትሪ ጀሚሩ ካብ ሳሪና 
ሆቴል ብቐጥታ ብቴለቪዥን 
ኤርትራ ዝተመሓላለፈ መደብ፡ 

ብምትሕብባር ምም/ዞባ ዓንሰባ፡ 
ምም/ከተማ ከረንን ክፍሊ ባህልን 
ስፖርትን ዞባ ዓንሰባን’ዩ ተኻዪዱ። 
ገዳይም ድምጻውያን ኣብርሃም 
እስቲፋኖስ (ዘማች)፡ መሓመድ 
ዑስማን፡ ሳራ ተኽለሰንበት፡ 
ተመስገን ሚካኤሉን ካልኦት 
መንእሰያት ድምጻውያንን፡ 
ብሙዚቀኛታት ጉጅለ ባህሊ ኣሰር 
ተሰንዮም ኣማዕሪጎምዎ። 
ኣብቲ ድሙቕ ጽንብል፡ ኣመሓዳሪ 

ዞባ ዓንሰባ ኣምባሳደር ዓብደላ ሙሳ፡ 
ኣመሓዳሪ ከተማ ከረን ኣቶ ረዘነ 
ኣርኣያ፡ ጸሓፊ ባይቶ ዞባ መምህር 
ስለማን መሓመድኑር፡ ሓለፍቲ 
ክፍልታት ዞባን ግንባርን፡ ኣዘዝቲ 

ሰራዊት፡ ሓለፍትን ወከልትን 
ህዝባውያን ሃገራውያን ማሕበራት፡ 
ጨናፍር ሚኒስትሪታትን ወከልቲ 
ህዝቢ ከረንን ተረኺቦም ነይሮም። 
ኣብ መኽፈቲ ናይቲ መደብ ከኣ፡ 
መራሕቲ ሃይማኖት ቀሽን ሼኽን 
ብሓባር ሕምባሻ ቆሪሶም። 
ነቲ ዕለት ዘንጸባርቕ ቃል ዘስመዐ 

ሓላፊ ክ/ባ/ስፖርትን ዞባ ዓንሰባ 
ኣቶ ስራጅ ሓጅ፡ ዘመናት ዘቚጸረ 
ዘይሃስስን ዘይርሳዕን ኣደራዕ 
ሰንሰለት ባዕዳውያን ገዛእቲ ብሓፈሻ፡ 
ገዛእቲ ስርዓታት ኢትዮጵያ ድማ 
ብፍላይ፡ መግዛእቶም ንምርጋእ 
ካብ ዝጥቀሙሉ ዝነበሩ ረቂቕ 

ይኹን ኣብ ግዜ ሰውራ፡ ብዙሕ 
ተጻዒሩሉን ዋጋ ተኸፊሉሉን እዩ። 
ካብ ሓርበኛታት ኣቦታትና ኣቦይ 
ወልደኣብ ወልደማርያምን ሼኽ 
ኢብራሂም ሱልጣንን ጀሚሩ ከኣ፡ 
ስኒትናን ምክብባርናን፡ ከምኡ’ውን 
ሃገራዊ ፍቕርና እናሰወደ ክመጽእ 
ክኢሉ። ንሃይማኖታውን ሃገራውን 
በዓላትና ከምዚ ኢልና ሓቢርና 

ከነብዕሎ ከለና ከኣ፡ ሓድነትና ነዊሕ 
ሱር ዝሰደደን ብቐሊሉ ዘይብተኽን 
ወትሩ እናዓመቘ ዝኸይድን ምዃኑ 
ዘነጽር እዩ። ከም ውጽኢቱ ከኣ፡ 
ሰላሙን ህድኣቱን ኣውሒሱ፡ ብዘይ 
ዝኾነ ስክፍታን ስግኣትን ለይትን 
ቀትርን ብናጽነት ይንቀሳቐስ 
ኣሎ።” ኢላ። ነቲ ጸሓይን ቁርን 
ከይበለ ሕድሩ ኣጽኒዑ፡ ድፋዓቱ 
ኣውሒሱ ዘሎ ጅግና ሓይልታት 
ምክልኻል ኤርትራን ኣብ ውሽጥን 
ደገን ዝርከብ ህዝቢ ኤርትራን 
ዮሃናኣ ኣመሓላሊፋ። 
ተቐማጢ ምምሕዳር ከባቢ 

03 ኣቶ ዑስማን ኣስበሪት ኣዛዚ 
ብግደኡ፡ ህዝቢ ኤርትራ፡ ኣብ 
ፈጣሪኡ ዝኣምን፡ ተኸባቢሩ ብስኒት 
ዝነብርን ስልጡን ሕብረተሰብ 
ምዃኑ ብምግላጽ፡ ኣብ ከባቢኡ 
ይኹን ኣብ ብዙሕ ከባቢታት 
ዓለም ህውከትን ዕርግርን እናሃለወ፡ 
ደሴት ሰላም ኮይኑ ይቕጽል ከም 
ዘሎ ሓቢሩ። ኣቶ ዑስማን ኣስዒቡ፡ 
ውህደትናን ስኒትናን ምክብባርናን፡ 
ኣብ ድልዱል መሰረት ወለዶታት 
ዝተሃንጸ ከም ዝኾነ፣ እነስተማቕሮ 
ዘለና ሰላም ድማ፡ ክቡር ዋጋ ከፊልና 
ብመስዋእቲ ብሉጻት ዘረጋገጽናዮ 
ክብሪ ብምዃኑ፡ ብቐጻሊ ክሕሎን 
ክዕቀብን ኣዘኻኺሩ።
ነባሪት ምምሕዳር ከባቢ 05 

ዝኾነት ወ/ሮ ለምለም እስቲፋኖስ 
ድማ፡ “ንበዓላትና፡ ኣስላምናን 
ክርስትያንናን፡ ንባህልናን ስኒትናን 
ብዘንጸባርቕ መንገዲ ከምዚ ኢልና 
ብሓባር ከነብዕሎ ከሎና፡ ፍሉይ ናይ 

ሜላታት፡ ንስነ-ምግባር፡ ስኒት፡ 
እምነትን ምንብባርን ህዝቢ ኤርትራ 
ዒላማ ብምግባር ክብርታቱ 
በሪዝካ ንምጥፍኡ ምንባሩ ገሊጹ። 
ንሱ ኣስዒቡ፡ ብሓደ ወገን 
ብዓሌትን ሃይማኖትን ከፋፊልካ፡ 
ባህላውን ባህርያውን ውርሻታቱን 
ሓድግታቱን ኣብሪስካ ልኡም 
ግዙእ ንምግባሩ፡ ብካልእ ወገን 
ከኣ ኣረሜናዊ ጃምላዊ ህልቂት 
ብምፍጻም ንምጥፍኡ ዘውረድዎ 
ኣደራዕ ጸብጺብካ ዝውዳእ ከም 
ዘይኮነ ሓቢሩ። ቀጺሉ ኣቶ ስራጅ፡ 
ንስለ ናጽነት ዝተኻየደ ቃልስን 
ዝተረጋገጸ ዓወትን፡ ሓያል ባህሊ 
መኸተን ተወፋይነትን ከም ዝወለደ 
ጠቒሱ፡ ሳላ ንጹር ሃገራዊ መስመርን 
ራእይ መንግስቲ ኤርትራን ድማ፡ 
ህዝብና ሓድነቱ ኣደልዲሉ ኣብ 
ሓንቲ ቅኒት ሰጢሙ ዘርኣዮን 
ዘርእዮ ዘሎን ሃገራዊ ስኒትን 
ተወፋይነትን ኣብ መደባት ሃገራዊ 
ልምዓት ጐሊሑ ይርአ ከም ዘሎ 
ኣብሪሁ። 
ቀሺ ወልደሩፋኤል ተስፋጽዮን 

ነባሪ ምምሕዳር ከባቢ 02 እዮም። 
ንሶም፡ በዓል ትንሳኤ ኣብ እምነት 
ክርስትና፡ ጐይታና የሱስ ክርስቶስ 
ምእንቲ ድሕነት ዓለምን ደቂ ኣዳምን 
ንሞት ስዒሩ ዝተንሰኣሉ ክቡር ከም 
ዝኾነ ጠቒሶም፡ “ክርስትያንናን 
ኣስላምናን ብኸምዚ ምዕሩግ ኣገባብ 
ብሓባር ኮይንና ክነብዕሎ ከለና 
ክብርን ሓጐስን እስመዓኒ፣ ነዚ 
ንዘብቀዓና ኣምላኽ ድማ አመስግን” 
ኢሎም። ህዝቢ ኤርትራ፡ ኣስላማይ 
ክስታናይ ከይበለ፡ ብሓድነት 
ተጋዲሉ ብሓድነት ተሰዊኡ 
ናጽነትን ሰላምን ዘውሓሰ ምዃኑ 
ዝገለጹ ቀሺ ወልደሩፋኤል፡ ኣብ’ዚ 
እዋን’ዚ ኤርትራ ብሰላማ እትፍለጥ 
ሃገር ኮይና ከም ዘላ ሓቢሮም። 
ሃይማኖታውን ሃገራውን በዓላትና 
መግለጺ ሓድነትናን ክብረትናን 
ስለ ዝኾኑ፡ ብሕጂ’ውን ሓቢርና 
ከነብዕሎምን ብዝግባእ ክንዕቅቦምን 
ተላብዮም።
ሼኽ ሱሌማን መሓመድ እድሪስ 

ብወገኖም፡ “ንሕና ኣምላኽ 
ይመስገን፡ መከራናን ሕሰምናን 
ሓሊፉ፡ ሰናይና መጺኡ ኣሎ። 
ህዝብና ኣብ ሃገሩ ተረጋጊኡ ብሰላም 
ደቂሱ ብሰላም ይበራበር ኣሎ። 
ሃይማኖታዊ በዓላትና፡ ብኸምዚ ናይ 
ሎሚ ኣገባብ ብሓባር ናይ ምብዓል 
መደብ፡ ብዝያዳ ክተባባዕን ክቕጽልን 
ኣለዎ። ህዝቢ ኤርትራ ድማ፡ ደቂ 
ሓንቲ ስድራን ሓንቲ መኣዲን 
ስለዝኾንና፡ ብሓባር ተቓሊስና፡ 
ብሓባር ተሰዊእና፡ ብሓባር ድማ 
ሃገርና ነልምዕ ኣለና’ሞ፡ ዝፈላልየና 
የብልናን። ስለዚ፡ ዘለና ስኒት ናብ 
ዝቕጽል ወለዶ ክሰጋገር ስለ ዘለዎ፡ 
ክንዕቅቦ ይግባእ” ኢሎም። 
ኣብ’ቲ በዓል ዝተሳተፈት ኣባል 

ወተሃደራዊ ሆስፒታል ግላስ፡ ምክትል 
ተለንተ ፍረወይኒ ግርማጽዮን’ውን፡ 
ነቲ ጽንብል ኣመልኪታ እዚ 
ዝስዕብ ሓሳባት ኣካፊላትና ነይራ 
- “ሓድነትና ንምድልዳልን 
ንምጽናዕን፡ ካብ ቀደም ጀሚሩ 

ጽንብል በዓል ትንሳኤ ኣብ ከተማ ከረን

ኣቶ ዑስማን ኣስበሪት

ተለንተ ፍረወይኒ ግርማይ

ኣቶ ስራጅ ሓጅ

ወ/ሮ ለምለም እስቲፋኖስ

ቀሺ ወልደሩፋኤል ተስፋጽዮንሼኽ ሱሌማን መሓመድ እድሪስ

ሓጎስ ስምዒት’ዩ ዝፈጥረልና። ነዚ 
ከኣ፡ ናይ ገዛና ኣውደ-ኣመት ገዲፍና 
ኢና ብኸምዚ እንርእዮ ዘለና ብዓጀባ 
ነብዕሎ ዘለና። እዚ ሓድነት’ዚ 
ወለድናን ንሕናን ብመሪር ቃልሲ 
ሓሊፍናን ክቡር ዋጋ ከፊልናን 
ዘሰሰንናዮ ስለዝኾነ፡ ኣብ ውሽጥን 
ወጻእን እንርከብ ህዝብና ንደቅና 
ብግቡእ ከነውርሶም ይግባእ” 
ክትብል ተላብያ።

ሪፖ
ርታ

ዥ

ውርዝይና ኣብ ባህሊ ሕብረተሰብ 
ኤርትራ ዓቢ ቦታ ዝወሃቦ ስነ-
ምግባራዊ ጽባቐ እዩ። ውርዝይና 
ካብቲ ንቡር “ጽቡቕ ምዃን” 
ንላዕሊ ኮይኑ፡ ውህደት ናይ ስነ-
ስርዓት፡ ጥበብ፡ ትሕትናን ብስለትን 
እዩ። ብኣቦይ ተክአ ተስፋይ 
ዝተዳለወ “ዘመናዊ መዝገበ ቃላት 
ትግርኛ” ወረጃ ንዝብል ቃል 
‘እሩም፡ ስነ ስርዓት ዘለዎ፡ ተግባራቱ 
ዕቱብ፡ ጽያፉ ዝኸተት፡ ዓቢይ ሰብ፡ 
ክቡር ሰብ’ ዝብል ትርጉም ሂብዎ 
ይርከብ። ካብዚ ዝበልጽ ትርጉም ስለ 
ዘየለ ነዚ ተቐቢልና ክንከይድ ኢና። 
ሓደ ውርዝው ወይ ውርዝይቲ ሰብ፡ 
ዘንጸባርቖ ባህርያት ኣሎ። ውርዝይና 
መለለዪ ንእስነትና ክኸውንን 
ከም መማዕረጊ ክንጥቀመሉን ስለ 
ዝሕግዝ፡ ነቶም ጉሉሓት ባህርያት 
ምጥቃሶም ኣድላዪ’ዩ። 

ብቐዳምነት ዝመጽእ ኣዘራርባን 
ኣቀራርባን እዩ። ሓደ ውርዝው ሰብ 
ቃላቱ መሚዩ ይዛረብ። ዘሐርቕ፡ 
ዘጉሂ፡ ዘሕፍር ዘረባ ካብ ኣፉ 
ኣየውጽእን። ኣቀራርባ ውርዙያት 
ሰባት ብኣኽብሮት ዝተመልአ እዩ። 
ንኹሉ ሰብ ዓቢ ይኹን ንእሽቶ 
ብማዕረ ብትሕትናን ብኣኽብሮትን 
ይቐርብዎ። ኣከዳድናን ጽሬትን 
እውን ኣብ ጸብጻብ ዝኣቱ ነገር’ዩ። 
ውርዝይና ምስ ስሩዕነትን ጽሬትን 
ምትሕሓዝ ኣለዎ። ክዳንካ ክቡር 
ወይ ሓድሽ ስለዝኾነ ዘይኮነስ 
ጽሩይን ስሩዕን ኮይኑ ክርአ እንከሎ 
መለክዒ ውርዝይና እዩ። ወራዙት 
ኣብ ኣቀማምጣ፡ ኣኣካይዳን ኣብ 
ኣሰራርሓን ስሩዓትን እዱባት እዮም። 
ወራዙት ምዕሩጋት እዮም። 

ወራዙት ብጥበብን ምስትውዓልን 
ዝተፈልጡ እዮም። ወራዙት ህዱኣትን 
ጥበበኛታትን እዮም። ኣብ ነብሶምን 
ኣብ ከባቢኦምን ንዘጋጥም ማሕበራዊ 
ሽግር ብህድኣትን ውሕልነትን ናይ 
ምፍታሕ ጥበብ ኣለዎም። ኣብ 
መንጎ ዝተባእሱ ሰባት ዕርቂ ዕርቂ 
ንምፍጣር ብጉሳት እዮም። ካብ ዒላ 
ጥበቦምን ምስትውዓሎምን ዝቕዳሕ 
ልቦና ንብዙሓት ሰባት ይስሕብ። 
ኣናሕሰይቲ እዮም። መጣቖስቲ፡ 
ተበለጽቲ፡ ቍጡዓት፡ ቀናኣትን 
ሕሱማትን ኣይኮኑን። ኣብ ዝሓርቅሉ 
እዋን ከይተረፈ ቍጥዐኦም ናይ 
ምቁጽጻር ብልሓት ኣለዎም። 

ኣብ ሕብረተሰብና ውርዝይና 
ዘለዎ ትርጉምን ቦታን ልዕሊ 
ግምትና እዩ። ውርዝይና ጥራይ 
ዝብል ቃል ምስ ሰማዕካ ናይ ሓደ 
ሰብ ውሽጣዊ ጽባቐ እዩ ቅጅል 
ዝብለካ። ሓደ ሰብ ሃብታም፡ ምሁር፡ 
ክኢላ፡ ወይ ብዓል ስልጣን ክኸውን 
ይኽእል እዩ። እንተኾነ ግን ነቲ 
ዝተዓደሎ ጸጋ ወይ ውህብቶ 

መግለጺ ውርዝይና ምዃኑ 
ዘይምርሳዕ። ንኣብነት ኣብ መኣዲ 
ብስርዓት ምብላዕ፡ ንሰባት ኣቐዲምካ 
ቦታ ክሕዙን ዝብላዕ ወይ ዝስተ 
ክሕዙን ምግባር መሰረታዊ እዩ። 
ቆጸራ ምኽባር ሓደ ካብቲ ዓቢ 
ምልክት ውርዝይና ስለዝኾነ ኣብ 
ሰዓትካ ኣብ ቦታኻ ምርካብ ኣገዳሲ 
እዩ። ኣብ ማሕበራዊ መራኸቢ 
እውን ውርዙይ ምዃን የድሊ። 
ጽዩፍ ቃላት ካብ ምጽሓፍን ንሰባት 
ካብ ምስንባድን ክንቁጠብ ኣለና። 

ሓደ ውርዝው መንእሰይ እቲ 
ንኣእምሮኡ ብፍልጠት ዝሃንጽ ናይ 
ኩሉ ግዜ ተመሃራይ እዩ። ምንባብ 
ዝፈቱ፡ ክእለት ክመልኽ ዝጽዕር፡ 
ክፈልጥ ዝህንጠ መንእሰይ ንባዕሉ 
ኮሪዑ ንስድራቤቱ እዩ ዘኩርዕ። ስለዚ፡ 
ኣብ ትምህርቲ ዘለና ኣጠማምታ 
እውን ንውርዝይናና ብዓቢ መጠን 
ስለ ዝጸሉ ከነስተኻኽሎ ይግበኣና። 

ስለምንታይ ኢና መንእሰያት 
ውርዙያት ክኾኑ ኣለዎም ንብል ዘለና፧ 
ብቐዳምነት ክብሪ ስለ ዘውህብ እዩ። 
እሩም ስነ ምግባርን ጥበብን ዘለዎ 
ሰብ ሰባት ይፍተዉዎ ይጽልኡዎ 
ብዘየገድስ ብዓይኒ ኣኽብሮት እዮም 
ዝጥምቱዎ። ውርዝይና ከፋቲ በሪ 
ዕድላት ስለዝኾነ’ውን ተደላዪ እዩ። 
ኣብ ስራሕ ይኹን ኣብ ማሕበራዊ 
ዝምድናታት ውርዙያት ሰባት 
ካብቶም ዘይውርዙያት ቀዳምነት 
እዩ ዝወሃቦም። ልዕሊ ኩሉ ከኣ 
ምንጪ ውሽጣዊ ዕግበት እዩ። 
ስሩዕን ውርዙይን ሰብ ርጉእን ርእሰ 
ተኣማንነት ዘለዎን ክኸውን እቲ 
ዝቐለለ’ዩ። ውርዝይና ማለት ካብ 
ሰብ ምብላጽ ኣይኮነን። ካብቲ ትማሊ 
ዝነበርካዮ ዝሓሽካ ሰብ ምዃን ማለት 
እዩ። 

ውርዝይና ካብ ተራ ምኽታል 
ስነ ምግባር ሓሊፉ ዓሚቝ ባህላዊ፡ 
ፍልስፍናውን ስነ ልቦናውን መበገሲ 
ኣለዎ። ኣብ ሕብረተሰብና ከም 
ኣብነት እንተ ወሰድና ውርዝይና 
ከም ‘ዓንዲ ሕብረተሰብ’ እዩ ዝርአ። 
ውርዙያት፡ ኣብ ‘ኣመና’፡ ‘ምሒር’፡ 

ሸባብሸባብ
ሃሃ ማማ መመ ተተኤኤ

ሓደ ሰብ ብዙሕ ክመሃር ይኽእል 
ይኸውን። እንተኾነ ግን ነቲ ፍልጠቱ 
ብትሕትናን ብምስትውዓልን እንተ 
ዘይተጠቒሙሉ ወረጃ ኣየብሎን። 
ኣብ ማእከል ማዕበል ክትሃድእ 
ምኽኣል ኩሉ ሰብ ዝገብሮ ኣይኮነን። 
ውርዝይና ማለት ኩነታት ክጽንክር 
እንከሎ ሚዛን ህድኣትካን ክብረትካን 
ሓሊኻ ነቲ ጸገም ምግጣም ማለት 
እዩ። ምስ ስምዒታዊ ብስለት እውን 
ኣተኣሳሲርና ክንገልጾ ንኽእል 
ኢና። ሓደ ውርዙይ ሰብ ንባዕሉን 
ንሰባትን ናይ ምርዳእ ዓቕሚ ዘለዎ 
እዩ። ንኣብነት ስምዒቱ ከይተቖጻጸረ 
ብሕርቃን ኣይዛረብን። እዚ ነብሰ 
ግትኣት ዝብሃል ስነ ልቦናዊ ዓቕሚ 
ንውርዝይና ናይ ሰብ ኣጉሊሑ 
የርእዮ። ውርዝይና ካብ ድልዱል 
ናይ መንነት ስምዒት እዩ ዝምንጩ። 
ሓደ ሰብ ኣብ ውሽጡ እኹል ሰላምን 
ርእሰ ተኣማንነትን እንተ ሃልይዎ፡ 
ንሰባት ንምንዓቕ ወይ ንምውራድ 
ድሌት የብሉን።

ስለዚ እምበኣር ውርዝይና ማለት 
ባህላዊ ሱር ዘለዎ፡ ፍልስፍናውን 
ስነ ልቦናውን መምርሒ ህይወት 
ዘጣመረ እዩ። መንእሰያት ካብ 
መግለጺ ሕመቕን ውድቀትን 
ዝኾኑ ነውርታት ርሒቕና ወራዙት 
ብምዃን ሰሓብቲ፡ ጠቐምቲ፡ ለወጥቲ፡ 
እሙናትን ምስጉናትን ንምዃን 
ሓሊንና ክንብገስ ኣለና። ናይ 
ውርዝይና መወከሲ ክኾኑና ዝኽእሉ 
ኣብነታት ኣብ ከባቢና መሊኦም ስለ 
ዘለዉ ንመልከቶም። ኤርትራ ሃገረ 
ወራዙት ኮይና ንምቕጻል ባህላዊ 
ሰራውርና ነዕሙቕ። ካብ ዝቐደሙ 
ንዘይምሕማቕ ‘ውርዝይና መለለዪ 
ንእስነትና’ ዝብል ጭርሖ ኣልዒልና 
ንንቀል።

‘እምብዛ’ ኣይርከቡን እዮም። ኣብቲ 
ልክዕ መጠን እዮም ዝርከቡ። 
ንኣብነት ኣብ መንጎ ‘ኣነ’ ‘ንሕናን’ 
ዘሎ መጠን ኣጽቢቖም ይፈልጥዎም 
ይነብርዎን። ውርዝይና ንውልቃዊ 
ድሌትካ ንረብሓ እቶም ካልኦት 
ክትብል ክትገትኦ ከለኻ ዝምዕብል 
እዩ። ቀዲምካ ዘይምብላዕ ወይ ኣብ 
ኣኼባ ንዓበይቲ ቀዲምካ ዕድል 
ምሃብ ከም ኣብነት ክጥቀሱ ይከኣል። 

ብዓይኒ ፍልስፍና ምስ እንጥምቶ፡ 
ውርዝይና ምስ ዓውድታት ስነ 
ጽባቐን ስነ ምግባርን ተጣሚሩ 
ክግለጽ ይኽእል እዩ። ውርዝይና 
ማለት ንዝኾነ ተግባር ብጽሬትን 
ብጥንቃቐን ምፍጻም ማለት 
እዩ። ንህይወት ከኣ በዚ መለክዒ 
እዚ ትርጉም ክትህባ ምፍታን። 
ውርዝይና ልዕሊ ኩሉ ጥበብ እዩ። 

ስምኦን ወልደሚካኤልስምኦን ወልደሚካኤል

ብውርዝይና እንተ ዘይኣሰንይዎ ኣብ 
ቅድሚ ሕብረተሰቡ ብዓይኒ ክብረት 
ኣይጥመትን እዩ። እቲ ክቡር ቦታ 
ዝወሃቦ እቲ ወረጃ እዩ። እዚ ድማ 
መርኣያ ናይቲ ሕብረተሰብና ኣብ 
ብሉጽ ስነ-ምግባርን ጥበብን ዘለዎ 
ኣኽብሮት እዩ።

መንእሰያት ኣወዳትን ኣዋልድን 
ኣብዚ ግዜ እዚ ውርዙያት ክኾኑ 
ምጽዓር፡ ንባዕሎምን ንሕብረተሰቦምን 
ዓቢ ክብሪ ኣለዎ። ውርዝይና 
ምስ ግዜ ዘይሓልፍ፡ ንመንነትካ 
ድማ ጽቡቕ መልክዕ ዝህብ ክቡር 
ነገር እዩ። መንእሰያት እምበኣር 
ውርዙያት ንክኾኑ ክስዕብዎም 
ዘለዎም ነጥብታት ብቐዳምነት 
ቅኑዕ ስነ ምግባርን ኣተሓሳስባን 
እዩ። ውርዝይና ካብ ትሕትና እዩ 
ዝጅምር። ንዓቢ ምኽባር፡ ንእሽቶ 
ድማ ምፍቃር መሰረት ናይ ሓደ 
ውርዙይ መንእሰይ እዩ። ውርዙይ 
ሰብ መንነቱ ይፈልጥ እዩ። ርእሱ 
ብንቕሓት ደፊኡ፡ ንኻልኦት ግምት 
እናሃበ ብህድኣት ይነብር። ንሰባት 
ምሕጋዝን ብሕያውነት ምዝራብን 
ንመንእሰያት ፍሉይ ግርማ እዩ 
ዝውስኸሎም።

ኣዘራርባናን እንጥቀመሉ ቋንቋን 
እውን ልዑል ግምት ክንህቦ ዘለና 
ጉዳይ እዩ። ቃላት መሚኻ ምጥቃም 
ክንላመድ ኣለና። ረሳሕ ቃላትን 
ላግጽን ካብ ምጥቃም ምቑጣብ 
ነቶም ቍምነገር ዘለዎምን እሩማትን 
ቃላት ንኽንዛረብ ዕድል ስለ 
ዝኸፍት፡ ነቲ ዘይሰናይ ካብ ኣፍና 
ክወጽእ ኣይነፍቅድ። ማዕረ ማዕረኡ 
ምስማዕ ንለማመድ። ካብ ምዝራብ 
ንላዕሊ ምስማዕ ዘቐድም ሰብ ካብቲ 
ዝካየድ ዝርርብ ከሲቡ እዩ ዝወጽእ። 
ሓሳባት ናይ ሰባት ብኣኽብሮት 
ሰሚዕና ሃዲእና ንመሚ። ኣብ ዝርርብ 
ዓውታ ናይ ድምጽና ንቈጻጸር። 
ብዓውታን ብጭራሕመራሕን 
ዘይኮነስ ብህድኣትን ብስሩዕ ቃናን 
ምዝራብ ዓቢ ጥበብ ስለ ዝኾነ ካብ 
ንእስነትና ክንላመዶ ንበገስ። 

ኣብ ኣከዳድናን ጽሬትን ዘሎና 
ኣጠማምታ እውን ደጊምና 
ንመልከቶ። ክዳንካ ሓድሽ ኮነ 
ኣረጊት፡ ብዋጋ ክቡር ኮነ ሕሱር 
ብዘየገድስ ጽሩይን ስሩዕን ይኹን። 
ክዳውንትና ምስቲ ዘለናዮ ቦታን 
ኩነታትን ዝኸይድ ምዃኑ 
ከነረጋግጽ ኣለና። ብኣካዳድናና 
ብሕማቕ ዓይኒ ዝጥምተና ሰብ ክህሉ 
ኣይነፍቅድ። ኣከዳድና ናይ ሓደ 
ሰብ ቀዳማይ መግለጺ ባህሪኡ ስለ 
ዝኾነ፡ ክንጥንቀቐሉ ኣለና። ስሩዕ 
ጸጉሪ ርእስን ጽሬት ኣካላትን እውን 
ንውርዝይና ዓቢ መመላእታ እዩ።

ማሕበራዊ ስርዓት ምኽታል 

ወርዝይና፡ መለለዪ ንእስነትናወርዝይና፡ መለለዪ ንእስነትናሓሳባትሓሳባት

ኤርትራ ሃገረ ወራዙት ኮይና ንምቕጻል ባህላዊ ሰራውርና ነዕሙቝ።

ህይወትና'ኮ ሓበጀራዋይ'ዩ። ሓንሳእ ብሓጎስ ንፍንጫሕ፤ እናሓንሳእ ድማ 
ብጓሂ ጣዕ ንብል። ከምቲ ገለ ሰባት ብዋዛኦም ብሰሓቕ ዘፍልሑና፡ ብእከይ 
ግብሮም ኩምትር ዜብሉና ሰባት'ውን ኣይሰኣኑን'ዮም። ሰባት ስለ ዝኾንና ግና 
ነቲ ሕማቕ ነገር ኢና ዝያዳ ኣብ ኣእምሮና ቦታ እንህቦ።

ዝኾነ ዘቘጥዕ ነገር ርኢና ክንሓርቕ ንቡር'ዩ። እንተኾነ ዶቡ ዝሓለፎ ቍጥዐ 
ብቐንዱ ንጥዕናና ጽቡቕ ኣይኰነን። ካብኡ ሓሊፉ'ውን ዘየድሊ ስጉምቲ 
ንኽንወስድ ዚደፋፍእ ስለ ዝኾነ፣ ዓቕምና ብዝፈቕዶ ቍጥዐና ክንቈጻጸር 
ጽቡቕ'ዩ። ምኽንያቱ፣ እናሓንሳእ እቲ ዘቘጥዓና ነገር ብዙሕ ግምት ዘይውሃቦ 
ክንሱ፣ እቲ እንወስዶ ግብረ መልሲ ግና ኣዕናዊ ኪኸውን ይኽእል'ዩ። ስለዚ 
ብፍላይ ክንመልሶ ኣብ ዘይንኽእል ነገር እምብዛ ክንቍጣዕ ኣይግባእን። "ኣብ 
ጥፉእ ኣይትዛረብ ክፉእ" እኳ ዚብሃል። ዋላ'ውን እቲ ዝተፈጸመ ነገር ኣዝዩ 
ዘቘጥዕን ፍጹም ዘይተጸበናዮን እንተኾነ፣ እቲ ቐዳመይቲ ኣብ ኣእምሮና 
ክትመጻና ዘለዋ ነገር "ዓቕሊ" እያ። ኣብ’ታ ኣዚና ዝሓረቕናላ ህሞት፣ ዋላ 
ንኻልኢታት'ሞ ስምዒትና ክንገትእ ንፈትን። ብድሕሪኡ ንኸነመዛዝን ዕድል ስለ 
እንረክብ፣ ንነብስና ኾነ ነቲ ጉዳይ ከነህድኦ ክንክእል ኢና።

"ክቱር ሕርቃን፣ ካብ ጠንቁ እቲ ሳዕቤኑ ኣዝዩ ይኸፍእ"

ቋንቋ ጥቕሲቋንቋ ጥቕሲ

"ክቱር ሕርቃን፣ ካብ ጠንቁ እቲ ሳዕቤኑ 
ኣዝዩ ይኸፍእ" ማርኴስ ኦሪልየስ

ውርዝይና፡ መለለዪ ንእስነትና

ኤርትራ ሃገር ወራዙት ኮይና ንምቕጻል ባህላዊ ሰራውርና ነዕሙቕ

1ይ ቤት-ፍርዲ ዞባ 
ማእከል ኣስመራ

ኣብ መንጎ ከሳሲ ኣቶ ኪዳነ 
ብርሃነ ወልደስላሴን ተኸሳሲ ወረ/
ነፍ ኣብርሀት ፋሲል ውሬታ ኣቶ 
ተመስገን ተዓገስን ዘሎ ናይ ገንዘብ 
ጉዳይ፡ ተኸሳሲ ኣቶ ተመስገን ተዓገስ 
ንጹር ኣድራሻ  ስለዘይብልካ፡ ብጋዜጣ 
ሓዳስ ኤርትራ ተጸዊዕካ ብኣካል ወይ 
ብሕጋዊ ወኪል ን21/4/26 ኣብ 
ቤ/ፍ 9ይ መጋባእያ ቁ.32 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ብፍ/በ/ዕዳ ግደይ ዘመደ ነማርያም፡ 
የማነ ዘመደ ነማርያም፡ ብፍ/ሰ/መሰል 
ወረ/ነፍ/ሄር መኣዛ ዘመደ ነማርያም፡ 
ኣቶ እዮብ ተስፋማርያም፣ ናይ ፈጽሚ 
ክሲ ቀሪቡልኩም ስለ ዘሎ፡ ብኣካል 
ወይ ብሕጋዊ ወኪል ን12/5/26 ኣብ 
ቤ/ፍ 5ይ መጋባእያ ቁ.39  ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

 ብፍ/ሰ/ዕዳ ኪዳነ ተስፋሚካኤል፡ 
ሰናይት ኪዳነ ተስፋሚካኤል፡ ናጽነት 
ኪዳነ ተስፋሚካኤል ካብ ብፍ/በ/
መሰል ወ/ሮ ንግስቲ ስዩም ገብረስላሴ 
ናይ ፈጽሚ ምልክታ ቀሪቡልክን 
ስለዘሎ፡ ብኣካል ወይ ብሕጋዊ 
ወኪል ን23/4/26 ኣብ ቤ/ፍ ቅረባ። 
እንተዘይቀሪብክን፡ ጉዳይክን ኣብ 
ዘየለኽናሉ ክረአ ምዃኑ ነፍልጥ።

ይግባይ በሃሊት ትእማር ወልደማርያም 
ተስፋጋብር፡ ወሃብቲ መልሲ 1.ተስፋይ 
ጎይትኦም 2.ለምለም ገብረሂወት፡ ወ/
መልሲ 1.ዶ/ር ተስፋይ ጎይትኦም 
ገብረስላሴ ብጋዜጣ ሓዳስ ኤርትራ 
ተጸዊዕኩም ቅረቡ።

ኣብ መንጎ ከሳሲ ማሕበር ደምበ 
ሰምበል ተኸሰስቲ ቁ.9.ጽገወይኒ ዮሃንስ፡ 
1.4.ኮሎኔል ሃይለ ተስፋጋብር 30.ኣቶ 
ኣማኑኤል ገብረመድህን ዘሎ ናይ 
ገንዘብ ጉዳይ፡ ተኸሰስቲ 1.4.ኮሎኔል 
ሃይለ ተስፋጋብር 30.ኣቶ ኣማኑኤል 
ገብረመድህን ኣድራሻኹም 
ስለ ዘይተፈልጠ፡ ብጋዜጣ ሓዳስ 
ኤርትራ ተጸዊዕኩም ብኣካል ወይ 
ብሕጋዊ ወኪል ን5/5/26 ኣብ 
ቤ/ፍ 9ይ መጋባእያ ቁ.32 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።
ገነት ኣበበ ተሰማ፡ ኣደይ ለምለም ሃይለ 
መሸሻ ስለዝዓረፈት፡ ኣነ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ 5/5/26 ኣብ ቤ/ፍ 
10ይ መጋእባእያ ይቕረብ።

ወ/ሮ ሮማ ኣብርሃ ልጃም፡ ብዓል ቤተይ 

ሓበሬታ
ሃገራዊ ማሕበር ብድሆ 

ኤርትራ

ኩሉ መዳያዊ ሓቅታት ኤች.ኣይ.ቪ 
/ ኤይድስ ንምፍላጥ ናብ ሃገራዊ 
ማሕበር ብድሆ ኤርትራ ኣገልግሎት 

ምኽሪ ብቴለፎን ደውሉ ። 
ሰዓታት ስራሕ ካብ ሰኑይ ክሳብ ዓርቢ ንግሆ ካብ 8:00 – 
12:00 ቅ.ቀትሪ ምሸት ድማ ካብ 2:00 – 6: 00 ድ.ቀትሪ 
ብቁ.ስልኪ  110179  ደውሉ።
ቁ.ሳ.ፖስጣ 5537: E-mail: bidhonational@gmail.
com
ስቅታ ጎዳኢ ስለዝኾነ ብዛዕባ  ኤች.ኣይ.ቪ ብግልጺ ንዘራረብ 
!!!

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

title

ረዘነ ገብረማርያም ገብረዝግኣብሄር 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 8 ህሉዋት 
ደቅና 1 መዋቲት ተተካኢ ወዳ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን7/5/26 
ኣብ ቤ/ፍ 2ይ መጋባእያ ቁ.49 
ይቕረብ።

ይ/በሃሊት ወረ/ነፍ ሃይለ ስምረት 
ነፍ/ሪት ሰንበቱ ዘርአን ዝኾኑ፡ ወ/ሮ 
ለተብርሃን ሃይለ ስምረት፡ ቴድሮስ 
ሃይለ ስምረት፡ መብራህቱ ሃይለ 
ስምረት፡ ኣስመላሽ ሃይለ ስምረት 
ንወ/መልሲ 1.ኤልሳ ዮውሃንስ ሃይለ 
2.ኣስቴር ሰለሙን ሃይለ 3.ሳሙኤል 
ሰለሙን ሃይለ 4.ቴድሮስ ሰለሙን 
ሃይለ 5.ቹቹ ሰለሙን ሃይለ  ንሲቪላዊ 
ጉዳይ ዝምልከት መዝገብ ተኸፊቱ 
ስለዘሎ፡ ብኣካል ወይ ብሕጋዊ ወኪል 
ን6/5/26 ኣብ ቤ/ፍ 1ይ መጋባእያ 
ቁ.33 ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ 
ምዃኑ ነፍልጥ።

ኣብ መንጎ ብፍ/በ/መሰል ኣቶ 
ዘርእዝጊ እምነቱ ሃብተን ብፍ/ሰ/
ዕዳ 1.ኣቶ ገብራይ እምነቱ ሃብቱ 
2.ወረ/ነ/ሄር መሓሪ እምነቱ 2.1 በ/
ቤቱ ወ/ሮ ኤልሳ ኪዳነ ፍረዝጊ (ወኪል 
ኣቶ ኣብርሃለይ ኪዳነ) 2.2. ማክዳ 
መሓሪ 2.3 ፌቨን መሓሪ 2.4 ሄኖክ 
መሓሪ 2.5 ነይተን መሓሪ 2.6 ራሄም 
መሓሪ 2.7 ዮርሳሌም መሓሪ 2.8 
ተስፋኣለም መሓሪ ዘሎ ናይ ፈጽሚ 
ጉዳይ፡ ብፍ/ሰ/ዕዳ 2.2. ማክዳ መሓሪ 
2.3 ፌቨን መሓሪ 2.4 ሄኖክ መሓሪ 
2.5 ነይተን መሓሪ 2.6 ራሄም መሓሪ 
2.7 ዮርሳሌም መሓሪ 2.8 ተስፋኣለም  
ኣድራሻኹም ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕኩም ብኣካል 
ወይ ብሕጋዊ ወኪል ን16/4/26 ኣብ 
ቤ/ፍ 6ይ መጋባእያ ቁ.41 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።
ወይኒ ዓንደ ሃይለ ምባል ተሪፉ፡ 
ወይኒ ዓንደመስቀል ሃይለ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን23/4/26 2ይ መጋባእያ 
ቁ.49 ይቕረብ።

ከሳሲ ኣቶ ሮቤል ተኸስተ፡ ተኸሰስቲ 
1.ወረ/ነፍ ምዕራፍ ኣስገዶም ተተካእቲ 
1.2 ሊያ ተስፋይ 2.ወ/ረ/ነፍ ዛይድ 
ተስፉ ተተካእቲ 2.1 ቅሳነት መረስዕ 
3.ወረ/ነፍ ብርኽቲ ኣስገዶም ተተካእቲ 
3.1 ዮሴፍ ሃብተሚካኤል 4.ወረ/ነፍ 
ሕርይቲ ኣስገዶም 4.1.ኣብርሀት ፎቶ 
4.2 መሓሪ ፎቶ 4.3 ኣድሓኖም ፎቶ 
4.4 ኣስገዶም ፎቶ 4.5 ሓየሎም ፎቶ፣ 
ንሲቪል ዝምልከት ጉዳይ ኣብ ቤ/ፍ 
ተኸፊቱልኩም ስለዘሎ፡ ን24/4/26 

ኣብ ቤ/ፍ 1ይ ደረጃ ቁ.47 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ብፍ/ሰ/ዕዳ ነፍ/ኤርትራ ተኽለ ስብሃቱ 
1.1 ሓበን ሃብተ 1.2 ፍናን ሃብተ 
5.3 ማክዳ ሃብተ 5.4 ናኦድ ሃብተ፣ 
ናይ ፈጽሚ ክርክር ብመንገዲ ወረ/
ነፍ/ተኽለ ስብሃቱን፡ ነፍ/ብጫ ተድላን 
ኣና ሳህለ ተኽለ ስብሃቱ፣ ክሲ 
ተኸፊቱልኩም ስለዘሎ፡ ብኣካል ወይ 
ብሕጋዊ ወኪል ን23/4/26 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

1ይ ቤት-ፍርዲ ጻዕዳ 
ክርስትያን

ገዛኢ ገብረኣብ ዑቕባዝጊ፡ ኣቦሓጎይ 
ዑቐባዝጊ ገዘሀይ ስለዝዓረፈ፡ ኣነ ምስ 
7 ኣሕዋተይን 2 ኣሞታተይን 21 
ደቂ ኣሞታተይን ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን12/5/26 ኣብ ቤ/ፍ 
ይቕረብ።

1ይ ቤት-ፍርዲ ዓዲ 
ጓዕዳድ

ምሕረት ስምኦን ኣማኑኤል፡ ብዓል 
ቤተይ ኣምበሳጀር ኣልኣዛር ብርሃነ 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 4 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን5/5/26 
ኣብ ቤ/ፍ ይቕረብ።

ወ/ሮ ለተንስአ ማሪቆስ ዑቕባገብሪኤል 
ምባል ተሪፉ፡ ለተንስአ ማሪቆስ 
ወልደንኪኤል ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን7/5/26 ኣብ ቤ/ፍ ይቕረብ። 

ተስፊት መኮነን ዘሚካኤል፡ ሓፍተይ 
ሓጊሰ መኮነን ዘሚካኤል ስለዝዓረፈት፡ 
ኣነ ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም 
እንተሎ፡ ን14/5/26 ኣብ ቤ/ፍ 
ይቕረብ።

1ይ ቤት-ፍርዲ እምባደርሆ

 ትዕበ ታደአሰ ዘርኣይ ምባል ተሪፉ፡ 
ትዕበ ታደሰ ተስፋማርያም ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን29/4/26 ኣብ ቤ/ፍ 
ይቕረብ። 

1ይ ቤት-ፍርዲ ድባርዋ

ሳምራዊት ይከኣሎ ብርሃነ፡ ኣደይ 
ንግስቲ ንጉሰ ናይዝጊ ስለዝዓረፈት፡ 
ኣነ ምስ 2 ኣሕዋተይ ወረስቲ 
ምዃንና ይረጋገጸልና ስለ ዝበለት፣ 

ኣብ ዞባ ጋሽ ባርካ ንኡስ ዞባ ሃይኮታ ምምሕዳር/ከባቢ ግራሻ ብቁ.ፍቓድ 
ዋኒን GBL 00006950 ናይ C16 ጥሑና ትካለይ፡ ንኣቶ መሓመድ 
ደሞባይ፡ ኣድራሻ ዞባ ጋሽ ባርካ ንኡስ ዞባ ሃይኮታ ምምሕዳር/ ከባቢ 
ግራሻ፡ ብዕለት 24/06/2025 ብቁ.መዝገብ 30/2025 ብውህብቶ 
ስለዝሃብኩዎ፡ ብስም ወሃቢ/ት ዝኽፈሎ ዕዳ ኣለኒ ወይ ይግባኣኒ እዩ 
ዝብል ኣካል እንተደኣ ሃልዩ፡ እዚ ምልክታ እዚ ካብ ዝወጸሉ ዕለት 
ጀሚሩ ክሳብ ሰላሳ መዓልቲ፡ ስልጣን ንዘለዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ ናብ ስም 
ውህብቶ ተረካቢ/ት ከምዝመሓላለፍ ነፍልጥ።

ኣብ ዞባ ጋሽ ባርካ ንኡስ ዞባ ሻምብቆ ምምሕዳር/ከባቢ ሸሃተ፡ 
ብቁ.ፍቃድ ዋኒን GBL 00007555 ናይ ቤት መስተ ትካለይ፡ 
ንኣቶ/ወሮ ኣብርሄት ክብሮም፡ ኣድራሻ ዞባ ጋሽ ባርካ ንኡስ 
ዞባ ሻምብቆ ምምሕዳር/ ከባቢ ሸሃተ ብዕለት 23/3/2026 
ብ.ቁ.መዝገብ11/2026 ብውህብቶ ስለ ዝሃብኩዎ/ዋ፡ ብስም 
ወሃቢ/ት ዝኽፈሎ ዕዳ ኣለኒ ወይ ይግባኣኒ እዩ ዝብል ኣካል 
እንተደኣ ሃልዩ፡ እዚ ምልክታ እዚ ካብ ዝወጸሉ ዕለት ጀሚሩ  
ክሳብ ሰላሳ መዓልቲ፡ ስልጣን ንዘለዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ ናብ 
ስም ውህብቶ ተረካቢ/ት ከምዝመሓላለፍ ነፍልጥ።

ኣብ ዞባ ማእከል ን/ዞባ ገዛ ባንዳ ምም/01 ጎደና ነገሊ ቁ/ገዛ 19 ቁ/
ሎታ 115 ቁ/ፓርቸላ B ብግዝያዊ ምስክር ዋንነት ኣባይቲ ከተማ ቁጽሪ 
ምስክር ወረቐት 113893 ብመወከሲ ቁ/104199 ብስም ነፍ/ሪት ወ/ሮ 
ተኽለ በይን ጓንጉል ተመዝጊቡ ብውርሲ ዝረኸብናዮ ገዛ፡ ናብ ስምና 
ከነመሓላልፍ ስለ ዝደለና፣ ዝቃወም እንተሎ፡ ምልክታ ኣብ ጋዜጣ ሓዳስ 
ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ብመንገዲ ትእዛዝ ወይ 
ናይ መወዳእታ ውሳነ (ይግባይ ተባሂሉ እንተኾይኑ) ይቕረብ። ተቓውሞ 
እንተዘይቀሪቡ ግን ኦርጂናል ሰነዳትና ኣቕሪብና ጉዳይና ከነፈጽም 
ምዃንና ንሕብር።

ኣቶ ደመኒኮ ኮምፓፒያኖ ኣልበርቶ +1

ዝቃወም እንተሎ፡ ን5/5/26 ኣብ ቤ/ፍ 
ይቕረብ።
ኣምለሰት ተስፋስላሴ ነማርያም፡ ጓለይ 
ለተኪዳን ይሕደጎ ተኪኤ ስለዝዓረፈት፡ 

ኣይተመርዓወት ኣይወለደት ኣነ 
ወራሲት ምዃነይ ይረጋገጸለይ ስለ 
ዝበለት፣ ዝቃወም እንተሎ፡ ን5/5/26 
ኣብ ቤ/ፍ ይቕረብ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

 መበል 35 ዓመት ቁ.195

1ይ ቤት-ፍርዲ መንደፈራ

ሳህለ ኣስገዶም ተስፋዝጊ ምባል ተሪፉ፡ 
ሳህለ ገብረሚካኤል በይን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን21/4/26 ኣብ ቤ/ፍ 
ይቕረብ።

ቀሺ ተኸስተ ገብረኣምላክ፡ ተጸዋዒት 
ጓለይ ወ/ሮ ለምለም ቀሺ ተኸስተ፡ 
ደሃይ ስለዘይብለይ፡ ጥፍእቲ ተባሂሉ 
ይተኣወጀለይ ስለ ዝበለ፣ ዝቃወም 
እንተሎ፡ ን13/5/26 ኣብ ቤ/ፍ 
ይቕረብ።

1ይ ቤት-ፍርዲ ዓዲ ዃላ

ሮዳስ ወልደሚካኤል ሃይለ ምባል 
ተሪፉ፡ ዲያና ወልደሚካኤል ሃይለ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን5/5/26 ኣብ ቤ/ፍ 
ይቕረብ። 

ፍናን ዳዊት ጊልኡ ምባል ተሪፉ፡ 
ምኪኤለ ዳዊት ጊልኡ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/5/26 ኣብ ቤ/ፍ 
ይቕረብ። 

ራሄል ዛይድ ፍስሃየ ምባል ተሪፉ፡ 
ምብራቕ ዛይድ ፍስሃየ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን19/5/26 ኣብ ቤ/ፍ 
ይቕረብ። 

ሃኒባል ዓንዶም ተወልደ ምባል ተሪፉ፡ 
ሃኒባል ዓንደማርያም ተወልደ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/5/26 ኣብ ቤ/ፍ 
ይቕረብ። 

ፌቨን ዓንዶም ተወልደ ምባል ተሪፉ፡ 
ፌቨን  ዓንደማርያም ተወልደ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን13/5/26 ኣብ ቤ/ፍ 
ይቕረብ። 

ሰለሙን ዓንዶም ተወልደ ምባል 
ተሪፉ፡ሰለሙን ዓንደማርያም ተወልደ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን13/5/26 ኣብ 
ቤ/ፍ ይቕረብ። 

ኢሰያስ ዓንዶም ተወልደ ምባል ተሪፉ፡
ኢሰያስ ዓንደማርያም ተወልደ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/5/26 ኣብ ቤ/ፍ 
ይቕረብ። 

ሰለማዊት ሃይለ ወልዱ፡ ስም ኣደይ 
ንግስቲ ኣብራሃ ምባል ተሪፉ፡ ኣበራሽ 
በራኺ ዘርኡ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ 
ን14/5/26 ኣብ ቤ/ፍ ይቕረብ።
 
ወ/ሮ ኣብርሃጼን ገብረገርግስ፡ ብዓል 
ቤተይ ተኽለ ብርሃነ ካሕሳይ 
ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 2 ደቁ ድማ 

ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን13/5/26 
ኣብ ቤ/ፍ  ይቕረብ።

ኣቶ ኑር ዓብደላ ኑር ምባል ተሪፉ፡ ኖር 
ዓብደላ ኖር ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን13/5/26 
ኣብ ቤ/ፍ ይቕረብ። 

1ይ ቤት-ፍርዲ ማይ ምነ

ከሳሲት ወ/ሮ ናጽነት ከዋኒ፡ ተኸሳሲ 
ኣቶ ሰለሙን ጸጋይ፡ ናይ ሓዳር ክሲ 
ቀሪቡልካ ስለ ዘሎ፡ ብኣካል ወይ 
ብሕጋዊ ወኪል ን5/5/26 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክረአ ምዃኑ ነፍልጥ።

1ይ ቤት-ፍርዲ ጊንዳዕ

ፎዚያ መሓመድ እድሪስ ምባል 
ተሪፉ፡ ፎዚያ ኣሕመድ እድሪስ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን11/5/26 ኣብ 
ቤ/ፍ ይቕረብ። 

1ይ ቤት-ፍርዲ ዒላ በርዕድ 

ኣማኒት ሽከር ወልደስላሴ ምባል ተሪፉ፡ 
ኣማነት ሸከር ወልደስላሴ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን7/5/26 ኣብ ቤ/ፍ ይቕረብ። 

1ይ ቤት-ፍርዲ ከረን

 ተስፋይ ወልደሚካኤል ዘርእጋብር 
ምባል ተሪፉ፡ ተስፈ ወልደሚካኤል 
ዘርእጋብር፣ ስም ኣደይ ኣርሄት ሓማድ 
ምባል ተሪፉ፡ ኬማ ወርዕ ገብረቢ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን19/05/26 ኣብ ቤ/ፍ  2ይ 
መጋባእያ ይቕረብ።

ከሳሲ ኣቶ ኤርምያስ ኤፍሬም ብርሃነ፡ 
ተኸሰስቲ ወ/ነ/ሄር ኤፍሬም ብርሃነ 
ኣርኣያ 1.ብዓልቲ ቤት ወ/ሮ ኣስካሉ 
ሃብቶም ሕድረማርያም 2.ኪዳነ 
ኤፍሬም ብርሃነ 3.ለገሰ ኤፍሬም 
ብርሃነ 4.ሰናይት ኤፍሬም ብርሃነ 5.ጽገ 
ኤፍሬም ብርሃነ 6.ዮናስ ኤፍሬም 
ብርሃነ 7.ሰለሙን ኤፍሬም ብርሃነ 
8.ሸዊት ኤፍሬም ብርሃነ 9.ምሕረት 
ኤፍሬም ብርሃነ 10.ስምረት ኤፍሬም 
ብርሃነ 11.ማእከለ ኤፍሬም ብርሃነ 
12.ኣድሓኖም ኤፍሬም ብርሃነ፣ ናይ 
ፈጽሚ ክሲ ቀሪቡልኩም ስለ ዘሎ፡ 
ን11/5/26 ኣብ ቤ/ፍ ከረን 2ይ 
መጋባእያ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ 
ምዃኑ ነፍልጥ።

ወ/ሮ ስምረት ኣልኣዛር ጸጋይ፡ ብዓል 
ቤተይ ሙሴ ኢዮብ ሚኪኤል 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 6 ደቅና ድማ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን4/5/26 
ኣብ ቤ/ፍ ይቕረብ።
ብፍ/በ/መሰል ወረ/ነ/ሄር ጸሃየ ካሳ 

ቦጋሊ፡ ወ/ሮ ኣማረሽ ጸሃየ ካሳ፡ ወኪል 
ወ/ሮ ኤልሳ በርሀ፡ ንብፍ/በ/ዕዳ 1.ወረ/ነ/
ሄር በየነ ካሳ ቦጋሊ 1.1.ኣፈወርቂ በየነ 
1.2 ናጽነት በየነ 1.3 ካሕሳይ በየነ 
1.4 ሚካኤል በየነ 1.5ለምለም በየነ 
1.6,ምሉእኣለም በየነ 2.ወረ/ነ/ሄር 
ጸሃየ ካሳ ቦጋሊ 2.1 ወረ/ነ/ሄር ተድላ 
ጸሃየ 2.1.1 እልልታ ተድላ 2.1.2 
ናሆም ተድላ 2.1.3 ኣርሴማ ተድላ 
2.1.4 ስምኦን ተድላ 2.2 መስፍን 
ጸሃየ 3.ወረ/ነፍ/ሄር ሓዳስ ካሳ ቦጋሊ 
3.1 ኣሉላ ተመስገን 3.2 ኣስመረት 
ተመስገን 4.ወረ/ነ/ሄር በራኪ ካሳ ቦጋሊ 
4.1 ቤተልሄም በራኪ 4.2 ቤንሁር 
በራኺ 4.3 በይሉል በራኺ 4.4 
ብእምነት በራኺ 5.ወረ/ነ/ሄር ትብለጽ 
ካሳ ቦጋሊ 5.1 ራሄል እስቲፋኖስ 
5.2 ሮዛ እስቲፋኖስ 5.3 ሳምሶም 
እስቲፋኖስ 5.4 ፌኑሳ እስቲፋኖስ 5.5 
መሓሪ እስቲፋኖስ፣ ናይ ፈጽሚ ክሲ 
ቀሪቡልኩም ስለዘሎ፡ ን11/5/26 ኣብ 
ቤ/ፍ ቅረቡ። እንተዘይቀሪብኩም፡ 
ጉዳይኩም ኣብ ዘየለኹምሉ ክረአ 
ምዃኑ ነፍልጥ።

ዘኪያ ያሲን መሓመድዓብደላ ምባል 
ተሪፉ፡ ዘኪያ ያሲን መሓመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን4/5/26 ኣብ ቤ/ፍ ይቕረብ። 

ዑመር መሓመድስዒድ 
መሓመድፋይድ ምባል ተሪፉ፡ ዑመር 
መሓመድስዒድ መሓመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን4/5/26 ኣብ ቤ/ፍ ይቕረብ።

1ይ ቤት-ፍርዲ ባጽዕ

ወ/ሮ ርግበ ወልደኣብ ገብረየሱስ፡ ብዓል 
ቤተይ ኣቶ ገብረኣምላኽ ገብረመድህን 
ሓጎስ ስለዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 1 ጓልና 
ድማ ወራሲት ምዃና ይረጋገጸላ ስለ 
ዝበለት፣ ዝቃወም እንተሎ፡ ን13/5/26 
ኣብ ቤ/ፍ ይቕረብ።

1ይ ቤት-ፍርዲ ሞልቂ

ይብራህ በርሀ ተስፋስላስ ምባል 
ተሪፉ፡ ሙሴ በርሀ ተስፋስላሰ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን5/5/26 ኣብ ቤ/ፍ ይቕረብ።

1ይ ቤት-ፍርዲ ጎልጅ 

ሳሚኤል ሃይለ ወልደሃንስ ምባል 
ተሪፉ፡ ሳሚኤል ኣበበ ሃይለ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን7/5/26 ኣብ ቤ/ፍ ይቕረብ።

ወ/ሮ ለተብርሃን መብራህቱ ተኪኤ፡ 
ኣደይ ለተገብሪኤል ገብረስላሴ ኪዳነ 
ስለዝዓረፈት፡ ኣነ ምስ 1 ሓፍተይ ኣብ 
ዝንቀሳቐስ ይኹን ዘይንቀሳቐስ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን7/5/26 ኣብ ቤ/ፍ 
ይቕረብ።

ብስም ርሻን ገብረሂወት ጓንጉል፡ ብቁ.ፍ.ዋኒን ASL00031943 ዝኾነ፡ 
ኣብ ዞባ ማእከል ን/ዞባ ገጀረት ጎደና ኣባሓኒ ቁ.ገዛ -- ዝርከብ ናይ ዱኳን 
ትካለይ፡ ንወ/ሮ ኣስላ ሓምደረቢ ትማርያም፡ ኣድራሻ ዞባ ማእከል ን/
ዞባ ገጀረት ጎደና ኣባሓኒ ቁ.ገዛ -- ካብ ዕለት 01/01/2026 ክሳብ ዕለት 
31/12/2030 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ 
እዚ ካብ ዝወጸሉ ዕለት ኣብ ውሽጢ ሰለሳ መዓልቲ፡ ስልጣን ንዘሎዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል 
ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ 
ነፍልጥ።

ርሻን ገብረሂወት ጓንጉል
ሕጋዊ ወኪል ኣበበ ባርያጋብር

ብስም ተኽለሃይማኖት ተኽለኣብ ክፍለማርያም፡ ብቁ.ፍ.ዋኒን 
ASL00025821 ዝኾነ፡ ኣብ ዞባ ማእከል ን/ዞባ ጎዳይፍ ጎደና መርሓኖ 
ቁ.ገዛ -- ዝርከብ ናይ ሕርሻን ህንጻን መሳርሒ መሸጢ ትካለይ፡ 
ንወ/ሮ ሰለማዊት መሓሪ ተኽለሚካኤል፡ ኣድራሻ ዞባ ማእከል ን/ዞባ 
ቲራቨሎ ጎደና 178-1 ቁ.ገዛ 538 ካብ ዕለት 1/04/2026 ክሳብ ዕለት 
31/03/2030 ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ 
እዚ ካብ ዝወጸሉ ዕለት ኣብ ውሽጢ ሰለሳ መዓልቲ፡ ስልጣን ንዘሎዎ 
ቤት ፍርዲ ተቓውሞኡ የቕርብ። እንተዘይኮይኑ፡ ዝቃወም ኣካል 
ከምዘየለ ተቖጺሩ እቲ ናይ ክራይ ውዕል ሕጋዊ ምዝገባ ከምዝፍጸመሉ 
ነፍልጥ።

ተኽለሃይማኖት ተኽለኣብ ክፍለማርያም

ብስም ዘውዲ ሰረቐ ብርሃነ፡ ብቁ.ፍ.ዋኒን ASL00035609 ዝኾነ፡ ኣብ ዞባ 
ማእከል ን/ዞባ ገጀረት ጎደና ሳዋ ቁ.ገዛ -- ዝርከብ ናይ ህንጻ ኣቕሑት 
መሸጢ ትካለይ፡ ንኣቶ መኮነን ጎይትኦም፡ ኣድራሻ ዞባ ማእከል ን/ዞባ ገጀረት 
ጎደና 751-4 ቁ.ገዛ 19 ካብ ዕለት 01/04/2026 ክሳብ ዕለት 31/03/2028 
ኣካርየዮ ስለ ዘለኹ፣ ዝቃወም ምስ ዝህሉ፡ እዚ ምልክታ እዚ ካብ ዝወጸሉ 
ዕለት ኣብ ውሽጢ ሰለሳ መዓልቲ፡ ስልጣን ንዘሎዎ ቤት ፍርዲ ተቓውሞኡ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ ክራይ 
ውዕል ሕጋዊ ምዝገባ ከምዝፍጸመሉ ነፍልጥ።

ዘውዲ ሰረቐ ብርሃነ
ሕጋዊ ወኪል ፍጽም ገብረእግዚኣብሄር ሓድጉ

ኣቶ ተኽለ ገብረስላሴ ቀለታ፡ ‘‘ደቦቅ ኢምፖርት ኤክስፖርት’’ (DEBOK 
IMPORT EXPORT) ዝነበረ ንጥፈት ስለዝቐየሩ ‘‘ደቦቅ ምክራይ ቤሎን 
ቡቲክን’’( DEBOK BRIDAL WEAR RENTAL& BOUTIQUE) 
ተባሂሉ ክቕየረሎም ስለዝሓተቱ፡ እዚ ናይ ንግዲ ስም ቅድሚ ምምዝጋብና 
ዝቃወም ኣካል እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ 
መአገዲ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ 
ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ኣቶ ተኽለ ገብረስላሴ ቀለታ ‘‘ደቦቅ ኢምፖርት ኤክስፖርት’’ 
(DEBOK IMPORT EXPORT) ዝነበረ ንጥፈት ስለዝቐየሩ፡ ‘‘ደቦቅ 
መሸጢ ሃለኽቲ ኣቑሑ’’( DEBOK SHOP) ተባሂሉ ክቕየረሎም 
ስለዝሓተቱ፡ እዚ ናይ ንግዲ ስም ቅድሚ ምምዝጋብና ዝቃወም ኣካል 
እንተሎ፡ ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ 
የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እዚ ናይ 
ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ

ስድራቤትስድራቤትስድራቤትስድራቤት
ዮሴፍ ሃይለማርያምዮሴፍ ሃይለማርያም

ሂወት፡ ድምጺ’ያሂወት፡ ድምጺ’ያመም/ ኪዳነ ሽመንዲ

ሚኒስትሪ ትምህርቲ 

ሞባይለይ ንድምጸይ ክሰምዕ ዝደለየ ሰብ 
ከምዘሎ ክትነግረኒ፡ በቲ መጸውዒ ኢለ 
ዝመረጽኩላ ሙዚቃ ብዓውታ ድምጻ 
ደርጎሐት። ሃንደበት ድማ ካብቲ ሓንቢሰዮ 
ዝነበርኩ ባሕሪ ድቃስ ብስንባደ ተንሳእኩ። 
ነቲ ሞባይለይ ዓቚራቶ ዝነበረት ድምጺ 
መልእኽቲ’ውን ብህድኣት ሰማዕኩ። 
ብድሕሪ’ዚ ነቲ ብስንባደ ካብ ድቃሰይ 
ዘተንሰኣኒ መጸውዒ ሞባይለይ ድምጹ 
ኣህጢመ፡ ድቃሰይ ክምልእ እንተበልኩ፡ 
ድቃስ ረሓቐኒ። ብሰንኪ’ቶም ኣብ ድቃሰይ 
ዝተወልዑን ዝጎልሑን ድምጽታት 
ዓቐቕታ ማዕጾ ካንሸሎና፡ ጸወታ ቆልዑ 
ገዛና፡ ምንባሕ ከልብና፡ ዕላል ጎረባብትና፡ 
ሬድዮን ቴለቪዥናን። እዞም ድምጽታት 
ነቲ ሞባይለይ ዝፈለመቶ ረበሻ መሊሶም 
ስለዘጋደድዎ፡ ነውጺ ከይፈጥሩለይ ብምስጋእ 
ኣብ ኣፍደገ ካንሸሎና ተጋደምኩ። ከም 
ትጽቢተይ ግን ኣይነበረን፡ እቶም ድምጽታት 
ብድምጺ ተሽከርከርቲ፡ ማሽናት፡ ኣብያተ 
ሙዚቃ፡ ምንቅስቓስ ኣፍራስን ሰባትን 
መሊሶም ገደዱ። በዚ ዘይትጽቢታዊ ኩነት 
እናንጸርጸርኩ ከለኹ፡ ሓንቲ ካብ ጥቕስታት 
ስነ-ጥበበኛ ነፍስሄር በየነ ሃይለ ከም መስታ 
በርቂ ኣብ ኣእምሮይ በረቐት፡ እታ “ወዲ-
ሰብ ምግራም እንድሕሪ ኣጥፊኡስ ኣኺሉዎ 
እየ ዝብል፤ ካን ኣኺሉዎ መቓብር ጥራሕ 
እዩ ዝጽበየ።” እትብል ጥቕሱ። እዛ ጥቕሲ 
ምስ ዘከርኩ፡ ሃንደበት ኣብ ውሽጠይ ናይ 
ምግራም መንፈስ ሓደረኒ። ምግራም ንህላወ 
ድምጺ ኣብ ኩሉ ጽንታ ሂወትና፥ ኣብ 
ስምዒትና፡ ሓሳባትና፡ ምህዞታትናን ውሳነናን። 
እዚ ድማ’ዩ ንኣድማስ ድምጺ ኣብ ሂወትና 
ክድህስስ፡ ኣብ ደንደስ ሓወልቲ ኣሌክሳንደር 
ፑሽኪን ኮፍ ዘበለኒ።
ኮፍ ኢለ ንኩሎም ህዋሳተይ ምስ ምሉእ 

ሓይሎም ኣብ ዳህሳስ ድምጽታት ተፈጥሮ 
ኣኽቲተዮም ከለኹ፡ ሓንቲ ነፍሰጾር በቲ 
ከባቢ ክትሓልፍ ረኣኹ። ብኣግርሞት 
ነቲ ንሳን እቲ ኣብ ማህጸና ዝነበረ ዕሸልን 
ዘድምጽዎ ድምጺ ብሳይንስ መግለጺ 
ኣብ ዝደለኹሉ፡ ቆልዓ ክጥነስ፡ ክኣክል፡ 
ክውለድን ክነብርን ብድምጺ ከምዝማእከል 
ተረዳእኩ። ድሕሪ ብሞት ምፍልላዮም’ውን 
ብድምጺ ዝኽርታት ዓንኬል ሂወት ክፈጥሩ 
ኣብ ኣእምሮይ ተሳእሉኒ። እዚ ፋልማዊ 
ትዕዝብተይ ክንዮ’ዞም ክልተ ፍጡራት 
ንኹሉ ፍጡር ከም ዝውክል ብምግንዛብ 
ትዕዝብተይ ቀጸልኩ።  
ኣዒንተይ ሰለስተ ሚእትን ሱሳን ዲግሪ 

ብምዛር ኣብ ሓወልቲ ኣሌክሳንደር ፑሽኪን 
ተኸልኩወን። ኣብቲ እቲ ሓወልቲ ወኪልዎ 
ዝነበረ ድምጺ ቅርጸ-ቕርጻ፡ ስነ-ግጥሚ፡ 
ኤርትራዊ መበቆልን ድማ ሓንበስኩ። 
ሓንቢሰ ንድምጺ ናይ’ቲ ጥበብ ኣብ 
ዝፈተሽኩሉ፡ ኩሎም ስነ-ጥበባውያን ስርሓት 
ካብ ድምጺ ስምዒታት ከም ዝተበገሱን፡ 
ድምጺ ሂወት ከም ዝገልጹን ኣስተውዓልኩ። 
ብድሕሪ’ዚ ካብቲ ኮፍ ኢለዮ ዝነበርኩ 

ደንደስ ሓወልቲ ተንሲአ ናብቲ ኣብቲ 
ከባቢ ዝርከብ ህዝባዊ ቤት-ንባብ ኣተኹ። 
ነቲ ተመሪቐ ዝወዳእኩሉ ዓውደ ትምህርቲ 
ታሪኽ ትውክል መጽሓፍ’ውን ገንጸልኩ። 
እታ መጽሓፍ ታሪኽ ህዝቢ ኤርትራ ካብ 
ጥንቲ ክሳብ ናጽነት ዝብል ኣርእስቲ ነበራ። 
ድሕሪ ገለ ሰዓታት ኣንቢበ ምስ ወዳእኩ፡ 

ነቶም ኣብታ መጽሓፍ ዝነበሩ ድምጽታት 
ከዳምጾም ጀመርኩ። ታሪኽ ኲናትን 
ምስፍሕፋሕን መግዛእቲ ምዕራባውያን 
ሃገራት፡ ብዛዕባ ድምጺ መን ዓብለለ 
ዝትርኽ ግጥም ምዃኑ፡ ካብቲ ምዕራባውያን 
ሃገራት ዝህብኦ ዝነበራ ዝተፈላለየ ድምጺ 
ንመጻኢ ኤርትራ ድሕሪ ምዝዛም ካልኣይ 
ኲናት ዓለም ተገንዘብኩ። 
ብተወሳኺ፡ ታሪኽ ህዝቢ ኤርትራ 

ታሪኽ ቃልሲ ንናጽነት ኣንጻር ድምጺ 
መግዛእትን ባርነትን ምዃኑ ተረዳእኩ። 
ናጽነት ብ1991 ብድምጺ ብረት ንድምጺ 
መግዛእቲ ኢትዮጵያን ሓገዝታን ምስ 
ሰዓረን፡ ህዝቢ ኤርትራ ብረፈረንደም 99.8% 
ዝዓውታኡ ድምጺ “እወ ንናጽነት” ምስ 
ኣድመጸን ድማ ናጽነት መሰረት ድምጺ 
ሂወት ምዃና ተመሃርኩ። ንድሕሪት 
ምልስ ኢለ ንናጽነት ቅድሚ ምጅማር 
ሰውራ ኤርትራ እናደለኹዋ ከለኹ፡ ብዓይኒ 
ፍትሒ ኣብ ሓምሳታት ናጽነት ይግበኣና 
ከም ዝነበረን፥ ህዝቢ ኤርትራ ንድምጺ 
ረብሓታት ኣመሪካ ከድምጽ ፍቓደኛ 
ብዘይምንባሩ ምስ’ታ ኣድማጺት ድምጾም 
ዝነበረት ኢትዮጵያ ከም ዝተቘረንናን፥ 
ካብቲ ኣመሪካዊ ብዓል ስልጣን ጆን ፎስተር 
ዘድመጾ ድምጺ ብሓሳበይ ኣዳመጽኩ። 
ነታ መጽሓፍ ኣብ ዝነበረቶ ከብሒ 

እናኣቐመጥኩዋ ከለኹ፡ ኣብ ኣእምሮይ 
ሓደ ሕቶ ተዳህየኒ። ሰባት ብዘይ ድምጺ 
ክነብሩ ይኽእሉዶ?። መልሲ ንምርካብ 
ኣብቲ መጻሕፍቲ ስነ-ሰብ (Anthropology) 
ተቐሚጦምሉ ዝነበሩ ከብሒ ሃሰው ብምባል 
ንሓንቲ ገንጸልኩ። እቲ መልሲ “ሰባት 
ክነብሩ እንተኾይኖም ክእከቡ ኣለዎም 
ይብል”። ቀጺለ ብኸመይ ክእከቡ ብምባል 
ነቲ መልሲ ብሕቶ ኣሰርክዎ። እንደገና 
ናብታ ዝገንጸልኩዋ መጽሓፍ ብምምላስ 

ገለ መስመራት ድሕሪ ምንባብ፡ እቲ 
መልሲ ቋንቋ ምዃኑ ፈለጥኩ። ቋንቋ ከም 
መቘምያ ፍጥረተ ናይዛ ምድሪ ብድምጺ 
ከምዝፍጠርን፡ ካብ ቦታ ናብ ቦታ፡ ካብ 
ፍጥረት ናብ ፍጥረት ኣብ ኣደማምጻ ጥራይ 
ከምዝፈላለን፡ ካብቲ ብዛዕባ ቋንቋ ዝገልጽ 
ዝነበረ ንኡስ ኣርእስቲ ናይታ መጽሓፍ 
ተመሃርኩ። 
መጽሓፍ ንሕቶይ ድሕሪ ምምላሳ፡ ኣብቲ 

ዝነበረቶ ቦታ እናመለሰኩዋ ከለኹ፡ በሳእል 
ዓበይቲ መሃዝቲ ዓለምና፡ ከም ብዓል ቶማስ 
ኤዲሰን ዝወቀበት መጽሓፍ ንዓይነይ ወገአት። 
ነታ መጽሓፍ ብህንጡይነት ብምግንጻል፡ 
ነታ ካብ ድቃሰይ ዘተንሰኣትኒ ሞባይል 
ዘበገሰ መሃዚ ኣብ ምድላይ ተጸመድኩ። 
ስለምንታይ ከምኡ ሓሲበ ኣይተረደኣንን፡ 

ምናልባሽ ግን እቲ ናይ ምግራም መንፈሰይ 
ካብ ድምጺ ሞባይለይ ስለዝተበገሰ ከይከውን 
ይጥርጥር። ኣይደንጎኹን ድሕሪ ገለ 
ደቓይቕ ኣሌክሳንደር ግርሃም በል ምዃኑን፡ 
ኣብ ድምጺ ፍሉይ ኣድህቦ ከም ዝነበሮን 
ኣንበብኩ። እዚ ምስ ኣንበብኩ መሊሰ ኣብ 
መንጎ ድምጽን ምህዞን ንዘሎ ምትእስሳር 
ክፍትሽ ምስ ድምጺ ሓሳባት መሃዝቲ 
ከም ዝጽመድ ኮንኩ። ኣብ መወዳእታ 
ኩሎም ምህዞታት ድምጺ ከምዘለዎምን፡ 
መሃዝቶም ብድምጺ ተፈጥሮ ተመሲጦም 
ክምህዝዎም ከም ዝተቐሰቡን በረሃለይ። 
ንኣድማስ ድምጺ ብባዴላ ሕቶ እናፈሓርኩ 

ከለኹ፡ ሃንደበት ብደገ ዝመጸ ድምጺ ሳላት 
መሳጊድ ንውሽጠይ መሰጦ። ንፍሉይነት 
ናይቲ ድምጺ ክድህስስ፡ ካብቲ ዝነበርኩዎ 
ቤት ንባብ ናብ መስጊድ ዓቢ ከድኩ። 
ኣመንቲ ነቲ ቅዱስ ድምጺ ኣሚኖም፡ 
ብድምጺ ፍቕርን ሕልናን ልቦም ሓጺቦም፡ 
ድምጺ ምንዮቶም ብድምጺ ዶዓ/ጸሎት 
ከዕርጉን ምስ ኣላህ ክዛረቡን ተዓዘብኩ። 
ብተመሳሳሊ ኣብ እምነት ክርስትና’ውን 
ቅዱስ ድምጺ እምነት ከምዘሎን፡ ኣመንቲ 
ብድምጺ ጸሎት ምስ ኣምላኽ ከም 
ዝዘራረቡን ዘከርኩ። 
በዚ ተመሲጠ ኣብ ኣፍደገ ናይ’ቲ 

መስጊድ ከም ዓንዲ ተገቲረ ከለኹ፡ እቲ 
ናይ ምግራም መንፈሰይ’ውን ጎኒ ጎኒ ከም 
ዝፈልሐ ውዑይ ማይ ብሃፋ ሕቶታት 
ኣብ ውሽጠይ መሊሱ ገንፈለ። ህድኣት 
ንክፈጥረለይ ድማ ድምጺ ካበይ ይምንጩ 
ንዝብል ሕቶ ኣልዓልኩ። መልሲ ናይዚ 
ሕቶ ኣብ መጻሕፍቲ ከይፍትሽ፡ ካብቲ ቤት 
ንባብ ኣርሒቐ ነበርኩ። መልሲ ንምርካብ 
ናብ ድምጽታት ዝበዝሖ ከባቢ ሜዳ ኤርትራ 
ብምዛር ኣብ ኣፍደገ ኤሪቴል ናይቲ ከባቢ 
ኮፍ በልኩ። ንምንጪ ቅዱስ ድምጺ 

መሳጊድን ኣብያተ ክርስትያንን ብምዝካር 
ነቲ መልሲ ረኸብኩዎ። ካብ ውሽጥና፡ ወናኒ 
ኩልንትናና፡ ዝውከል ብልብና፡ ዘጠቓልል 
ንኹሎም መሰረታውያን ስምዒታት ሂወትና፡ 
ከም ብዓል ፍቕሪ፡ ሕልናን ልቦናን ብምባል 
ነቲ መልሲ ብግጥሚ ሰራዕኩዎ። ልብና 
(ውሽጥና) ከም ምንጪ ኩሉ ድምጽታትና፡ 
ሰብ ብሂወቱ ኣሎዶ የለን ንክንፈልጥ ንልቢ 
ንውከሳ፡ ኣቦታትና ሃናጺ ሓሳብ ወይ ተግባር 
ምስ ዝሰምዑ “ኣየ ልቦና ለባም” ብምባል 
ይንእዱና፡ ጎዳኢ ምስ ዝኸውን “ልቢ ግበር 
ኣታ ዓሻ” ብምባል ይገንሑና። እዚ ድምጺ 
ክሳብ ንመውት ኣብ ውሽጥና ይድሀ፡ ደሃዩ 
ክንዮ ድምጺ፡ ብሶላ’ዩ። እንታይ ክትገብር 
ኣለካ፡ እንታይ ክተወግድ ኣለካ ዝሕብር 
ብሶላ ሂወት።

ነዚ ሓቂ ዘይፈልጡ፡ ኣብ 
ብዙሕ ኣጋጣሚ ሰባት ኣብቲ 
ንውሽጥና (ልብና) ንምስማዕ 
ኢልና ንፈልዮ ሰዓታት፡ “እንታይ 
ደኣ በይንኻ ከም ጽሉል እናበሉ” 
ከቈናጽቡዎ ይርኢ’የ ግን 
ዘይምስምዖም። እቲ ምንታይሲ 
ጽንታ ድምጺ ውሽጥና መበገሲ 
ኩሎም ድምጽታትና ስለዝኾነ። 
ብተወሳኺ ውሽጥና ክንሰምዕ 
ከለና ካብ ባዕላትና ንውልዖም 
ረበሽቲ ባዕዳውያን ድምጽታት 
ንተሓረም። እንተዘይኮይኑ ኣብ 
ኣእምሮና ነውጺ ፈጢሩ፡ ጽላለ 
ብዝብሃል ሕማም ክንናወጽ 
ንኽእል ኢና። እዚ ሕማም’ዚ ካብ 
ድምጺ ውሽጥና ምስ ድምጺ ደገ 
ብክዉንነትን ሚዛንን ኣወሃሂድና 
ከነድምጽ ብዘይምኽኣልና 
ከምዝኽሰት ምሁራን ስነ-ኣእምሮ 
የረድኡ። ሓካይም ስነ-ኣእምሮ ብድምጺ 
ፍልጠቶም ነቲ ኣደማምጻ ሚዛን ብምፍጣር 
ካብ ነውጺ ናብ ርግኣት ከሰጋግሩና 
ይኽእሉ። 
ሃፋ ሕቶታት ካብ ዋዒ ምግራመይ 

ኣየቋረጸን። ድምጺ እንተኾይኑ እቲ ምስጢር፡ 
ምድማጽ እንተኾይኑ እቲ ስራሕ፡ ውሽጥና 
እንተኾይኑ እቲ ምንጪ፡ ነቲ ክንሰምዖ ንደሊ 
ድምጺ ሓላፍነታዊ ሂወት፡ ባዕልና ኣብ ክንዲ 
እነድምጾ፡ ካብ ካልእ ክንሰምዖ ንጽበዮ 
ምኽንያት እንታይ ምዃኑ ክፈልጥ ደለኹ። 
ውሽጠይ፡ ውሽጣዊ ድምጽና ኣብ መርሓ 
መዓልታዊ ሂወትናን መጻኢናን ኣገዳስነቱ 
ብዕምቈት ብዘይምርዳእና ክብል መልሲ 
ሃበ። ውሽጥና ምስ ንሰምዕ ብመጀመርታ 
መን ምዃንና ንፈልጥ፡ ተውህቦና 
ብምልላይ ኣብ ሕብረተሰብና እንታይ 
ክነበርክት ንኽእል ንሓስብ፡ ብድሕሪዚ ነቲ 
ናይ ውሽጥና ተፈጥራዊ ድምጺ፡ ምስቲ 
ደጋውን ክዉንነታውን ድምጺ ኣወሃሂድና፡ 
ነቲ ክንነብሮ ደሊና ዘለና ድምጺ ንቓንዮ፡ 
ከም ውጺኢቱ  ሂወት ካብ ነውጺን ጎንጺን 
ወጺኣ ፍቕሪ ብምድማጽ ርግእቲ ክትከውን 
ትኽእል ክብል ውሽጠይ ነቲ መልሲ 
ኣነጸረለይ። 
ነዚ ፍታሕ ደጋጊመ እናዳመጽኩዎ ከለኹ፡ 

ኣብ ኣእምሮይ ሓደ ኣገዳሲ ረቛሒ ብልጭ 
በለኒ። እቲ ናይ ምውህሃድ ድምጺ ክዉን 
ንክኸውን ጸዓት ቀንዲ ረቛሒ ምዃኑ። እቲ 
ጸዓት ብደረጃ ዕድመ ይፈላለ’ኳ እንተኾነ፡ 
መንእሰይ ግን ብፍሉይ ወናኒ ናይ’ዚ ጸዓት 
ምዃኑ ይረጋገጽ። መንእሰይ ነቲ ዝውንኖ 
ጸዓት ኣብ ለውጥን ዕብየትን ነብሱን 
ሕብረተሰቡን ንኸውዕሎ ክንዮ ምስማዕ 
ውሽጣዊ ድምጹ፡ ናይ ካልኦት ድምጺ 
ተመክሮን ትምህርትን ሞያን ከዋህልል 
ይምከር። 
ነዚ ምኽሪ ክዉንነቱ ንምዕዛብ ካብቲ ኮፍ 

ኢለዮ ዝነበርኩ ኣፍደገ ኤሪቴል ሜዳ ኤርትራ 
ብምትንሳእ፡ ናብ መንእሰያት ብብዝሒ 
ዝንቀሳቐሱሎም ከባቢታት ዘወር በልኩ። 
ከም ትዕዝብተይ መብዛሕትኦም መንእሰያት 
ክዛረቡ እምበር፡ ክሰምዑ ክጽገሙ፡ ንሓበሬታ 
ብንጹር ከይሰምዑ ክሕብሩ ከለዉ ሰብ ከጋግዩ፡ 
ገለ ድማ እናዕለልካዮም ከለኻ ክትብሎ 
ዝደለኻ ከይወዳእካ ንፍርዲ ክጓየዩን፡ ነቲ 
ንውሽጦም ንምስማዕ ክህብዎ ዝግብኦም ግዜ 
ብካልኦት ባዕሎም ዝውልዕዎም ድምጽታት 
ነብሶምን ከባቢኦምን ክርብሹን ተዓዘብኩ። 
በቃ ኣብ ኩሉ፡ ኣብ ምምራሕ ተሽከርከርቲ፡ 

መጽናዕቲ፡ ዕረፍቲ፡ ዕላል፡ ገሊኦም ከኣ’ሞ 
ክበልዑን፡ ክድቅሱን ከለዉ ከይተረፈ። በዚ 
ግን ተስፋ ኣይቆረጽኩን፡ እቲ ምንታይ’ሲ ገለ 
ካብቶም ዝሰምዕዎም ድምጽታት ንውሽጦም 
ጽን ክብሉ ድርኺት ክፈጥረሎም ይኽእል’ዩ 
ኢለ ተስፋ ስለዝገበርኩ’የ። ብተወሳኺ፡ 
እዚ ኩሉ ክዕዘብ ውሑዳት ንውሽጦም 
ብምስማዕ ሂወቶምን ሂወት ሕብረተሰቦምን 
ክቕይሩ ዝጽዕሩ መንእሰያት ኣየጓነፉንን 
ማለተይ ኣይኮንኩን፡ ግን እቶም ዘይሰምዑ 
ስለዝበዝሑ’የ። 
መሬት ጸላም እናተጎልበበት ክትከይድ 

ከላ፡ ድምጺ ብርሃን ፓሎታት፡ ተሽከርከርቲ፡ 
ባራት፡ ዕላላት ኣብ ቤት ሻሂን ነቶም ብግዜ 
መዓልቲ ጥራይ ዘድህዩ ድምጽታት ኣብያተ 
ጽሕፈትን ካልኦትን ክትክኡ ተፈለጠኒ። 
ጸኒሖም’ውን እቶም ምስ ምጽልማት 
እናጎልሑ ዝመጽኡ ድምጽታት ክትሕቱን 
ክጠፍኡን ኣስተውዓልኩ። ብምትሓትን 
ምጥፋእን ናይዞም ድምጽታት ተገሪመ 
“ናበይ ይኸዱ ኣለዉ” ክብል ንውሽጠይ 
ሓተትኩዎ። ውሽጠይ ጠፊኦም ዘይኮኑ፡ 
በቲ ሞባይለይ ካብ ድቃሰይ ቅድሚ 
ምትሳኣ ዘስተማቕሮ ዝነበርኩ ድምጺ 
ድቃስ ይትክኡ ከምዘለዉ ነገረኒ። ነዚ ምስ 
ሰማዕኩ፡ ነቲ እናበሃግኩዎ ከለኹ ብሰንኪ 
ክትራን ድምጽታትን ደስታ ምግራመይን 
ተሓሪመዮ ዝወዓልኩ ድምጺ ድቃስ 
ከስተማቕር ኣመና በሃግኩ። ንባህገይ ከርዊ 
ድማ ነቶም ብምትኽኻእ ዓንኬል ፈጢሮም 
ዘድህዩ ዝነበሩ ድምጽታት እናስተማቐርኩ 
ናብ መንበሪ ገዛይ ኣምራሕኩ። ቅድሚኡ 
ግን ነቲ ምግራመይ ዝበጽሖ ጥርዚ ዳህሳስ  
መደምደምታ ክገብረሉ ናይ ግድን ስለዝነበረ 
ሓሳባተይ ጠርኒፈ “ሂወት ድምጺ’ያ፡ ድምጻ 
ካብ ውሽጥና ይፍልፍል፡ ብውሽጥና ድማ  
ክምእዘን ኣለዎ” ብምባል ንዋዒ ምግራመይ 
ኣዝሓልኩ። ከምዚ እናበልኩ ሃንደበት ነቲ 
ብፋጽያ ንፋስ ዓቐቕ! ዓቐቕ! እናበለ ምስ 
ካልኦት ድምጽታት ካብ ድቃስ ከቲሩ 
ዘባረረኒ ማዕጾ ካንሸሎና ውትፍ በልኩዎ። 
ማዕጾ ካንሸሎና ድምጹ ሓቢኡ ተዓጽዩ 
ብምንባሩ፡ ዝሰምዐ ክኸፍተኒ የማነይቲ ኢደይ 
ዓሚዀ ምስቲ ማዕጾ ብምግጫው ድምጺ 
ክፈቱኒ ኣስማዕኩ። ነቲ ድምጺ ዝሰመዐ ሰማዒ 
ምስ ከፈተኒ፡ ብቐጥታ ድምጺ ጥሜተይ 
ብድምጺ ጽጋብ ተኪአ፡ ንድምጺ ድኻመይ 
ብድምጺ ድቃስ ክትክእ፡ ክብደት ሰብነተይ 
ንዓራት ኣሰኪመ፡ መጋረጃ ኣዒንተይ ዓጽየ፡ 
ነታ መዓልቲ ተፋነኹዋ፡ ብድምጺ ናብ ካልእ 
ድምጺ።

ግንባር ወጻኢ ኣብ ጽንዓትን መኸተንተወልደ ብእምነት

  እዚ፡ ኣብ ወጻኢ ሃገራት ክሳብ’ዚ 
እዋን’ዚ ዝሰላሰል ዘሎ መኸተ ዝሕላገቱ 
ዘይንቕነቕ ፖለቲካዊ ምንቅስቓስ’ዚ፡ 
መቐጸልታ ቃልሲ ናይቶም ንልዕሊ 
40 ዓመታት፡ ምእንቲ’ታ ከም ብሌን 
ዓይኖምን ትንፋሶምን ወርትግ ዝሕልዉዋ 
ሃገር፡ ንህላውነታ፡ ሰላማን ርግኣታን ዋልታ 
ናይ ዝኾኑን ዝተጣበቑን ደቂ እዛ ሓላል 
መሬት እዩ። እዞም ብስም “ግንባር 
ወጻኢ” ዝጽውዑ ምዑታት ዜጋታት፡ 
ማዕረ’ቲ ኣብ ውሽጢ ሃገር ዝካየድ ቃልሲ፡ 
ንስለኣ ዝመጎቱን፡ ንዕብየታን ብልጽግናኣን 
ዝደኸሙን ዝረሃጹን፡  ብንጹር ራእይ፡ ኣብ 
ምሉእ ዓለም ልቢ-ንልቢ፡ ኢድ-ንኢድ 
ተታሓሒዞም፡ ብምልኣት መንፈስን 
እምነትን ጽንዓትን ዝመከቱ ሰብ ኪዳን 
እዮም - “ግንባር ወጻኢ። 

   ሎሚ’ውን ከም ትማሊ ቅያታት 
ክደግሙ፡ ኣብ ሕቚፊ ምሉእ ዘተኣማምን 
ሓድነት ሰሪቶም፡ ዘሐብን ዓወታት 
ከመዝግቡ ኣብ ዕርድታት ጽንዓት 
ነኺሶም ኣለዉ - ግንባር ወጻኢ። ንሃናጺ 
ውዕለቶም ሞሳ ንምሃብ፡ ንዘርእይዎ ዘለዉ 
ተባዕ መኸተ ዘሎኒ ኣድናቖትን ክብርን 
ንምግላጽ ድማ፡  ብርዐይ ኣልዒለ ወስ 
ክብል ነቒለ ኣለኹ። 
  ሰረተ እምነት ቀጻሊ ዓወታቶም፡ ካብቲ 

ሓርበኛዊ ተልእኾእምን ንተልእኾ ኣብ 
መዓልቦኡ ንምብጻሕ ዘኽእል ውህሉል 
ተመክሮን ጸዓትን፡ ሓያል ውዳበ፡ 
ፖለቲካዊ ብስለት፡ ንቕሓትን ፍቕሪ 
ሃገርን ዝነቅል’ዩ። ኣብ መመድረኹ 
ዘመዝገብዎም ታሪኻውያን ፍጻመታት 
ድማ ንዝቕጽል ጉዕዞ ወይ ወለዶ ድርዕን 
መወከሲን እዮም። 

   እዞም ብ”ግንባር ወጻኢ” ዝጥቀሱ 
ፈልሲ ህዝባዊ ግንባር፡ ኣብ’ዚ ዝሓለፈ 
ፍርቂ ዘመን፡ ብሰንኪ ተኸታታሊ 
ጸቕጥን ግፍዕታትን ገዛእቲ ተገዲዶም፡ 
ካብ ዘፍቅርዎም ስድራቤታት፡ ምዉቕ 
ቤቶም፡ ደምበ ዓደ’ቦኦም፡ ካብ’ቲ ዘዕበዮም 
ሓላል ህዝቢ፡ ኣብ ኩሉ ኩርናዓት ዓለም 
ከም ደቂ-ዛግራ ዝተዘርግሑ እዮም። 

   ስደት ከም መደብ፡ ብ“ሓያላት 
ዓለም ኢና” በሃልቲ ሃገራትን ዝገዝኡና 
ዝነበሩ ገዛእትን ከም ሜላ ተነዲፉ ንኣና 
ንኤርትራውያን ሃገር ኣልቦ ንምግባር 
ዝተኣልመ እከይ ውዲት ኮይኑ ካብ 
እዋን ሓርነታዊ ቃልሲ ጀሚሩ ክሳብ 
ለይቲ ሎሚ ዝስርሓሉ ዘሎ ሽርሒ 
እዩ። ይኹን’ምበር ንሽግር ናብ ጸጋ ናይ 
ምቕያር ጥበብ ዝመለኸ፡ ዓጽመ ስጋ 
ህዝባዊ ግንባር ዝኾነ “ግንባር ወጻኢ” 
ናብ መቃለሲ ባይታን መጠራነፊ ሃገራዊ 
ደንበን ቀይሩዎ።

   ንምንጻሩ ዝኣክል - እዚ፡  “ኤርትራ 
መሬታ እምበር ህዝባ ኣየድልየናን እዩ” 
ካብ ዝብል ናይ ኣጽናቲ ስትራተጂ ዝነቅል 
ውዲት እዚ፡ ኤርትራዊ ዘርኢ በብቑሩብ 
ክጸንት፡ ኣብ ዘዝኣተዎ ሃገርን ከባብን 
ተዋሒጡ፡ ባህሉ ተሓናፊጹ፡ ሓቒቑ 
ንኽተርፍ፡ ባዕዳውያን ድማ መሬትናን 
ሃብትናን ክግብቱን ክብሕቱን ዝሃቀነ 
ሰራም ትልምን ውዲትን ካልእ ገጽ ናይቲ 
ኲናት እዩ ነይሩ ሕጂ እውን ዘሎ።
   እዚ ኣቐዲሙ ዝተጠቕሰ ውዲት’ዚ፡ 

1

ዛዕባ ሎሚዛዕባ ሎሚዛዕባ ሎሚዛዕባ ሎሚ
ነቶም ኣብ ውሽጢ ሃገር ዝተረፉ 
ዜጋታት’ውን (ብፍላይ ደቀንስትዮ) 
በቶም ካብ ኢትዮጵያ ዝውሕዙ ዝነበሩ 
ሰራሕተኛታት መንግስትን መማህራንን 
ወተሃደራት ገዛእትን፡ ክዋሰቡ፡ እቶም 
ደድሕሪ እተን ተተማሕየን ናብ 
ከተማታት ኢትዮጵያ ዝገዓዛ ፋብሪካታትን 
ኢንዱስትሪታትን ሃገርና ዝሰዓቡን 
ኣብ’ኣተን ብሞያ ዝሰርሑን ዝነበሩ 
ኤርትራውያን ሸቃሎን ነጋዶን ድማ፡ 
ኣብ ዘዝኣተውዎ ናይ’ቶም ኣህዛብ ባህልን 
ልምድን ርዒሞም፡ ተዋሒጦም መንነቶም 
ተሓናፊጹ ክተርፍ፡ ከም ካልኣይ መደብ 
ተታሒዙ እተሰርሓሉ፡ ኣሰሩ ዘይጠፍአ 
ሕሉፍ ሓቂ እዩ። 

   ይኹን እምበር፡ ንኹሉ እከይ 
ውዲታት ጸላእቲ ክሰብር ዝኽእል፡ ጥንታዊ 
ውርሻ ወለዶታት ዘስነቖ ሃብታም ባህሊ 
ዝውንን ህዝቢ ስለ ዝነበረ፡ ብናይ ካልኦት 
ኣህዛብ ባህልን ኣተሓሳስባን ኣይተዋሕጠን፡ 
ንክብሩን መንነቱን ኣሕሊፉ ኣይሃበን፡ 

ኣይተሓናፈጸን፡ ኣይተዋሕጠን። ግዳይ 
ናይ’ቲ ዝተዋደደሉ መፈንጠርያ እውን 
ኣይኮነን። ብኣንጻሩ ሓድነቱ ኰስኲሱ፡ 
ኣብ ዘዝኣተዎን፡ ዘዝነበሮ ከባቢታትን ኮይኑ፡ 
በብዝከኣሎ ሰብኣዊ ክብረቱ ንኽመልስ፡ 
ንኣግእዞን ድሕነት ሃገሩን ከረጋግጽ 
ክምክት እዩ መሪጹ፡፡ 

   እቶም ዝለዓለ ንቕሓት ዝወነኑን 
ተመኩሮ ዘዋህለሉን ውፉያት ዜጋታትና 
ድማ፡ ንጻውዒት ሰላምን ንጠለባት መሰል 
ርእሰ-ውሳነን ነጺጉ፡ ብደገፍ ናይ ግዳም 
ሓይልታት ብኣፈ-ሙዝ ብረት ከምልስ 
ህዝቢ ዝነዓቐ ጸላኢ፡ በቲ ዝርድኦ ቋንቋ፡ 
ብሓይሊ ብረት ክገጥምዎ ግድነት 
ስለዝነበረ ንሜዳ ጅግንነት ወፊሮም። 
ዝወልዕዎ ቀንዴል ሰውራ፡ ኣብ ልቢ ኩሉ 
ኤርትራዊ  ብርሃን ኮሊዑ፡ ደሃይ ቃልሲ 
ብዓውታ ተቓሊሑ፡ ነቲ ካብ ግዜ ናብ 
ግዜ ዝኸርር ዝነበረ መግዛእታዊ ኣደራዕ 
ድማ ብዝዳረግ መኸተ ገጢምዎ።
   እቶም  መንቀሊ ኣርእስትና ኮይኖም 

ዘለዉ ግንባር ወጻኢ፡ ንናይ ስደት ምረት 
እናበድሁ ኣብ ጎድኒ እቶም ጀጋኑ 
ኣሓቶምን ኣሕዋቶምን ተጠርኒፎም 
ክቃለሱ ጻውዒት መሪሕ ውድብ ህዝባዊ 
ግንባር ተቐቢሎም፡ በብማሕበራዊ ሓይሎም፡ 
ሓደ ዓብይን ሓያልን ናይ ቃልሲ ግንባር 

ኣብ ወጻኢ ኣቝሞም። (መንእሰያት፡ 
ደቂ-ኣንስትዮ-ሰራሕተኛታት፡  ሞያውንን 
ኮማዊ ማሕበራትን) 

    ከም ውጽኢት ውዳበ-ብዙሓት 
ዜጋታት እንተላይ ዝለዓለ ደረጃ ፍልጠት 
ዝቐሰሙ ምሁራት፡ ሰራሕተኛታትን 
ሞያውያንን ብኣካል ናብ ሜዳ ኤርትራ 
ውሒዞም። ነቲ ኣብ ሜዳ ዝድንፍዕ 
ዝነበረ ሃገራዊ ብረታዊ ቃልሲ፡ ተደራቢ 
ሓይሊ ኮይኖም ዕዙዝ ኣበርክቶ 
ከኣ ወፍዮም። እዚ ናይ መኸተን 
ጽንዓትን ቃልሲ’ዚ ኣብ ማእከላይ 
ምብራቕ፡ ኣፍሪቃ፡ ኤውሮጳን፡ ሰሜን 
ኣመሪካን ሓያል ብሱልን ውዱብን 
ምንቅስቓሳት ዓንቢቡ። ንምጥቃስ 
ዝኣክል “ኤርትራውያን ንናጽነት ኣብ 
ኤውሮጳን ሰሜን ኣመሪካን” ኣብ 
ማእከላይ ምብራቕን ሰሜን ኣፍሪቃን፡ 
ብስም “ጠቕላላ ማሕበር ተመሃሮ 
ኤርትራውያን” ነቶም ንናጽነትን ሰብኣዊ 
ክብርን ህይወቶም ክውፍዩ ዝተዓጠቑ 

ተጋደልቱ፡ ንስንቅን መድሃኒትን ዝኸውን 
ንዋታዊ ሓገዛት፡ ብስሩዕ መንገዲ ዝዋጻእ 
ወርሓዊ ክፍሊታት፡ መብጽዓታት፡ 
ኣብ ዝካየዱ ውልቃዊ ውራያትን 
መርዓታትን ከይተረፈ ዝውሃብ ህያባት 
ኣታዊኡ ንገድሊ ምውፋይ ከም ባህሊ 
ተኣታትዩ። ኣብ ምሸታዊ መዘናግዒን 
ድራራትን ዓመታዊ ፈስቲቫላትን 
ዝርከብ ኣታዊታት እውን ብተመሳሳሊ።

   ካብ ቀንዲ ዕማማት ድማ፡ ባህሊ 
መንእስያት ብግቡእ ንምኹስኳስ፡ 
ጎስጓሳዊ፡ ፖለቲካውን ዜናዊ ስርሓትን 
ካልኦት ንጥፈታትን፡ ንዓመታት 
ዝተኻየዱ ዘሐብን ኣስተዋጽኦ 
ዝተራእየሎም ንጥፈታት እዮም 
ነይሮም። ንኣብነት ኣብተን ኣብ ሓራ 
ሜዳ ኤርትራ ዝተመስረታ ዝተፈላለያ 
ናይ ምስናዕ ፋብሪካታት፡ ሞደስ፡ ሽዳ፡ 
እንዳ ዘይቲ፡ ባተሪን፡ መድሃኒትን፡ 
ኣበርክቶ ናይ ግንባር ወጻኢ ቀሊል 
ከምዘይነበረ ክጥቀስ ይከኣል።
   በተን ዘቘሙወን ህዝባውያን 

ማሕበራቶም ኣቢሎም ድማ፡ ምስተን 
ኣብ ከባቢኦም ዝነብሩለን ሃገራት 
ዝነጥፋ ናይ ፖለቲካ ሰልፍታትን 
ማሕበራት ሰራሕተኛታትን ፍሉጣት 
ውልቀ-ሰባትን ምሕዝነት መስረቱ። 

እዚ ነቲ ዝካየድ ዝነበረ ቃልሲ ተወሳኺ 
ዲፕሎማሲያውን ዜናውን  ድርኺት 
ሂቡዎ’ዩ። ከም ውጽኢቱ ድማ ኣብ ጎድኒ 
ፍትሓዊ ቃልሲ ኤርትራ ዝንቀሳቐሳ፡ ኣብ 
ዝተፈላለያ ሃገራት ናይ ደገፍ ኮሚቴታት 
ንኤርትራ በርኪተን። ሳላ’ዚ ጻዕሪ’ዚ 
ሰውራ ኤርትራ ኣብ ዓለም ተፈላጥነቱን 
ዓብዩ ምእንቲ ናጽነት ህዝቢ ኤርትራ 
ምስራሕ ድማ ግቡእ ተወሲዱ። 

  ጸላእትና፡ ከምቲ ዝተጠቕሰ ንስደት 
ክድርኹና ወይ ብዝተፈላለየ ሜላታት 
ናብ ስደት ከነምርሕ ኣተባባዒ ባይታ 
ክፈጥሩ እንከለዉ ንኸጥፍኡና’ዩ ነይሩ 
ዕላማኦም። እተኾነ ግን ብኣንጻሩ ግንባር 
ወጻኢ ሓይሊ ክፈጥር፡  ህዝቢ ብልዑልን 
ሓያልን ውዳበ ተጠርኒፉ ድሎ-
ብድሎ ክገጥሞም ግዜ ኣይወሰደሉን። 
እናዓበየ እናሓየለ ምስ ከደ ድማ፡ 
ጸላእትና ዘሰንብድ ኮይኑ ስለ ዝረኸብዎ፡ 
(ከም’ዚ ሕጂ ዝገብሩዎ ዘለዉ) ካብ 
ውሽጢ ኤምባሲታቶም ዝዋፈሩ (ብስም 

ህዝባዊ ደህንነት ዝፍለጥ ናይ ጸጥታ 
ጋንታታት) ብርክት ዝበሉ፡ ዕሱባት 
ሃሱሳትን ኣዋፊሮም።

   ኣብ ከም ብዓል ኢጣልያን በይሩትን፡ 
ማለት ኣብቲ ብብዝሒ ኣደታት ናይ ገዛ 
ስራሕ ክሰርሓ ብኮንትራት ብፓስፖርት 
ናይ ኢትዮጵያ ዝተሰደዳሉ ሃገራት 
“ከነራኻኽበለን ንኽእል ኢና” ካብ ዝብል 
ህንዱድ ግምት  “ማሕበር ተወላዶ 
ኤርትራውያን ኢትዮጵያውያን” 
ብዝብል ስም ኣቝሞም፡ ንተቓለስቲ 
ሓርበኛታት ኣደታት ኣብቲ ዘቖምዎ 
“ማሕበራት” ብኣስገዳድ ክጥርነፋ 
ጸቕጥታት ኣኽሪሮሞ። ኮይኑ ግን ኣደታት 
ኤርትራ ጸቕጥታት ጸላኢ ድምብርጽ 
ከይበለንን ከይተዳህላን ነጺገንኦ፡፡ ከም 
መፈራርሒ ክጥቀሙሉ ዝወጠኑ 
ምሕዳስን ዘይምሕዳስን ፓስፖርት ድማ 
ምእንቲ ክቡር ዕላማ ጸኒዐን መኪተናኦ። 

    ድሕሪ ምትእትታው ሕብረት 
ሶቭየት ኣብ ኢትዮጵያ 1978 ወተሃደራዊ 
ሚዛን ሓይሊ ተቐይሩ ስትራተጂካዊ 
ምዝላቕ’ውን እንተኾነ፡ ፈለማ ምሉእ 
ደሞዘን ደሓር ግን 10% ካብ ወርሓዊ 
እቶተን እናኸፈላ፡ ጽኑዕ ምትእስሳረን 
ምስ ሰውራ ክሳብ መወዳእታ ዓወት 

ቀጺለናኦ። 

   ስርዓት ደርጊ ምስ ኣባላት ጸጥታ 
ናይተን ዝመሓዘውኦ ዝነበራ ሃገራት 
ምብራቕ ኤውሮጳ ተሓባቢሩ፡ ነቶም 
ኣብዘን ሃገራት ብማህደረ ትምህርቲ 
ዝተላእኩ ተማሃሮ ኣብቲ ዝካየድ 
ዝነበረ ዓመታዊ ውድባዊ ዋዕላታትን 
ምትእኽኻብ ዜጋታትን (ኣብ  ከተማ 
ቦለኛ) ንከይሳተፉ፡ ብዙሕ ዕንቅፋታት 
ጸቕጥን ይገብር ነይሩ። ይኹን’ምበር 
ንኤርትራዊ ተበላሕነትን ምትዕጽጻፍን  
ኣይዓገቶን። እዞም ተመሃሮ ካብቲ 
ንመንቀሳቐሲን ስንቂን ዝወሃቦም ዝነበረ 
ገንዘብ ቆጢቦም፡ ንሰውራኦም ወርሓዊ 
ክፍሊት ዘዋህለሉዎ ገንዘብ ንምዕራብ 
ኤውሮጳ ክልእኩ ኣብ ዝፍተኑሉ፡ ጥቡቕ 
ምክትታል ይግበረን ሓደጋን የስዕብን ስለ 
ዝነበረ፡ ኣምሳይኡ መስኣሊ ካሜራታት 
ይገዝእሉ ነበሩ። እተን ካሜራታት ድማ፡ 
ኣብ ፈስቲቫላትን ዋዕላታትን ቦለኛ 
ንመሸጣ ወሪደን ከም ዝሽየጣ ይግበር ። 
እቲ ሽያጥ ድማ ናብ ቆፎ ሰውራ ይኣቱ 
ነበረ። 

ቅድሚ ምሉእ ናጽነት ሃገርና ኣብ 
እዋን ሓርነታዊ ቃልሲ ዝነበረ መኸተን 
ጽንዓትን ግንባር ወጻኢ ክጽሕፍ ዝደረኸኒ 
ምኽንያት፡ ነዚ ኣብዚ እንሓልፎን 
እንኸዶን ዘሎና መድርኽ ዘጋጥም ዘሎ 
ተጻብኦታት ምስ ናይ ትማልን ሎሚን 
ብምዝማድ ከም መወክሰን መነጻጸሪን 
ክኾነኒ ካብ ዝብል መበገሲ እዩ። ኣብ 
ዝቕጽል ክፋል ናይዚ ጽሑፍ’ዚ ድማ፡ 
ኣቐርጥው ኣቢለ በብመድረኹ ኣብ 
ገጻት ከፋፊለ ከቕርቦ ክፍትን እየ። 

                    ይቕጽል . . . ይቕጽል . . .

ሎሚ ኣብ ERI-TV
ሰዓት	   መደብ	
12፡00	   ሃገራዊ መዝሙር
12፡02	   መደብ ዕላል ተመክሮ
12፡30	   ዜና (ትግርኛ)
12፡50	   ዜና ስፖርት
12፡55	   መደብ ቡያ
13፡30	   ዜና (ዓረብ)
13፡40	   ወግዓዊ ባህልን ማሰን
15፡00	   ተክ ኢንሳይት
15፡35	   ዶክመንታሪ
16፡10	   ናትራን (1ይ ክፋል)
17፡00	   ዜና (ትግርኛ)
17፡15	   ደርፊ
17፡30	   ዜና (ዓረብ)
17፡45	   ናትራን (2ይ ክፋል)
19፡20	   ፊዮሪና
20፡00	   ዜና (ትግረ)
20፡15	   ፊልም ክብረት 
21፡00	   ዜና (ትግርኛ)
21፡25	   ፊልም ፈንቅል
22፡00	   ዜና (ዓረብ)
22፡10	   መደብ ሳዋ
22፡30	   ዜና (እንግሊዝ)
22፡40	   እትመት

ዓንዶም ግርማይ (ወዲ-ደረስ)ዓንዶም ግርማይ (ወዲ-ደረስ)

ኣብነታዊ ሓረስታይ ሓሰን ሑሴን

 ሓሰን ንደርሁቱ ብስነ-ፍልጠታዊ 
መንገዲ እዩ ዝሕዘን። ኣብ ውሽጢ ቀጽሪ 
መሬት ሕርሻኡ ኣብ ብዙሕ ኵርናዓት 
ዝተዀመረ ድዅዒ ቀልቀል ደርሁ ኢና 
ተዓዚብና። ገለ ክፋሉ ኣብ ግራቱ ዝድኳዕ 
ክኸውን’ዩ፣ ዝተረፈ ድማ፡ ብዝግባእ 
ንምምሕዳሩ ብዙሕ መደባት ኣለዎ። 
ግን ብኸምቲ ዝተዓዘብናዮ ኣብ ከፋት 
ቦታ ንጸሓይን ቊሪን ክቃላዕ ድዩ ዘለዎ፧ 
መልሱ ኣይፋልን ዝብል’ዩ። ካብ ጸሓይን 
ንፋስን መከላኸሊ ኣብ ዘለዎ ቦታ እዩ 
ክተሓዝ ዘለዎ። ብኸመይ ትሕዞ ንዝብል፡ 
ብጨንፈር ሕርሻ ንኡስ ዞባ ዓዲ-ዃላ፡ 
ብዙሕ ኣስተምህሮን ሓሳብን ይወሃቦ’ዩ። 
ካብዚ ዝብገስ፡ ካብ ተጠቃምነት ድዅዒ 
ክላቐቕ ጥራይ ዘይኮነስ፡ ብትሕዝቶኡ 
ምስ ሓመድ ተሓዊሱ ምስተወሃሃደ፡ 
ንመሬት ሕርሻ ዝፈጥረሉ ፍርያምነት 
ኣብ ግምት ኣትዩ፡ ብግቡእ ኣመስሪሑ 
ክሸይጥ እውን ምስ ቤት ጽሕፈት ሕርሻ 
ንኡስ ዞባ ዓዲ-ዃላ ኣብ ምርድዳእ 
በጺሖም ኣለዉ። እዚ ክበሃል እንከሎ፡ 
ድዅዒ ደርሁ ንበይኑ ንመሬት ሕርሻ 
ክትጥቀመሉ ትሕዝቶ ፍርያምነት 

ፍርያት ደርሁ - ሓረስታይ ሓሰን ፍርያት ደርሁ - ሓረስታይ ሓሰን 

ፍርያት ከብቲ - ሓረስታይ ሓሰንፍርያት ከብቲ - ሓረስታይ ሓሰን

ስእሊ፡ ጨንፈር ስእሊ

 
 ሓሰን ሑሴን፡ ካብ ቅድሚ 20 ዓመት 

ጀሚሩ ኣብታ ተወሊዱ ዝዓበየላ ዓዲ 
ድራር ዓይኒ ምምሕዳር ከባቢ ቅስሞ 
ደንጎሎ - ንኡስ ዞባ ዓዲ-ዃላ፡ ምርባሕ 
ናይ ጸባ ከብቲ፡ ደርሆን እንቋቚሖን ሓዊሱ 
ኣብ ንጡፍ ልምዓት መስኖ ወፊሩ ከባቢኡ 
ኣብ ምልዋጥ ብተወፋይነት ዝንቀሳቐስ 
ዘሎ ሓረስታይ’ዩ። ካብ ሓረስቶት ዝተወለደ 
ሓረስታይ ሓሰን፡ ናብ ልምዓት መስኖ 
ቅድሚ ምቁማቱ ኣብ ምንታይ ዓውዲ 
ይነጥፍ ነይሩ፧ ናብ ልምዓት መስኖ ክወፍር 
ዝደረኾ ምኽንያት እንታይ ነይሩ፧ ኣብ 
ስራሕ ልምዓት፡ በብመድረኹ ዘጋጠምዎ 
ብድሆታት እንታይ ይመስሉ ነይሮም፧ 
ጸገማቱ ንምፍታሕ ዝተጠቕመሎም 
ሜላታት፣ ዝኸበደ ገጢሙኒ ዝብሎ 
ብድሆ፧ ዘለዋኦ ከብቲን ደርሁን፣ ዝውንኖ 
ስፍሓት መሬት መስኖ፧ ደረጃ ልምዓት 
መስኖኡ ኣብዚ እዋን ኣብ ከመይ ደረጃ 
ኣሎ፧ … ወዘተ ምስኡ ቃል መሕተት 
ኣካይድና ዝሃበና መልሲ፡ ኣብ መወዳእታ 
ከኣ፡ ሓረስታይ ሓሰን፡ ፍርያቱ ንምስሳን 
ብሞያውያን ሕርሻ ዝወሃቦ መምርሕን 
ምኽርን ኣብ ባይታ ንምትግባሩ ዘካይዶ 
ጻዕሪ፡ ነዚ ኣመልኪቱ ወኪል ጨንፈር ሕርሻ 
ንኡስ ዞባ ዓዲ-ዃላ፡ ኣቶ ኪዳነማርያም ለኣከ 
ዝሃበና ሓበሬታ ተተሓሒዙ ክቐርብ’ዩ 
ሰናይ ንባብ።  

ካልኣይን መወዳእታን ክፋል

ከቃልል’ውን ስለ ዝኽእል፡ ንበይኑ ኣብ 
ክንዲ ዝኸውን፡ ምስ ምንታይ ሓዊስካ 
እንተ ተጠቀምካሉ’ዩ ፍርያምነት ሓመድ 
ዘሰስንን ምህርቲ ሕርሻ ዘኻዕብትን፧ 
ንዝብል ሓሳብ ንምትግባር፡ ደረጃ 
መለክዒታት ዝሓለፎ ኣፍልጦ ዝረኸበ 
ብዘመናዊ ኣገባብ ድዅዒ ናይ ምፍራይ፡ 
ሓሰን ኣብ ቀጻሊ ክትግብሮ መዲብዎ 
ዘሎ ውጥን እዩ። 
  ሓረስታይ ሓሰን ከልምዕ ምስ ተበገሰ፡ 

ንዓዲ ሓቲቱ ከልምዖ ዝተፈቕደሉ 
መሬት ሕርሻ ን4 ሄክታር ርብዒ 
ጐደል ነይሩ። ኣብዚ ተደሪቱ ግን ደው 
ኣይበለን። ወሲኹ ወሳሲኹ ናብ 4.25 
ሄክታር ክብ ኣቢልዎ ይርከብ። መሬት 

ኣብሲልካ ምጥቃም ዝያዳ ምህርቲ ከም 
ዝህብ ዝኣምን ሓሰን፡ ንትሕዝቶ ሓመድ 
ሕርሻኡ፡ በብግዜኡ እናሃብተሞ ይኸይድ 
ኣሎ። ብዘይካ’ዚ፡ ግራት ውልቀ ሓረስቶት 
ብብላዕ ይኹን ክራይ ዝሓዞ 12 ሄክታር 
መሬት’ኳ እንተ ነበሮ፡ ኣብዚ እዋን’ዚ ናብ 
ዝተፈቕደሉ መሬት ጥራይ ብምትኳር 
የልምዕ ምህላዉ’ዩ ዝዛረብ።         
 ሓሰን ጀርዲን ክጅምር እንከሎ፡ 

ክረምቲ ስለ ዝነበረ ጸገም ናይ ማይ 
ኣይነበሮን። ኣብ ዝተረፉ ወቕቲታት 
ዝናብ ትጽበየሎም ኣይኮኑን። ኣብ ከምዚ 
ጀርዲን ክትሓስብ እንከለኻ፡ ኣኺሉ 
ዝተርፍ ማይ የድልየካ። እንተኾነ ሓሰን 
ነዚ ዘገልግል ኣብ ከባቢኡ ምንጪ ማይ 

ስለ ዘይነበሮ፡ ብመንግስቲ ከባዝሖ ዝተዋህቦ 
ዝዘርኦ 20 ኵንታል ድንሽ፡ እታ ዝጸሓራ 
ዒላ ዝኣክል ማይ ክትምግቦ ዓቕሚ ስለ 
ዝጐደላን ኣብ መወዳእታኡ’ውን ስለ 
ዝጠለመቶን፡ ሰሙናዊ 7 ቪያጆ ቦጥ 
ማይ ካብ ዲጋ ሰሞሞ እናጓረተ ፍረ ክሳብ 
ዝህብ ብምስታይ ተቓሊሱ።  
 ሓረስታይ ሓሰን፡ ብዝናብ ክረምቲን 

ብልምዓት መስኖን - ብኽልቲኡ ኣገባብ 
ተጠቒሙ’ዩ ልምዓታዊ ንጥፈታቱ 
ዘሰላስል። ዝሰፍሐ ኣብ ከረምቲ ዝዘርኦም፡ 
ሓሰሮም ንመግቢ እንስሳታት ዘገልግሉ፡ 
ጣፍን ካልኦት ኣዝርእቲን ይዘርእ። ኣብ 
ግዜ ሓጋይ ድማ፡ ንሓምላይ መግቢ 
እንስሳ (ከብቲን ደርሁን) ዘገልግል፡ ኣብ 

ፈተነ እትርከብ ጠሓኒት ሳዕሪ ማሽን’ውን 
ገዚኡ ስለ ዘሎ፡ ኣልፋ-ኣልፋ ከምኡ ድማ 
ንኽልተ ዕላማ (ንምህርቲ እኽሊን ቃንጫ 
መግቢ እንስሳን) ዓሊሙ ዕፉን ይዘርእ። 
ሳዕሪ ኣልፋ-ኣልፋ፡ ደርሁ ክምገባኦ ጽቡቕ 
ምዃኑ’ዩ ዝግለጽ። ብሓደ ወገን ንመግበን 
የገልግል፡ በቲ ኻልእ እቲ ዝፈሪ እንቋቚሖ 
ብትሕዝቶኡ ምሩጽ ይገብሮ። 
 እቲ ሓሰን ዘልምዖ ዘሎ ከባቢ፡ ትሕዝቶ 

ትሕተ-ባይታኣዊ ማዩ ክሳብ ክንድ’ቲ 
ዘተኣማምን ህጡር ክበሃል ኣይከኣልን። 
ሓሰን ንልምዓቱ ዝምግባ ቅድሚ ሕጂ 
4 ዒላታት’ኳ እንተ ነበራኦ፡ ነተን ክልተ 
ውሕጅ ስለ ዝደፈነሉ፡ ኣብዚ እዋን 
በተን ዝተረፋ ክልተ ዒላ’ዩ ልምዓታዊ 
ንጥፈታቱ ዘካይድ ዘሎ።  
 ትካል ልምዓትን ምርባሕ ደርሆን 

እንቋቚሖን ሓረስታይ ሓሰን፡ ኣብ 
ነበርቲ ናይቲ ከባቢ ሽቕለት ስራሕ ከም 
ዝፈጠረ ዘርኢ፡ ዝበዝሓ ደቀንስትዮ ዝኾና 
ብርክት ዝበላ ሰራሕተኛታት ተዓዚብና። 
ብመሰረት ሓበሬታ ኣቶ ሓሰን ድማ፡ 15 
ብቐዋምነት ዝሰርሓ ሰራሕተኛታት 
ደቀንስትዮ ክህልዋኦ እንከለዋ፡ ኣብ ወቕቲ 
ክረምቲ ግዜ ማሕረሰን፡ ኣብ ቀውዒ ድማ 
ኣዝርእቲ ምስ ተኣከበ፡ ስራሕ ደልየን 
ዝሓትታ ብዙሓት እየን። ኣብ ከምዚ 

ኵነታት ቊጽሪ ሰራሕተኛታቱ ክብን 
ለጠቕን ዝረኣየሉ እዩ። ከም መደቡን እሞ 
ድማ ከምቲ ንሱ ዝሓስቦ ኣብ ዝኾነሉ 
ግዜ፡ ትካሉ ብዘይ ምቁራጽ ዓመት ምሉእ 
ከምዝሰርሕ ምግባር’ዩ። ኣብ ናይ ደርሁ፡ 
ከብቲ፡ ምድላው ኮምፖስት ወዘተ. ዕማም 
ዝሳተፉ ካብ 50 ክሳብ 60 ዓያዪ ጉልበት 
ከድልዮ ምዃኑ ድማ ኣረዲኡ።                

ቀጠልያ መግቢ እንስሳ - ሓረስታይ ሓሰን

ቃል ምስክርነት ኣቶ ኪዳነማርያም ለኣከ ወኪል 
ጨንፈር ሚኒስትሪ ሕርሻ ንኡስ ዞባ ዓዲ-ዃላ 

 ኣብ ስራሕ ሕርሻ ካብ ዝምደብ 16 ዓመተይ 
ኮይኑ ኣሎ። ሓሰን ኣብነታዊ ሓረስታይ’ዩ። 
ንሓረስታይ ሓሰን ኣብነታዊ ከብልዎ ዝኽእሉ 
ረቛሒታት ብዙሓት’ዮም። ሓደ ካብኦም፡ ጉልበቱ 
ሓዊሱ ዝሰርሕ፡ ጥሙር ኣገባብ ማሕረስ ዝጥቀም 
ጻዕራም ሓረስታይ’ዩ። ጥሙር ሕርሻ ኣብ ኩሉ 
እተካይዶ ንጥፈታት ረብሓታቱ ብዙሕ’ዩ። ሓሰን 
እንቋቚሖ ዝወልዳ ቀልቀለን ንብሉጽ ድዅዒ 
ዝምረጽ፡ ድኹዐን ተጠቒምካ ቀለበን ኣልፋ-ኣልፋ 
ብምልማዕ መግበን ዝኸትታ ደርሁ ኣለዋኦ።   
 ሓረስታይ ሓሰን፡ ኣብ ምሕደራ መሬት ዘለዎ 

መረዳእታን ኣመለኻኽታን ዕቱብ እዩ፣ ምኽሪ 
ሞያውያን ብጽሞና ሰሚዑ ዘተግበር ሓረስታይ ድማ’ዩ። ስለዚ ኣብ ምሕደራ መሬት ጽፉፍ 
ኣገባብ እዩ ዝኽተል። 
  ሕርሻ ተመኵሮ እዩ። ልዕል’ቲ ብሕርሻ ተማሂሩ ኣብ ስራሕ ዝተመደበ ሰብ፡ ኣብ ባይታ 

ዝምኰር ድማ፡ ሓረስታይ’ዩ። ብቐለም ዝፈልጦ ወይ ኣብ ወረቐት ዝፈልጦ እቲ ዝተማህረ ክኢላ 
ክኸውን እንከሎ፡ ሓረስታይ ግን፡ ኣብ ባይታ ብግብሪ ስለ ዝፈልጦ፡ ተክኒካዊ ገዲፍካ፡ ብኣፍልጦን 
ተመኵሮን ዝጐድሎ የብሉን። እዚ ድማ ንሓረስታይ ሓሰን ካብቶም ብግብራዊ ተመኵሮ 
ዝበሰሉ ሓረስቶት ንኡስ ዞባ ዓዲ-ዃላ ሓደ ይገብሮ። ኣብ መስርሕ፡ ጸገማት ምስ ግዜ ብዓቕሊ 
ዝፍታሕ’ዩ። ብዓቕሊ ዝፍታሕ ምዃኑ ኣሚንካ፡ ብዘለካ ስንኻ ነኺስካ ንቕድሚት ምስጓም’ዩ።  
 ምስ ኣብ ተመሳሳሊ ዓውዲ ዝነጥፉ ካልኦት ሓረስቶት ብምንጽጻር፡ ሓሰን ኣብ ስራሕ ዘርእዮ 

ጌጋታት ይሰኣን ማለት ኣይኮነን። ሰብ ኣለ ዝኾነ። ንሱ እንታይ’ዩ፡ ሓረስታይ መጀመርታ 
ድሌታት ጥራይ ሓዊሱ ከብገስ ይኽእል’ዩ። ንኣብነት፡ ሓሰን ደርሁ ከእቱ እንከሎ፡ ዘድልየን 
መጠን ሙቐትን ዘድልየን ኣገባብ ኣልያን ወዘተ ካብ ሞያውያን ሕርሻ ብምውሳድ፡ ንእሽቶ 
ተመክሮኡ ወሲኹ ምሉእ ክኸውን ይኽእል’ዩ። ኣብዚ መዳይ ብዛዕባ ምሕደራ ድዅዒ ከም 
ኣብነት ምስ እንወስድ፡ ድዅዒ ደርሆ ይዅን ካልኦት እንስሳታት፡ ንንፋስን ጸሓይን ዝቃላዕ 
ክኸውን የብሉን። ኣብ መሬት ልምዓት ሓሰን ግን፡ ንንፋስን ጸሓይን ተቓሊዑ ኢና ተዓዚብና። 
ሓረስታይ ሓሰን ድማ ኣብዚ መዳይ’ዚ ጌጋ ከም ዝጸንሖን ዘለዎን ክንርዳእ ክኢልና።      
  ኣብ ክንድኡ ኣብ ትሕቲ ጽላል ዓቢ ጒድጓድ ከዳልወሉ ነይሩዎ። ካብኡ ተረፍ መግቢ 

ናይተን ደርሁ ድዩ፣ ተረፍ ከብቲ ዝምገባኦ ሓሰር፡ ኩሉ ብሓደ ኣኪብካ ማይ እናረብረብካ፡ 
ስነ-ፍልጠታዊ ኣገባብ’ውን ስለ ዘለዎ፡ ንዕኡ ተጠቒምካ ብምፍራይ፡ ናብ ሓረስቶት ምሻጥ ኮነ 
ምዕዳል፡ ብትሕዝቶኡ ዝበለጸን ኣኽሳብን ይኸውን። ኣይኮነን ግን፡ ኣብዚ እዋን ዝጥቀመሉ ዘሎ 
ኣገባብ ኣተሓሕዛ ድዅዒ፡ ብዘለዎ ናብ ሕርሻ ክትጥቀመሉ ምስቲ ዝቕበሎ ሓመድ ክራጸም 
ስለ ዝኽእክል፡ ውጽኢት መስርሑ ኣብ ሓመድ ክፍጸም እንከሎ፡ ሙቐት ይፍጠር። ከም 
ሳዕቤኑ ንዘራእቲ ጐድናዊ ሳዕቤን የስዕበሎም። ብኣንጻር’ዚ፡ ግቡእ መስርሕ ሓሊፉዎ ኣብ መዓላ 
ክውዕል እንከሎ ግን፡ ቅልስ ድዅዒ ኣብቲ ጉድጓድ ተወዲኡ ስለ ዝኸይድ፡ ቀጥታ እታ ተኽሊ 
እያ ትጥቀመሉ። 
   ኣብ ከምዚ መዳይ፡ ሓረስታይ ሓሰን ከም ሓሳብ ክሰርሓሉ ዝሓስቦ ዘሎ ምምስራሕን 

ምፍራይን ድዅዒ፡ ግደ ሚኒስትሪ ሕርሻ ወትሩ ኣብ ጐድኑ ምህላዉ’ዩ ዘረጋግጽ። ኣብቲ 
ኣገባብ እንታይን ምስ ምንታይን ሓዊስካ ክንደይ የፍሪ፧ ንዕኡ ዘገልግለካ ክንደይ ዓይነት ጉድጓድ 
ከዳሉ ኣለዎ፧ ቀልቀል ደርሆ ካብ ቀልቀል ኩሎም ዓይነት እንስሳታት ዝበለጸ ካብ 23 ክሳብ 27 
ሚእታዊት ናይትሮጂን ትሕዝቶ ዘለዎ፡ ጋዝ ናይትሮጂን ድማ ንኣትክልቲ እቲ ዝበለጸ ድዅዒ 
ምዃኑ፣ እዚ ዝኾነሉ ምኽንያት ደርሆ፡ ቀልቀላን ሽንታን ብሓደ ስለ ዝኾነ ምዃኑ ዝኣክል 
ፍልጠትን መረዳእታን ድሮ ኣዋህሊሉ ዘሎ ሓረስታይ’ዩ።     
  ሓሰን፡ ድዅዒ ናይ ምፍራይ ሓሳቡ ከተግብር ኩሉ’ቲ ንምምስራሑ ዘገልግል ጥረ-ነገር 

ምስኡ ኣሎ። ቀልቀል ደርሁ፡ ተረፍ ምህርቲን መግቢ ከብቲን ወዘተ፡ እዚ ኣብ ከባቢኡ ኣሎ። 
ካልእ ዘድልዮ ነገር የብሉን። ዝተርፎ ምብጋስ ኮይኑ፡ ነዞም ዝተጠቕሱ ጥረ-ነገራት ሓዊሱ፡ ማይ 
እናረብረብካን እናገማጠልካን ኣድካሚ ብዘይ ኮነ ሓድሽ ኣገባብ ተጠቒሙ፡ ከፍሪ ምኽኣል’ዩ። 
  ምስ ዘይከፍእ ድኽመታቱ፡ ሓሰን ብቑዕን ኣብነታውን ሓረስታይ ንኡስ ዞባና እዩ። ኩሎም 

ከም ናቱ ድሌትን ራእን ዘለዎም ሓረስቶት ናብኡ መጺኦም ተመኵሮ ክቐስሙ፣ ሓሰን ከኣ 
ብዘይ ዝኾነ ተጉላባነት ምስ ከምኡ ሓረስቶት ተመኵሮኡ ንምክፋል ክላዘብን ክመኻኸርን 
ግቡኡ ምዃኑ ዝፈልጥ ሓረስታይ’ዩ። ኣብ መወዳእታ፡ ሓሰንን ካልኦት ከምኡ ሓረስቶትን፡ ከም 
ማሕበር ተጠርኒፎም ክጐዓዙ’ዩ ዕላማን ድሌትን ሚኒስትሪ ሕርሻ።  
  ኣብ ንኡስ ዞባ ዓዲ ዃላ ኣብዚ እዋን’ዚ፡ ኣብ ልምዓት ኣሕምልቲን ፍረታትን ዝነጥፉ 205 

ምዝጉባት ኣልማዕቲ ኣለዉ።



ሓዳስ   ኤርትራ

ሎሚሎሚ
ካልኣይ እግሪ ርብዒ ፍጻመ ሊግ ካልኣይ እግሪ ርብዒ ፍጻመ ሊግ 

ኤውሮጳ  ኤውሮጳ  
ሰልታ ቪጎ - ፍራይበርግ 7፡45 ሰልታ ቪጎ - ፍራይበርግ 7፡45 

ድ.ቀድ.ቀ
ሪያል በቲስ - ብራጋ 10፡00 ድ.ቀሪያል በቲስ - ብራጋ 10፡00 ድ.ቀ
ኖቲንግሃም - ፖርቶ 10፡00 ድ.ቀኖቲንግሃም - ፖርቶ 10፡00 ድ.ቀ
ኣስቶን ቪላ - ቦሎኛ 10፡00 ድ.ቀኣስቶን ቪላ - ቦሎኛ 10፡00 ድ.ቀ

ዓላሚ ሊቨርፑል ኣርነ ስሎት፡ ሰሉስ ምሸት ንፒኤስጂ ዓዲሞም ኣብ ዘካየዱዎ ናይ ሻምፕዮንስ 
ሊግ ጸወታ፡ ንኣሌክሳንደር ኢሳቕ ካብ ፈለማ ብምስላፉ፡ ከም ዝተጣልዐ ተገሊጹ።
  ኤርትራዊ ሽወደናዊ ኣጥቃዓይ ኣሌክሳንደር ኢሳቕ፡ ዝሓለፈ ዓመት ወርሒ ታሕሳስ፡ 

ንቶተንሃም ኣብ ዝሰዓሩሉ ናይ ፕሪመር ሊግ ጸወታ፡ ኣብ ጸጋመይቲ እግሩ ከቢድ ማህረምቲ 
ከምዘጋጠሞ ይዝከር። ድሕሪ ዝገበሮ መጥባሕቲ ሓውዩ ኣብዛ ወርሒ ናብ ጸወታ ድሕሪ 
ምምላሱ ከኣ፡ ሰሉስ ምሸት፡ ኣብ ወሳኒ ጸወታ ካብ ፈለማ ተሰሊፉ። ንሓደ እብረ (45 ደቓይቕ 
ጥራይ) ብቑዕ ምህላዉ ከኣ፡ ስሎት ቅድሚ ጸወታ ገሊጹ ነይሩ።  
  ይዅን እምበር፡ ኢሳቕ፡ ኣብተን ዕድል ዝረኸበለን ቀዳሞት 45 ደቓይቕ፡ ዝጥቀስ ኣበርክቶ 

ከይገበረ፡ ድሕሪ ዕረፍቲ ብኮዲ ጋክፖ ተቐይሩ ወጺኡ። ሓሙሽተ ግዜ ጥራይ ድማ’ዩ፡ 
ኵዕሶ ተንኪፉ። ኢሳቕ፡ ክልተ ግዜ ንሸቶ ቀሪቡ ምንባሩ ዝገለጾ ስሎት ከኣ፡ “ድሉው እዩ 
ነይሩ፣ ድሉው የለን ኢለ እንተዘይሓስብ ነይረ፡ ኣይመሰለፍክዎን” ክብል ንውሳነኡ መከላኸሊ 
ኣቕሪቡ። 
  እንተኾነ፡ ውሳነ 

ስሎት ሕቶ ኣለዓዒሉ፣ 
ብፍላይ ድሕር’ቲ 
ጋክፖን ሳላሕን 
ተቐይሮም ምስ 
ኣተዉ፡ ንመስመር 
ምክልኻል ፒኤስጂ 
ዝፈጠሩሉ ጸቕጥን 
ፍርሕን። 
  “ካብ ፈለማ 

ዝተሰለፈ መስመር መጥቃዕቲ ትርጉም ኣይነበሮን። ኢሳቕ፡ ካብ ፈለማ ክኣቱ ኣይነበሮን።” 
ዝበለ ጁሌን ላውረንስ፡ ስሎት፡ ኣብ ቀዳማይ እግሩ ዝገበሮ ጌጋ ከምዝደገሞ ገሊጹ። 
  ናይ ቅድም ተጻዋታይ ሊቨርፑል ስተፈን ዋርኖክ ከኣ፡ “ብዛዕብ ኢሳቕ እንታይ ከምዝብል 

ኣይፈልጥን እየ። ዝሓለፈ ቀዳም ኣንጻር ፉልሃም ተዓዚበዮ ሕማቕ ነይሩ። ሰሉስ ምሸት ከኣ፡ 
ብፍጹም ኣይነበረን። ኣንጻር ተኸላኻሊ ፒኤስጂ ማርኪንዮስ ኣካላዊ ምትንኻፍ ክህልዎ 
ኣይደለየን። ጋክፖ፡ ኣብ ሓሙሽተ ደቓይቕ ልዕሊ’ቲ ኢሳቕ፡ ኣብ ምሉእ ቀዳማይ እብረ ዝገበሮ 
ሰሪሑ። ብፍጹም ብቑዕ (Fit) የለን። እዚ ከኣ፡ ሰሪ ዘጋጠሞ ማህረምቲ ኣንጻር ቶተንሃምን ኣብ 
ቅድመ ወቕቲ (Pre-season) ምዕራፉን እዩ ናብ ቁመናኡ ክምለስ ተጸጊሙ ዘሎ።” ኢሉ።
  ኢሳቕ፡ ዝሓለፈ ክረምቲ ድሕሪ ክንደይ ላዕሊን ታሕቲን፡ ክብረ-ወሰን ምስጋግር ተጻወትቲ 

ዓዲ እንግሊዝ ብዝሰበረ መስርሕ፡ ካብ ኒውካስል ናብ ሊቨርፑል ብኣስታት 125 ሚልዮን 
ፓውንድ ምጽምባሩ ይዝከር። ነታ ናይ ዓሚ ሻምፕዮን ፕሪመር ሊግ ዝነበረት ክለብ’ውን ዓቢ 
ሓገዝ ክገብረላ፡ ልዑል ትጽቢት ተነቢሩሉ ነይሩ።
  እንተኾነ፡ “ኣዴኻ ከምዝለኣኸትካ ዘይኮነ . . . “ ከም ዝበሃል፡ ዛጊት ከም ዝተገመቶ ኣበርክቶ 

ይገብር የለን። 
  ኣብ ቀዳማይ እግሪ ኣብ ፈረንሳ ብፒኤስጂ 2ብ0 ተሳዒራ ዝነበረት ሊቨርፑል፡ ሰሉስ 

ምሸት’ውን ኣብ ሜዳኣ ብተመሳሳሊ ውጽኢት ተሳዒራ፡ ብድምር ውጽኢት 4ብ0 ተሳዒራ፡ 
ካብ ርብዒ ፍጻመ ተገሊፋ ኣላ። ሎሚ ዓመት ዝኾነት ዋንጫ ከይዓተረት ክትዛዝም ምዃና 
ዘረጋገጸት እዛ ጋንታ፡ ንዓመታ ኣብ ሻምፕዮንስ ሊግ ዘሳትፋ ደረጃ ንምሓዝ፡ ምሉእ ኣድህቦኣ 
ኣብ ፕሪመር ሊግ ክትገብር ተቐሲባ ኣላ። ብ52 ነጥቢ ሓሙሸይቲ ተሰሪዓ ዘላ ሊቨርፑል፡ 
ሰንበት ናብ ቀንዲ መተሃላልኽታ ኤቨርተን ተጓዒዛ፡ ‘መርሲሳይድ ደርቢ’ ተባሂሉ ዝጽዋዕ በዳሂ 
ጸወታ ይጽበያ።

ብጨንፈር ሚኒስትሪ ትምህርቲ ዞባ ማእከል ዝተወደበ ውድድራት ኵዕሶ እግሪ፡ ኢድ፡ 
መርበብን ሰኪዐትን ናይ መባእታ፡ ማእከላይን ካልኣይን ደረጃ ናይ ክልቲኡ ጾታ ክካየድ’ዩ።
  እዚ “ስፖርታዊ ንጥፈታት ተመሃሮ፡ ደፋኢ ሓይሊ መቐይሮ’ ኣብ ትሕቲ ዝብል ቴማ 

ሎሚ ሓሙስ ዝጅመር ውድድር፡ ንተኸታታሊ ሰለስተ መዓልታት ኣብ ሜዳ ካልኣይ 
ደረጃ ቤት ትምህርቲ ቀይሕ ባሕሪ ኣብ ሰዓታት ቅድሚ ቀትሪ እዩ ክሰላሰል።
  ኣብ ሰለስተኡ ደረጃታት ከኣ፡ ናብ ናይ ዋንጫን ደረጃን ዝሓለፋ ኣብያተ ትምህርቲ 

ክጻወታ እየን።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 35 ዓመት ቁ.195 16 ሚያዝያ 2026 - ገጽ 11

ዞባ ማእከል - ውድድር ቅነ ስፖርት ዞባ ማእከል - ውድድር ቅነ ስፖርት 
ኣብያተ ትምህርቲ ክካየድ’ዩኣብያተ ትምህርቲ ክካየድ’ዩ

ፈደረሽን ቼስ ኤርትራ ናውቲ ስፖርት ብሓገዝ ረኺቡፈደረሽን ቼስ ኤርትራ ናውቲ ስፖርት ብሓገዝ ረኺቡ
ሃገራዊ ፈደረሽን ቼስ ኤርትራ፡ ኣብ 

ምምዕባል ንጥፈታት ናይቲ ዓውዲ ዝውዕል 
ሓደ ሚእቲ ናይ ቼስ ቦርድ ብሓገዝ ረኺቡ። 
 እዚ ናውቲ፡ ብማሕበረ ኮም ኤርትራውያን 

ነበርቲ ካምፓላ (ኡጋንዳን) ዝተበርከተ እዩ። 
ኣብቲ ኣብ ቤት ጽሕፈት ኮሚሽን ባህልን 
ስፖርትን ኤርትራ ዝተኻየደ ናይ ምርኽኻብ 
ኣጋጣሚ፡ ዋና ጸሓፊ ናይቲ ፈደረሽን ኣቶ 
ዓብደላ መሓመድ ኣብ ዝሃቦ ሓበሬታ፡ 
እቲ ናውቲ ሃገራዊ ውድድራት ከምኡ’ውን 
ውድድራት መንእሰያትን ኣብያተ ትምህርትን 
ንምሕያል ሓጋዚ ተራ ከምዝህልዎ ገሊጹ። 
 ብማሕበረኮም ኤርትራውያን ኡጋንዳ 

ዝተወስደ ተበግሶ ብካልኦት ግዱሳት ክሰዓብ 
ለበዋኡ’ውን ዘመሓላለፈ ኣቶ ዓብደላ፡ 
ነቲ ንብረት ኣብ ምግዕዓዝ ቤ/ጽ ኤምባሲ 
ኤርትራ ኣብ ኡጋንዳን መንገዲ ኣየር ታርኮን 
ንዝገበርዎ ምድግጋፍ ብስም ፈደረሽን ቼስ 
ኤርትራ ምስጋንኡ ምቕራቡ፡ ህዝባዊ ርክባት 
ኮሚሽን ባህልን ስፖርት ሓቢሩ።

ስሎት፡ ንኢሳቕ ብምስላፉ ተነቒፉስሎት፡ ንኢሳቕ ብምስላፉ ተነቒፉ

ኢሳቕ፡ ኵዕሶ ዝተንከፈለን ሓሙሽተ ቦታታትኢሳቕ፡ ኵዕሶ ዝተንከፈለን ሓሙሽተ ቦታታት

ኢኪቲከ፡ ካብ ዋንጫ ዓለም ወጻኢ ኮይኑኢኪቲከ፡ ካብ ዋንጫ ዓለም ወጻኢ ኮይኑ
ሁጎ ኢኪቲከ፡ ሰሉስ ምሸት ኣብ ጸወታ 

ሻምፕዮንስ ሊግ ዘጋጠሞ ማህረምቲ፡ ካብ 
ዋንጫ ዓለም 2026 ዝኣልዮ ምዃኑ 
ተሓቢሩ። 
  እዚ ተጻዋታይ ክለብ ሊቨርፑል፡ ኣብቲ 

ብፒኤስጂ ዝተሰዓሩሉ ጸወታ እዩ፡ ኣብ መበል 
22 ደቒቕ ማህረምቲ ገጢምዎ፣ እናነብዐ 
ብባሬላ ተጸይሩ ክወጽእ ድማ ተቐሲቡ። 
ኢኪቲከ፡ ድሕሪ’ቲ ትማሊ ረቡዕ ዝተገብረሉ 
መርመራ፡ ኣብ ታሕተዋይ ክፋል የማነይቲ 
እግሩ፡ መብተኽቲ ጅማት ኣጋጢምዎ 
ጸኒሑ። ሰሪ’ዚ ከኣ፡ ካብ ትሽዓተ ክሳብ 12 
ኣዋርሕ ካብ ጸወታ ክርሕቕ ይግመት። 
ብዓቢኡ ከኣ፡ ኣብ ዋንጫ ዓለም 2026 ንሃገሩ 
ፈረንሳ ኣይክውክላን እዩ። 
  እዚ ወዲ 23 ዓመት ኣጥቃዓይ፡ ዝሓለፈ 

ዓመት ወርሒ መስከረም ቀዳማይ ጻውዒት 
ሃገሩ ፈረንሳ ድሕሪ ምርካቡ፡ ኣብ ዋንጫ 

ዓለም ኣካል ናይዛ ጋንታ 
ክኸውን ተገሚቱ ነይሩ። 
ዕድል ኣይገበረን ግና፡ 
ቀዳማይ ናብ ዋንጫ ዓለም 
ስታፌኡ ብሰሪ ማህረምቲ 
ተገቲኡ ኣሎ። 
  ኢኪቲከ፡ ዝሓለፈ 

ክረምቲ ካብ ኢንትራክት 
ፍራንክፈርት ብ79 ሚልዮን 
ፓውንድ ናብ ሊቨርፑል 
ምጽምባሩ ይዝከር። ኣብዚ 
ጽንኩር እዋን ናይ ሊቨርፑል 
ከኣ፡ ሓደ ካብቶም ጸብለል 
ዝበለ ቁመና ዘርኣዩ ኮይኑ፡ 
ኣብ ኩሉ ውድድራት ኣብ 
45 ግጥማት 17 ሸቶታት 
ኣመዝጊቡ። ሽዱሽተ ናይ 
ሸቶ ዕድላት’ውን ሃንዲሱ።

ሲሞነ፡ ንባርሴሎና ደጋጊሙ ሲሞነ፡ ንባርሴሎና ደጋጊሙ 
ዝገለፈ ኣሰልጣኒዝገለፈ ኣሰልጣኒ

ዓላሚ ኣትለቲኮ ማድሪድ - ዲየጎ ሲሞነ፡ ንባርሴሎና ኣብ ሻምፕዮንስ ሊግ ሰለስተ ግዜ ዝገለፋ 
ቀዳማይ ኣሰልጣኒ ኮይኑ።
  ኣትለቲኮ፡ ኣብቲ ሰሉስ ምሸት ንባርሴሎና ዓዲማ ዘካየደቶ ናይ ካልኣይ እግሪ ጸወታ ርብዒ 

ፍጻመ፡ 2ብ1 እያ ተሳዒራ። ኣብ ቀዳማይ እግሪ  ኣብ ሜዳ ባርሳ 2ብ0 ተዓዊታ ብምንባራ ግና፡ 
ብድምር ክልተ እግሪ 3ብ2 ስዒራ፡ ናብ ፍርቂ ፍጻመ ሓሊፋ ኣላ።
  ኣትለቲኮ፡ ብመሪሕነት ሲሞነ፡ ኣብዚ ውድድር ኣብ 2013-14 ከምኡ’ውን 2015-16፡ 

ብተመሳሳሊ ንባርሴሎና ካብ ርብዒ ፍጻመ ገሊፋታ እያ።
  በዚ ድማ፡ እዚ ኣርጀንቲናዊ ዓላሚኣ፡ ነዛ ጋንታ ሰለስተ ግዜ ዝገለፋ ቀዳማይ ዓላሚ ክኸውን 

በቒዑ። ሲሞነ፡ ኣቐዲሙ ክልተ ግዜ ዝገለፋ ብምዃን፡ ምስ ሆዝየ ሞሪኖ ተደሪቡ ጸኒሑ።
  ጋዜጣ ትማሊ ምሸት ኣብ ሕትመት እንከላ ካብ ዝተጻወታ ኣርሰናልን ስፖርቲንን ዝሓለፈት፡ 

ኣብ ፍርቂ ፍጻመ ንኣትለቲኮ ማድሪድ ክትፋለማ እያ።

መደብ ጸወታመደብ ጸወታ

ሄንሪ፡ ንያማል ምስ ሮናልዶ . . .ሄንሪ፡ ንያማል ምስ ሮናልዶ . . .
ቴሪ ሄንሪ፡ ንተጻዋታይ ባርሴሎና ላሚን ያማል 

ብምውዳስ፡ ዘለዎ ድፍረት ምስቲ ክሪስቲያኖ 
ሮናልዶ ኣብ ግዜ ንእስነቱ ዘርእዮ ዝነበረ 
ኣወዳዲሩዎ።
  ያማል፡ ወላ’ኳ ኣብ ቀዳማይ እግሪ ብኣትለቲኮ 

ማድሪድ 2ብ0 እንተተሳዕሩ፡ ገና ጸወታ 
ከምዘይተወድአ እዩ፡ ቅድሚ ናይ ካልኣይ እግሪ 
ግጥም ገሊጹ ነይሩ። ኣብ ራብዐይቲ ደቒቕ 
ብዘቑጸራ ሸቶ ከኣ፡ ክንዮ ዘረባ ብግብሪ ኣርእዩ 
ነይሩ። ባርሳ፡ ጸኒሓ ብፌራን ቶረስ ካልአይቲ 
ሸቶ ወሲኻ’ውን፡ ተመዓራርያ ነይራ። ኣትለቲኮ፡ 
ሓንቲ ሸቶ ካብ ኣደሞላ ሉክማን ብምርካባ ግና፡ 
ብድምር ክልተ እግሪ 3ብ2 ተዓዊታ፡ ንባርሳ 
ኣልያ ናብ ዝቕጽል መድረኽ ሓሊፋ ኣላ። 
  እዚ ይዅን እምበር፡ ወዲ 18 ዓመት 

“ተሰሪቕና ኢና”“ተሰሪቕና ኢና” ራፊንያ ራፊንያ

ኣብ ናይ ተሃድሶ ግዜ ዝርከብ ኣጥቃዓይ 
ባርሴሎና - ራፊንያ፡ ድሕሪ’ቲ ብኣትለቲኮ 
ማድሪድ ካብ ሻምፕዮንስ ሊግ ምእላዮም፡ 
“ተሰሪቕና ኢና” ክብል ኣማሪሩ ተዛሪቡ።
  ንሱ፡ “እዛ ጸወታ ተሰሪቕና ኢና። እዚኣ ጥራይ 

ዘይኮነት’ውን፡ ቀዳመይቲ ጸወታ ብተመሳሳሊ። 
ውሳነ ዳያኑ ኣዝዩ ሕማቕ ነይሩ። ዳኛ ንዝበደሉ 
ተጻወትቲ ኣትለቲኮ ሓንቲ ብጫ ካርድ’ውን 
ኣይሃበን። ስለምንታይ እዮም ባርሴሎና ክትዕወት 
ዝፈርሑ ክርደኣኒ ኣይከኣለን።” ኢሉ።

ያማል ዘርኣዮ ብሉጽ ብቕዓት፡ ብናይ ቅድም 
ተጻዋታይ ባርሴሎና ሄንሪ ዓቢ ናእዳ ረኺቡ። 
ንሱ፡ “ሮናልዶ፡ ኣብቲ ናይ ፈለማ ናይ ጸወታ 
ግዜኡ፡ ኣብ ቃለ መሕትት ብትብዓት ይዛረብን 
ኣብ ሜዳ የርኢን ነይሩ። ያማል ከኣ፡ ከምኡ 
እዩ ዝገብር ዘሎ። ንባርሴሎና፡ ንበይኑ ክስከማ 
ከምዝኽእል ገሊጹ ነይሩ። ኣብ ራብዐይቲ 
ደቒቕ ከኣ፡ ሸቶ ኣመዝጊቡ። ልዕሊ ኩሉ 
ዝመሰጠኒ ከኣ፡ ፍርሒ ዘይብሉ ምዃኑ እዩ። 
ኣብዚ ንኡስ ዕድመ ብርእሰ ተኣማንነት፡ 
ብፈጠራዊ ብስለትን እዩ ዝጻወት። ኣይሕባእን 
እዩ፣ ኵዕሶ እዩ ክሕዝ ዝደሊ። ነገራት ኣዝዮም 
ኣገደስቲ ኣብ ዝኾኑሉ ከኣ፡ ይፍጽሞም። እዚ 
ከኣ እዩ ናይ ሓደ ፍሉይ ተጻዋታይ ምልክት።” 
ክብል ወዲስዎ።

 ኣብቲ ጸወታ፡ ሓላዊ ልዳት ኣትለቲኮ ማድሪድ 
- ክዋን ሙሶ፡ ንተጻዋታይ ባርሴሎና ፈርሚን 
ሎፐዝ ክሳብ ዝደሚ ብእግሩ ገጹ ሃሪምዎ ክንሱ፡ 
ዝኾነ ስጉምቲ ኣይተወስደሉን፣ ተጻወትቲ ባርሳ 
ፍጹም ቅላዕ ዘይተዋህበቶም’ውን ኣዕገርጊሮም 
እዮም።
  እታ ፍጻመ፡ ፍጹም ቅላዕ ተውህብ 

ከምዘይነበረት ዝገለጸ ሙሶ ግና፡ ኣብ ክልተኡ 
እግሪ ብፍትሓዊ መገዲ ከምዝተዓወቱ 
ብምግላጽ፡ ንራፊንያ መሊሱሉ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ብድሆ፡ ከባቢ ሽዳ፡ (ጥቓ ኢንሹራንስ ነበር) 123355

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ኢራን፡ ኣመሪካ ክርደና መራኽብ ደው ከተብል ኣተሓሳሲባ
ኣመሪካ፡ ዕግታ መራኽብ ኣብ መጻብቦ 

ሆርሙዝ እንተ ቀጺላቶን ንናይ ጽዕነት 
መራኽብ ኢራን ውሕስነት እንተ 
ዘይፈጢራን፡ ጠንቂ ምጥሓስ ምቍራጽ 
ተዅሲ ከም ዝኸውን ኢራን ኣጠንቂቓ።

እቲ ዕግታ ደው ክብል እንተ ዘይክኢሉ 
ድማ፡ ዝኾነ ንግዳዊ ንጥፈታት ኣብ 
ወሽመጥ ፋርስ፡ ባሕሪ ዖማንን ቀይሕ 
ባሕርን ብውሕስነት ክቕጽል ከም 
ዘይትፈቅድ፡ ኢራን ወሲኻ ኣተሓሳሲባ።

እዚ ዝተጠቕሰ ማያዊ ኣካላት ኣዝዩ 
ሰፊሕ ጂኦግራፊያዊ ከባቢታት ዝሽፍን’’ኳ 
እንተዀኑ፡ ኣየኖት ሃገራት ክጽለዋ ከም 
ዝኽእላ ግን ኣይተገለጸን።
ኣመሪካ፡ ካብ ትማሊ ሰኑይ ኣትሒዛ 

ኣብ ልዕሊ ካብን ናብን ወደባት ኢራን 
ዝንቀሳቐሳ ናይ ጽዕነት መራኽብ ክርደና 
ገይራ ከም ዘላ ይሕበር። 
እቲ ኣብ መንጎ ክልተአን ሃገራት 

ብመንጎኛነት ፓኪስታን ጸኒዑ ዘሎ ተዅሲ 
ደው ናይ ምባል ስምምዕ፡ ድሕሪ’ቲ 
ንኣስታት ሽዱሽተ ሰሙን ዝቐጸለ ግጭት 
ብ8 ሚያዝያ ዝተኣወጀ ምዃኑ ይዝከር።
ኣብ ኢስላማባድ - ፓኪስታን ዝተኻየደ 

ቀዳማይ ዙርያ ዘተ ኢራንን ኣመሪካን፡ 
ብዘይ ዝኾነ ፍረ ከም እተዛዘመ ኣይርሳዕን።
ይዅን’ምበር፡ ፕረዚደንት ኣመሪካ 

ዶናልድ ትራምፕ፡ ካልኣይ ዙር ናይቲ 
ዘተ ኣብ ዝቕጽሉ ክልተ መዓልታት 
ዳግማይ ክጅምር ከም ዝኽእል ኣተንቢሁ 
ኣሎ።

እስራኤልን ሊባኖስን፡ ቀጥታዊ 
ዘተ ኣካይደን

እስራኤልን ሊባኖስን፡ ድሕሪ 1993 
ትማሊ ሰሉስ ንፈለማ እዋን ኣብ ኣመሪካ 
ዝለዓለ ደረጃ ዲፕሎማስያዊ ዘተ ከም 
ዘካየዳ ተሓቢሩ።
እዚ ሳሕቲ ዝርአ ርክብ ክልተአን 

ሃገራት፡ ነቲ ኣብ መንጎ እስራኤልን 
ብኢራን ዝድገፍ ጉጅለ ሕዝቦላህን 
ዝካየድ ዘሎ ደማዊ ግጭት ንምዕራፍ 

ዝዓለመ ታሪኻዊ ስጕምቲ ምዃኑ ድማ 
ይግለጽ ኣሎ።
ነቲ ዘተ ዘወሃሃደ ጸሓፊ ክፍሊ ጉዳያት 

ወጻኢ ኣመሪካ ማርኮ ሩብዮ፡ እቲ 
ኣጋጣሚ፡ ጽልዋ ሕዝቦላህ ንምውጋድ 
ዘኽእል ታሪኻዊ ዕድል ምዃኑ ድሕሪ 
ምጥቃስ፡ ነቲ መስርሕ ዓቢ ዲፕሎማስያዊ 
ዓወት ክብል ገሊጹዎ።
ካብ ኣመሪካ ዝወጽአ ወግዓዊ መግለጺ 

ከም ዘመልክቶ፡ ብኽልተኦም ወገናት 
ኣብ ዝውሰን ግዜን ቦታን ቀጥታዊ ዘተ 
ንምቕጻል ተሰማሚዖም ኣለዉ።
እስራኤል ኣብ’ቲ ዘተ፡ ኵሎም 

መንግስታውያን ዘይኰኑ ዕጡቓት 
ጕጅለታት ሊባኖስ፡ ብፍላይ ድማ 
ሕዝቦላህ፡ ዕጥቆም ከውርዱ ከም 
እትደሊ ገሊጻ ኣላ። ሊባኖስ ብወገና፡ 
ተዅሲ ብህጹጽ ደው ክብልን ተፈጢሩ 
ዘሎ ከቢድ ሰብኣዊ ቅልውላው ህጹጽ 

መፍትሒ ክግበረሉን ጸዊዓ ኣላ።
እዘን ክልተ ጐረባብቲ ሃገራት ወግዓዊ 

ዲፕሎማስያዊ ርክብ ዘይብለን ኰይነን፡ 
ናይ መወዳእታ ቀጥታዊ ርክብ ዝገበራሉ 
ግዜ ቅድሚ 33 ዓመት እዩ ነይሩ።
እዚ ከምዚ’ሉ እንከሎ፡ ዋላ’ኳ 

ዲፕሎማስያዊ ጻዕሪታት ኣብ ዋሽንግተን 
ይካየድ እንተ ሃለወ፡ ኣብ ባይታ ዘሎ 

ግጭት ግና ገና ከም ዘይዘሓለ ይሕበር 
ኣሎ።
ካብ’ቲ እስራኤል ኣብ ሊባኖስ 

ወተሃደራዊ ስርሒታት ዝጀመረትሉ 2 
መጋቢት ጀሚሩ፡ ዛጊት ልዕሊ 2 ሽሕ 
ሰባት ተቐቲሎም ኣለዉ - ብመሰረት 
ጸብጻባት።
እቲ ዘተ ኣብ ዝተኻየደሉ ዕለት 

ከይተረፈ፡ ሕዝቦላህ ኣብ ልዕሊ 
እስራኤልን ኣብ ልዕሊ ኣብ ውሽጢ 
ሊባኖስ ዝርከቡ ሰራዊት እስራኤልን 
24 ግዜ መጥቃዕትታት ከም ዝፈጸመ 
ገሊጹ።
እዚ ኲናት፡ ኣብ ርእሲ እቲ ኣብ 

ህይወት ሰባት ዘውርዶ ዘሎ መቕዘፍቲ፡ 
ኣስታት ሓደ ሚልዮን ዝግመቱ ዜጋታት 
ሊባኖስ ካብ ኣባይቶም ንኽመዛበሉ’ውን 
ጠንቂ ኮይኑ ይርከብ - ብመሰረት እቶም 
ጸብጻባት።

ስጳኛ - ሰብኣዊ ሓገዝ ዝጸዓና ጀላቡ ናብ ቓዛ ይብገሳ
ኣብ ወሽመጥ ቓዛ ንዝርከቡ 

ፍልስጤማውያን ዝኸውን ሓገዝ ዝጸዓና 
ሓያሎ ጀላቡ፡ ትማሊ ረቡዕ ኣብ ሰሜናዊ 
ምብራቕ ስጳኛ ካብ እትርከብ ከተማ 
ባርሴሎና ከም እተበገሳ ተገሊጹ።
ብዘይካ’ዚ፡ እተን ጀላቡ፡ ንመሰል 

ፍልስጤማውያን ዝጣበቑ ብርክት ዝበሉ 
ነጠፍቲ ኣሳፊረን ከም ዘለዋ ተሓቢሩ።
ወደብቲ ኣካላት ናይ’ቲ ‘ግሎባል 

ሱሙድ ፍሎቲላ’ ዝተባህለ ኣህጉራዊ 
ምንቅስቓስ፡ ልዕሊ 70 ጀላቡን ካብ መላእ 
ዓለም ዝተዋጽኡ ሓደ ሽሕ ሰባትን ኣብ’ቲ 
መደብ ክሳተፉ ምዃኖም ድሕሪ ምግላጽ፡ 
እዚ ኣንጻር ስጉምትታት እስራኤል ኣብ 
መሬት ፍልስጤም ብዓይነቱ ዝዓበየን 
ብሲቪላውያን ዝምራሕን ምንቅስቓስ 
ምዃኑ ኣመልኪቶም።
ሓደ ኣባል ኮሚተ ፍሎቲላን ሳይፍ 

ኣቡከሸክ ዝኾነ ፍልስጤማዊ ነጣፊ፡ 
“መንግስታት ዓለም ስለ ዝፈሸሉ ኢና 
ነዚ ስጒምቲ ወሲድና፡” ኢሉ።
ግሎባል ሱሙድ ፍሎቲላ፡ ቅድሚ ሕጂ 

ናብ ቓዛ ዝገበሮ ፈተነ ብሰበ ስልጣን 
እስራኤል ድሕሪ ምፍሻሉ፡ ዓመት ኣብ 
ዘይመልእ እዋን’ዩ ንኻልኣይ ግዜኡ 
ተመሳሳሊ ፈተነ ዝገብር ዘሎ።

ሰ/ኮርያ፡ ኑክሌሳዊ ዓቕማ ንምጉልባት 
ትሰርሕ ኣላ ተባሂሉ

ሰሜን ኮርያ፡ ንዘለዋ ኑክሌሳዊ 
ዓቕሚ ተሐይል ከምዘላ ዝእምት 
ንጥፈታት ተርኢ ከም ዘላ፡ ሓላፊ 
ኣህጉራዊ ትካል ኣቶማዊ ጸዓት 
ራፋኤል ግሮሲ ገሊጹ።
ሰሜን ኮርያ፡ ኣብ ከባቢ 

ኑክሌሳዊ ትካላታ ዩራንየም 
ንምህብታም ዝሕግዙ ሓያሎ 
መሳለጥያታት ተዋድድ ከም ዘላ 
ዝሓበረ ትካል ስለያ ደቡብ ኮርያ 
ብወገኑ፡ እዚ ድማ ኑክሌሳዊ 
ኣጽዋር ኣብ ምምዕባል ዝሕግዝ ስጉምቲ 
ምዃኑ ኣፍሊጡ።
ግሮሲ፡ ትማሊ ረቡዕ ኣብ ሴኡል - ዋና 

ከተማ ደ/ኮርያ ንጋዜጠኛታት ኣብ ዝሃቦ 
መግለጺ፡ “ኣብቲ በብእዋኑ እንገብሮ 
ገምጋማት፡ ኣብ  ዮንግብዮን ዝርከብ 
ማእከል ምምዕባል ኑክሌሳዊ ኣጽዋር 
ቅልጡፍ ዕብየት የርኢ ከም ዘሎ 

ከነረጋግጽ ክኢልና ኣለና፡” ኢሉ።
ንሱ ቀጺሉ፡ “እዚ ከኣ፡ ሰሜን ኮርያ 

ኣብ መዳይ ምምዕባል ኑክሌሳዊ ኣጽዋር 
ወኒናቶ ንዘላ ዓቕሚ ዘመልክት እዩ፡” 
ክብል ኣረዲኡ።
ሰሜን ኮርያ ኣብ 2006 ንፈለማ እዋን 

ፈተነ ኑክሌሳዊ ኣጽዋር ከም ዘካየደት 
ጸብጻባት የመልክቱ።

ቱርኪ - ብመጥቃዕቲ ፈኲስ ብረት 4 ሰባት ተቐቲሎም
 ኣብ ደቡባዊ ምብራቕ ቱርኪ ኣብ 

ዝርከብ ሓደ ማእከላይ ደረጃ ቤት 
ትምህርቲ፡ ሓደ ተመሃራይ ብዝኸፈቶ 
ተዅሲ  ብውሑዱ ኣርባዕተ ሰባት ከም 
ዝቐተለን፡ ብውሕዱ  20 ካልኦት ከም 
ዘቑሰለን፡  ኣመሓዳሪ ናይ’ቲ ከባቢ ገሊጹ።
እቲ ኣመሓዳሪ ንጋዜጠኛታት ኣብ ዝሃቦ 

መግለጺ፡ በቲ ትማሊ ረቡዕ ኣብ ኣውራጃ 

ካህራማንማራስ ዝተፈጸመ መጥቃዕቲ፡ 
ሰለስተ ተመሃሮን ሓደ መምህርን ከም 
ዝተቐትሉን፡ ነቲ መጥቃዕቲ ዝፈጸመ 
ሰብ ድማ ተመሃራይ ሻሙናይ ክፍሊ 
ምዃኑን ሓቢሩ።
እቲ ተመሃራይ፡ ናይ ወላዲኡ ሽጉጥ 

ኣብ ቦርሳኡ ሓቢኡ ናብ ቤት ትምህርቲ 
ድሕሪ ምእታው፡ ኣብ ክልተ ክፍልታት 

ተዅሲ ከም ዝኸፈተ’ዩ ዝሕበር ዘሎ።
ከም’ዚ መጥቃዕቲ፡ ኣብ ውሽጢ ክልተ 

መዓልታት ንኻልኣይ ግዜ ኣብ’ታ ሃገር 
ከም ዘጋጠመ ጸብጻባት ሓቢሮም።
ዝሓለፈ ሰሉስ’ውን ኣብ ኣውራጃ 

ሳንሊዩርፋ ኣብ ዝርከብ ካልኣይ ደረጃ 
ቤት ትምህርቲ፡ ሓደ ተመሃራይ ነበር 
ብዝኸፈቶ ተዅሲ 16 ሰባት ድሕሪ 
ምቑሳሎም፡ ምስ ፖሊስ ኣብ ዝገበሮ ናይ 
ተዅሲ ልውውጥ ነፍሱ ከም ዘጥፍአ 
ተገሊጹ።
ኣብ ቱርኪ፡ ኣብ ኣብያተ ትምህርቲ 

 ተዅሲ ምኽፋት ሳሕቲ ዘጋጥም ተርእዮ 
ምዃኑ ዘመልከቱ ጸብጻባት፡ ኣብ ግንቦት 
2024 ኣብ ኢስታንቡል ሓደ ተመሃራይ 
ካብ ዝመሃረሉ ቤት ትምህርቲ ድሕሪ 
ምስጓጉ፡ ንርእሰ መምህር ናይታ ናይ 
ብሕቲ ካልኣይ ደረጃ ቤት ትምህርቲ 
ከም ዝቐተሎ ኣብ እዋኑ ሓቢሮም 
ምንባሮም ኣይርሳዕን።

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ሸዊት ተኽለ

